
TAIRISCINT I gCOMHAIR RÚN Ó PHARLAIMINT NA hEORPA

ina bhfuil moltaí don Choimisiún maidir le hoibrithe a chosaint ar aispeist
(2019/2182(INL))

Tá Parlaimint na hEorpa,

– ag féachaint d’Airteagal 225 den Chonradh ar Fheidhmiú an Aontais Eorpaigh (CFAE),

– ag féachaint d’Airteagail 152 agus 154 CFAE maidir le ról na gcomhpháirtithe sóisialta 
agus le comhairliúchán leo,

– ag féachaint do phointí (1) agus (2) d’Airteagal 153 CFAE, 

– ag féachaint do phointí (1), (3), (4) agus (5) d’Airteagal 192 CFAE,

– ag féachaint d’Airteagal 194(2) CFAE,

– ag féachaint d’Airteagal 114(1) CFAE,

– ag féachaint d’Airteagal 168 CFAE,

– ag féachaint d’Airteagal 169(3) CFAE,

– ag féachaint do Threoir 2009/148/CE ó Pharlaimint na hEorpa agus ón gComhairle an 
30 Samhain 2009 maidir le hoibrithe a chosaint ar rioscaí a bhaineann le nochtadh 
d’aispeist ag an obair1,

– ag féachaint do Threoir 2010/31/AE ó Pharlaimint na hEorpa agus ón gComhairle an 
19 Bealtaine 2010 maidir le feidhmíocht fuinnimh foirgneamh (athmhúnlú)2,

– ag féachaint do Threoir 89/391/CEE ón gComhairle an 12 Meitheamh 1989 maidir le 
bearta a thabhairt isteach chun feabhsuithe ar shábháilteacht agus ar shláinte oibrithe ag 
an obair a spreagadh3,

– ag féachaint do Threoir 2004/37/CE ó Pharlaimint na hEorpa agus ón gComhairle an 
29 Aibreán 2004 maidir le hoibrithe a chosaint ar na rioscaí a bhaineann le nochtadh do 
charcanaiginí nó do shó-ghineacha ag an obair (an séú treoir ar leith de réir bhrí 
Airteagal 16(1) de Threoir 89/391/CEE ón gComhairle)4,

– ag féachaint do Cholún Eorpach na gCeart Sóisialta (an Colún) a rinne Parlaimint na 
hEorpa, an Chomhairle agus an Coimisiún a fhógairt i gcomhpháirt le chéile an 
17 Samhain 2017,

– ag féachaint do theachtaireacht ón gCoimisiún an 4 Márta 2021 dar teideal The 
European Pillar of Social Rights Action Plan [Plean Gníomhaíochta Cholún Eorpach na 

1 IO L 330, 16.12.2009, lch. 28.
2 IO L 153, 18.6.2010, lch. 13.
3 IO L 183, 29.6.1989, lch. 1.
4 IO L 158, 30.4.2004, lch. 50.

gCeart Sóisialta] (COM(2021)0102),

– ag féachaint do rún uaithi an 14 Márta 2013 maidir le bagairtí sláinte ceirde a bhaineann 
le haispeist agus maidir le hionchais maidir leis an aispeist ar fad atá ann cheana a 
dhíothú5,

– ag féachaint do threoirlínte praiticiúla an Choimisiúin (2012) maidir le faisnéis a 
thabhairt d’oibrithe a bhíonn bainteach le baint aispeiste nó le hobair chothabhála, agus 
maidir le hoiliúint a chur orthu,

– ag féachaint do theachtaireacht ón gCoimisiún an 6 Meitheamh 2014 dar teideal an EU 
Strategic Framework on Health and Safety at Work [Creat Straitéiseach AE maidir le 
Sláinte agus Sábháilteacht ag an Obair] (2014-2020) (COM(2014)0332),

– ag féachaint do Evaluation of the Practical Implementation of the EU Occupational 
Safety and Health (OSH) Directives in EU Member States (Cowi) [an Mheastóireacht ar 
Chur Chun Feidhme Praiticiúil Threoracha an Aontais maidir le Sábháilteacht agus 
Sláinte Ceirde i mBallstáit an Aontais],

– ag féachaint do thuairim ó Choiste Eacnamaíoch agus Sóisialta na hEorpa an 
15 Bealtaine 2019 dar teideal Working with asbestos in energy renovation [Oibriú le 
haispeist in obair athchóirithe fuinnimh],

– ag féachaint do thuairim ó Choiste Eacnamaíoch agus Sóisialta na hEorpa an 
18 Feabhra 2015 maidir leis an Aontas Eorpach a shaoradh ó aispeist,

– ag féachaint do rún uaithi an 10 Márta 2021 maidir le cur chun feidhme Rialachán (AE) 
Uimh. 305/2011 lena leagtar síos coinníollacha comhchuibhithe maidir le táirgí 
foirgníochta a mhargú (an Rialachán maidir le Táirgí Foirgníochta)6,

– ag féachaint do rún uaithi an 10 Iúil 2020 maidir leis an Straitéis Ceimiceán don 
Inbhuanaitheacht1a,

– ag féachaint do theachtaireacht ón gCoimisiún an 14 Deireadh Fómhair 2020 dar teideal 
Chemicals Strategy for Sustainability. Towards a Toxic-Free Environment [Straitéis 
Ceimiceán don Inbhuanaitheacht – i dTreo Timpeallacht Saor ó Thocsainí] 
(COM(2020)0667),

– ag féachaint do Chonclúidí ón gComhairle an 12 Márta 2021 dar teideal ‘Straitéis 
Ceimiceán Inbhuanaithe an Aontais: Déanaimis beart de réir briathair’,

– ag féachaint do theachtaireacht ón gCoimisiún an 14 Deireadh Fómhair 2020 dar teideal 
A Renovation Wave for Europe - greening our buildings, creating jobs, improving lives 
[Rabharta Athchóirithe don Eoraip – glasú na bhfoirgneamh seo againne, cruthú post 
agus feabhsú na cáilíochta maireachtála] (COM(2020)0662),

– ag féachaint do theachtaireacht ón gCoimisiún an 3 Feabhra 2021 dar teideal Europe’s 
Beating Cancer Plan [Plean na hEorpa chun Ailse a Chloí] (COM(2021)0044),

5 IO C 36, 29.1.2016, lch. 102.
6 Téacsanna arna nglacadh, P9_TA(2021)0074.

– ag féachaint do theachtaireacht ón gCoimisiún an 11 Márta 2020 dar teideal A new 
Circular Economy Action Plan. For a cleaner and more competitive Europe [Plean 
Gníomhaíochta nua don Gheilleagar Ciorclach – I gcomhair Eoraip níos glaine agus 
níos iomaíche] (COM(2020)0098),

– ag féachaint do thuarascáil eolaíochta ón nGníomhaireacht Eorpach Ceimiceán (ECHA) 
an 1 Feabhra 2021 maidir le meastóireacht a dhéanamh ar theorainnluachanna le 
haghaidh aispeist san áit oibre,

– ag féachaint don tuarascáil dar teideal Conquering cancer: mission possible [Ailse a 
chloí: misean indéanta] faoi chuimsiú ‘Fís Eorpach’, an Clár Réime um Thaighde agus 
um Nuálaíocht (2021-2027),

– ag féachaint do mholtaí na hEagraíochta Domhanda Sláinte (EDS) a leagtar amach sa 
bhileog eolais Elimination of asbestos-related diseases [Deireadh a chur le galair 
aispeiste] i Márta 2014,

– ag féachaint do Spriocanna Forbartha Inbhuanaithe na Náisiún Aontaithe, go háirithe 
sprioc 3 maidir leis an gceart chun dea-shláinte agus dea-bhail,

– ag féachaint do Rialacha 47 agus 54 dá Rialacha Nós Imeachta,

– ag féachaint do na tuairimí ón gCoiste um an gComhshaol, um Shláinte Phoiblí agus um 
Shábháilteacht Bia agus ón gCoiste um an Margadh Inmheánach agus um Chosaint an 
Tomhaltóra,

– ag féachaint don tuarascáil ón gCoiste um Fhostaíocht agus um Ghnóthaí Sóisialta (A9-
0275/2021),

A. de bhrí go n-áiritheofar ardleibhéal cosanta le haghaidh sláinte an duine i sainiú agus i 
gcur chun feidhme bheartais agus ghníomhaíochtaí uile an Aontais;

B. de bhrí go gcailltear idir 30 000 agus 90 000 duine gach bliain san Aontas mar gheall ar 
aispeist;

C. de bhrí gurb í ailse scamhóg an ailse cheirde is coitianta, arb í a bhíonn i 54 % go 75 % 
d’ailsí ceirde, agus de bhrí gurb í aispeist is príomhchúis le hailse scamhóg (45 %)7; de 
bhrí go méadaítear go mór an riosca go dtiocfaidh ailse scamhóg chun cinn mar gheall 
ar nochtadh d’aispeist in éineacht le húsáid tobac8;

D. de bhrí gur aithin an Ghníomhaireacht Idirnáisiúnta um Thaighde ar Ailse (IARC) 
aispeist mar charcanaigin chruthaithe (grúpa 1) atá freagrach as aispeastóis, ailsí 
scamhóg agus méisitéilióma chomh maith le hailsí larainge agus ubhagáin; de bhrí gur 
cheart taighde ar ailsí eile arna spreagadh ag aispeist agus taighde ar dhálaí sláinte 
neamh-ailse eile a chur chun cinn9; de bhrí gur tugadh faoi deara go bhfuil méadú ar 

7  https://www.europarl.europa.eu/RegData/etudes/BRIE/2016/581397/EPRS_BRI(2016)581397_EN.pdf.
8 https://www.who.int/news-room/fact-sheets/detail/asbestos-elimination-of-asbestos-related-diseases.
9 https://publications.iarc.fr/Book-And-Report-Series/Iarc-Monographs-On-The-Identification-Of-
Carcinogenic-Hazards-To-Humans/Arsenic-Metals-Fibres-And-Dusts-2012.

riosca ailse ann fiú i ndaonraí atá nochta do leibhéil an-íseal snáithíní aispeiste, lena n-
áirítear snáithíní crisitíle; de bhrí gur féidir le haispeist a bheith ina chúis le neamhoird 
neamhurchóideacha scamhóg agus phleoracha eile, lena n-áirítear plaiceanna pleoracha, 
tiúchan pleorach, agus brúchtaí neamhurchóideacha pleoracha;

E. de bhrí go bhfuil cosc ar aispeist san Aontas ó 2005; de bhrí gur chuir roinnt Ballstát 
cosc ar aispeist chomh fada siar leis na 1980idí; de bhrí nach mór do na Ballstáit a 
áirithiú go ndéanfar snáithíní aispeiste a chéimniú amach go hiomlán a luaithe is féidir; 
de bhrí go bhfuil éagsúlacht mhór idir cineál agus méid úsáide na haispeiste i measc na 
mBallstát;

F. de bhrí gur sonraíodh le Rialachán (CE) 1907/2006 ó Pharlaimint na hEorpa agus ón 
gComhairle10 (‘Rialachán REACH’) go bhfuil toirmeasc ar shnáithíní aispeiste agus 
táirgí ina bhfuil na snáithíní sin a cuireadh isteach d’aon ghnó a mhonarú, a dhíol agus a 
úsáid agus de bhrí go bhfuil sé mar aidhm ag Rialachán (AE) 2016/1005 ón 
gCoimisiún11 lena leasaítear Iarscríbhinn XVII a ghabhann le Rialachán REACH a 
áirithiú go gcuirfear deireadh de réir a chéile leis na táirgí aispeiste sna Ballstáit faoin 1 
Iúil 2025;

G. de bhrí gur oibreán carcanaigineach an-chontúirteach é aispeist a úsáidtear ar fud an 
domhain in ábhar tógála agus in ábhair eile i mórán réimsí dár saol laethúil; de bhrí go 
bhfuil go leor grúpaí éagsúla a bhfuil riosca ann go nochtar iad d’aispeist, lena n-áirítear 
oibrithe in earnáil na tógála agus an athchóirithe, mianadóireacht, bainistiú dramhaíola, 
comhraiceoirí dóiteáin, chomh maith le húinéirí tí agus tionóntaí; de bhrí gur féidir suas 
le 40 bliana a bheith ann sula dtagann na héifeachtaí is díobhálaí a ghabhann le snáithíní 
aispeiste ionanálaithe agus le galair a bhaineann le haispeist chun solais; de bhrí go 
meastar go sroichfidh cásanna san Aontas buaic ag thart ar 2025 chás12;

H. de bhrí, in ainneoin na rialachán atá ann cheana ar leibhéal an Aontais agus ar an 
leibhéal náisiúnta, gur rómhinic nach n-aithnítear a lán cásanna de ghalar a bhaineann le 
haispeist mar ghalar ceirde agus, dá bhrí sin, nach bhfuil na híospartaigh incháilithe do 
chúiteamh a bhaineann leis an obair, rud a chuireann leis an bhfulaingt fhisiciúil ón 
ngalar; de bhrí go bhfuil ról tábhachtach ag ceardchumainn agus comhlachais a 
dhéanann ionadaíocht ar íospartaigh maidir le cúnamh a thabhairt d’íospartaigh galar 
ceirde i nósanna imeachta aitheantais agus in éilimh chúitimh;

10 Rialachán (CE) Uimh. 1907/2006 ó Pharlaimint na hEorpa agus ón gComhairle an 18 Nollaig 2006 
maidir le Clárú, Meastóireacht, Údarú agus Srianadh Ceimiceán (REACH), lena mbunaítear Gníomhaireacht 
Eorpach Ceimiceán, lena leasaítear Treoir 1999/45/CE agus lena n-aisghairtear Rialachán (CEE) Uimh. 793/93 
ón gComhairle agus Rialachán (CE) Uimh. 1488/94 ón gCoimisiún chomh maith le Treoir 76/769/CEE ón 
gComhairle agus Treoracha 91/155/CEE, 93/67/CEE, 93/105/CE agus 2000/21/CE ón gCoimisiún (IO L 396, 
30.12.2006, lch. 1).

11 Rialachán (AE) 2016/1005 ón gCoimisiún an 22 Meitheamh 2016 lena leasaítear Iarscríbhinn XVII a 
ghabhann le Rialachán (CE) Uimh. 1907 2006 ó Pharlaimint na hEorpa agus ón gComhairle maidir le Clárú, 
Meastóireacht, Údarú agus Srianadh Ceimiceán (REACH) i ndáil le snáithíní aispeiste (crisitíl) (IO L 165, 
23.6.2016, lch. 4).
12 Understanding a Man-Made Epidemic: The Relation between Historical Asbestos Consumption and 
Mesothelioma Mortality in Belgium [Tuiscint a fháil ar Eipidéim de Dhéantús an Duine: An Gaol idir Tomhaltas 
Stairiúil Aispeiste agus Básmhaireacht Mhéisitéilióma sa Bheilg], Van den Borre, Laura & Deboosere, Patrick, 
Tijdschrift voor Sociale en Economische Geschiedenis, 2017.

I. de bhrí gur gá, maidir le haispeist i bhfoirgnimh, lena n-áirítear i bhfoirgnimh thréigthe, 
a bhainistiú agus a bhaint go sábháilte, an tsláinte agus an tsábháilteacht ag an obair a 
bhreithniú ina hiomláine maidir leis an bplean atá ag an Aontas feabhas a chur ar insliú 
teirmeach a thimpeallachta thógtha d’fhonn fuinneamh a choigilt agus éirí chun bheith 
ar an gcéad ilchríoch aeráidneodrach faoi 2050; de bhrí gur minic a bhíonn ábhair 
amhail díonta, ballaí nó socruithe leictreacha le láimhseáil nuair a dhéantar athchóiriú ar 
fhoirgneamh chun éifeachtúlacht fuinnimh a mhéadú, ar ábhair iad a d’fhéadfadh 
aispeist a bheith iontu más rud é gur tógadh na foirgnimh roimh rialáil an Aontais agus 
roimh an rialáil náisiúnta nó roimh an toirmeasc ar úsáid aispeiste; de bhrí go bhfuil 
sciar suntasach den timpeallacht thógtha atá ann cheana san Aontas os cionn 50 bliain 
d’aois; de bhrí go méadaíonn meath stoc foirgneamh san Aontas an riosca maidir le 
nochtadh comhshaoil, atá ina bhagairt do go leor grúpaí éagsúla den daonra agus go 
bhféadfadh, go háirithe, níos mó cásanna méisitéilióma a bheith mar thoradh air; de bhrí 
gur breathnaíodh galair a bhaineann le haispeist i ndaonraí atá ina gcónaí gar do 
láithreáin thionsclaíocha; de bhrí go ndearnadh gannmheas ar an iomlán ar na 
héifeachtaí sláinte a bhaineann le nochtadh comhshaoil13; de bhrí gur féidir le leibhéil 
nochta comhshaoil ar aispeist leibhéil nochta ceirde a bhaint amach; de bhrí go bhfuil gá 
le tuilleadh taighde ar na rioscaí a bhaineann le haispeist trí chonairí comhshaoil den 
sórt sin;

J. de bhrí nach réiteach fadtéarmach inmharthana é dramhaíl aispeiste a dhiúscairt i 
líonadh talún toisc go mbeidh ar na glúnta atá le teacht déileáil leis an dramhaíl amach 
anseo, ós rud é go bhfuil na snáithíní aispeiste beagnach doscriosta le himeacht aimsire; 
de bhrí gur cheart scaoileadh snáithíní aispeiste isteach sa chomhshaol a sheachaint; de 
bhrí gur gá modhanna cost-éifeachtúla a fhorbairt chun dramhaíl ina bhfuil aispeist a 
thámhú, chun snáithíní aispeiste gníomhacha a dhíghníomhachtú agus iad a thiontú ina 
n-ábhair nach bhfuil rioscaí don tsláinte phoiblí ag baint leo;

K. de bhrí gur cheart, ar bhonn níos leithne, taighde agus nuálaíocht a chothú chun 
scagthástáil aispeiste, sainaithint ailsí a bhaineann le haispeist seachas ailse scamhóg 
agus méisitéilióma, teicnící sábháilte chun dramhaíl a bhaint, bainistiú dramhaíola agus 
sábháilteacht daoine i bhfoirgnimh agus oibrithe nochta a fheabhsú, lena n-áirítear 
teicneolaíocht foláirimh agus braite aispeiste fíor-ama;

L. de bhrí, de bhun Airteagal 191(1) CFAE, go rannchuideoidh beartas comhshaoil an 
Aontais le cuspóirí a bhaint amach amhail sláinte a chuid saoránach a chosaint, cáilíocht 
an chomhshaoil a chosaint agus a fheabhsú, úsáid stuama agus réasúnach acmhainní 
nádúrtha a chur chun cinn, agus bearta a chur chun cinn ar an leibhéal idirnáisiúnta chun 
dul i ngleic le fadhbanna comhshaoil réigiúnacha nó fadhbanna comhshaoil ar fud an 
domhain;

M. de bhrí, de réir Airteagal 191(2) CFAE, go bhfuil beartas comhshaoil an Aontais le 
bheith bunaithe ar phrionsabal an réamhchúraim agus ar na prionsabail gur cheart bearta 
coisctheacha a dhéanamh, gur cheart damáiste don chomhshaol, mar thosaíocht, a 

13  Environmental exposure to asbestos, from geology to mesothelioma [Nochtadh comhshaoil d’aispeist, ó 
gheolaíocht go méisitéilióma], Bayram, Mehmeta; Bakan agus Nur Dilekb, Current Opinion in Pulmonary 
Medicine, 2014.

leigheas ag an bhfoinse agus gur cheart gurb é údar an truaillithe a íocfaidh as;

N. de bhrí go gceanglaítear le hAirteagal 37 den Chairt um Chearta Bunúsacha an Aontais 
Eorpaigh go ndéanfar ardleibhéal cosanta don chomhshaol agus feabhsú cháilíocht an 
chomhshaoil a ionchorprú i mbeartais an Aontais agus a áirithiú i gcomhréir le 
prionsabal na forbartha inbhuanaithe;

O. de bhrí go bhfuil aitheantas uilíoch ag teacht ar an gceart chun comhshaol sábháilte, 
glan, folláin agus inbhuanaithe agus go bhfuil líon na stát a aithníonn an ceart sin tar éis 
fás le blianta beaga anuas, le haitheantas ag an gceart nó eilimintí de ar fáil i gcórais dlí 
náisiúnta níos mó ná 155 tír;

P. de bhrí, dar leis an ECHA, gur carcanaigin neamhthairsí í an aispeist; de bhrí gurb é 0,1 
snáithín/cm3, mar mheán am-ualaithe 8 n-uair an chloig, an teorainnluach ceangailteach 
nochta ceirde (OELV) atá ann cheana le haghaidh aispeiste; de bhrí gur ullmhaigh 
Coiste um Measúnú Riosca an ECHA tuairim chun OELV ceangailteach a laghdú don 
aispeist; de bhrí gur cheart nochtadh a laghdú i gcónaí a mhéid is féidir go teicniúil, go 
háirithe nuair nach ann do thairseach shábháilte; de bhrí, mar thoradh air sin, gur cheart 
OELV a athbhreithniú chun na forbairtí eolaíocha agus teicniúla is déanaí a chur san 
áireamh, agus a choigeartú dá réir sin;

Q. de bhrí go bhfuil baint ag aispeist le 80 % d’ailsí ceirde a aithnítear sna Ballstáit; de bhrí 
gurb iad oibrithe atá thíos le 98 % den chostas daonna, lena n-áirítear an tionchar ar 
cháilíocht saoil agus ar theaghlaigh na n-oibrithe; de bhrí go dtugann meastacháin le 
fios gurb ionann an costas a bhaineann le hailse cheirde san Aontas agus idir 
EUR 270 billiún agus EUR 610 billiún in aghaidh na bliana, nó idir 1,8 % agus 4,1 % 
de OTI14; de bhrí go bhfuil gníomhaíocht chun beartais a fheabhsú ar mhaithe le 
drochshláinte a chosc ríthábhachtach chun a áirithiú go mbeidh oibrithe agus a 
dteaghlaigh in ann saol níos sláintiúla a chaitheamh;

R. de bhrí gur úsáideadh aispeist go forleathan i dtithíocht agus go bhfuil rioscaí sláinte ag 
baint léi; de bhrí go bhfuil an ceart chun tithíocht leordhóthanach, a shainítear inter alia 
mar chosaint ar bhagairtí don tsláinte, aitheanta mar cheart an duine agus go bhfuil sé 
ríthábhachtach chun dul i ngleic le neamhionannais sláinte ag eagraíochtaí idirnáisiúnta 
agus ag Ballstáit; de bhrí go gcuideoidh baint shábháilte aispeiste le tithíocht 
ardchaighdeáin a áirithiú do chách, go háirithe d’úinéirí agus tionóntaí ar ioncam íseal, 
ar tháinig meath ar a ndálaí tithíochta le blianta beaga anuas;

S. de bhrí nár cheart baint shábháilte aispeiste a úsáid mar chúis le cleachtais amhail 
tionóntaí a dhíbirt ar an bhforas nach mór a dtithe a athchóiriú;

T. de bhrí nach mór ceanglais a bheith cóir ó thaobh na sochaí de a thabhairt isteach chun 
aispeist a bhaint go sábháilte, agus bearta iomchuí a bheith ag gabháil leo chun tacú le 
húinéirí an t-athchóiriú is gá a mhaoiniú, chomh maith le bearta forbartha acmhainní 
tionlacain do FBManna a dhéanann an obair; de bhrí, ag an am céanna, gur cheart cistí 
an Aontais faoin ‘Rabharta Athchóirithe don Eoraip’, a leagtar amach i dteachtaireacht 
ón gCoimisiún an 14 Deireadh Fómhair 2020, a choimirciú do thairbhithe a 
chomhlíonann rialáil an Aontais agus an rialáil náisiúnta arb é is aidhm dóibh oibrithe a 

14 https://www.etui.org/sites/default/files/Web-executive%20summary-cancer-final.pdf

chosaint ar nochtadh d’aispeist;

U. de bhrí go bhfuil aispeist fós i gcuid mhaith d’fhoirgnimh riaracháin, scoileanna, 
tithíocht, bonneagar agus áiseanna iompair phoiblí agus líonraí soláthair uisce; de bhrí 
go bhfuil an t-eolas faoi úsáid agus faoi láithreacht na substainte sin ag dul i léig le 
himeacht ama; de bhrí gur contúirt do gach áititheoir agus úsáideoir foirgneamh é murar 
fios gurb ann d’aispeist i bhfoirgneamh;

V. de bhrí gur iarradh ar na Ballstáit, i rún ó Pharlaimint na hEorpa an 17 Nollaig 2020 
maidir le hEoraip shóisialta láidir don Aistriú Cóir15 básanna a bhaineann le hobair a 
dhíothú agus tinnis a bhaineann le hobair a laghdú faoi 2030, agus iarradh ar an 
gCoimisiún Treoir 2004/37/CE a athbhreithniú;

W. de bhrí go luaitear i dteachtaireacht ón gCoimisiún an 3 Feabhra 2021 dar teideal 
Europe’s Beating Cancer Plan [Plean na hEorpa chun Ailse a Chloí] gur féidir 52 % de 
bhásanna ceirde san Aontas a chur síos d’ailsí a bhaineann leis an obair; de bhrí gur 
tosaíochtaí iad an luathdhiagnóisiú, an chóireáil agus an t-athshlánú i bPlean na hEorpa 
chun Ailse a Chloí agus gur cheart go rachadh sé chun tairbhe na n-othar a bhfuil galair 
a bhaineann le haispeist orthu; de bhrí go bhfuil sé beartaithe ag an gCoimisiún togra 
reachtach a thíolacadh in 2022 chun laghdú breise a dhéanamh, mar chuid dá phlean, ar 
nochtadh oibrithe d’aispeist;

X. de bhrí gur glacadh an Colún mar fhreagairt ar dhúshláin shóisialta san Aontas; de bhrí 
go bhfuil an Colún comhdhéanta de 20 prionsabal atá ina dtrí chatagóir: comhionannas 
deiseanna agus rochtain chothrom ar an margadh saothair, dálaí oibre cothroma agus 
cosaint agus cuimsiú sóisialta; de bhrí go ndéantar foráil le prionsabal 10 d’ardleibhéal 
cosanta do shláinte agus sábháilteacht oibrithe ag an obair, ar cheart cosaint oibrithe ar 
nochtadh do charcanaiginí agus só-ghineacha san áit oibre a áireamh leis;

Y. de bhrí gur leag an ghéarchéim béim ar a thábhachtaí atá sé galair a bhaineann leis an 
obair a chosc agus infheistíocht a dhéanamh i sláinte phoiblí inacmhainne do chách; de 
bhrí go bhfuil ról lárnach ag cigireachtaí saothair, ceardchumainn agus ionadaithe 
sláinte agus sábháilteachta san ionad oibre in iniúchadh agus forfheidhmiú éifeachtach 
na rialacha agus na rialachán a bhaineann le haispeist; de bhrí go bhfuil pionóis 
éifeachtacha, chomhréireacha agus athchomhairleacha ríthábhachtach chun fostóirí a 
dhíspreagadh ó rialacháin maidir le sláinte agus sábháilteacht ag an obair a shárú agus 
chun iomaíocht chothrom sa mhargadh inmheánach a áirithiú;

Z. de bhrí go bhfuil tionchar suntasach ag an timpeallacht thógtha ar go leor earnálacha 
den gheilleagar, ar phoist áitiúla agus ar an gcáilíocht saoil; de bhrí go bhfuil sé d’aidhm 
ag an straitéis nua um timpeallacht thógtha inbhuanaithe ón gCoimisiún, inter alia, 
prionsabail na ciorclaíochta a chur chun cinn le linne saolré foirgneamh; de bhrí go 
bhfuil tionscnaimh spriocdhírithe i bPlean Gníomhaíochta nua an Choimisiúin don 
Gheilleagar Ciorclach an 11 Márta 2020 chun aghaidh a thabhairt ar phríomhshlabhraí 
luacha táirgí amhail tógáil agus foirgnimh; de bhrí go n-aithnítear sa teachtaireacht ón 
gCoimisiún an 1 Iúil 2020 dar teideal “Clár Oibre Eorpach Scileanna don iomaíochas 
inbhuanaithe, don chothroime shóisialta agus don athléimneacht” (COM(2020)0274) go 
mbeidh ar earnáil na tógála infheistíocht a dhéanamh in uasoiliúint an lucht saothair 
chun freastal ar riachtanais an aistrithe ghlais maidir le dearadh glas agus ábhair ghlasa, 

15 Téacsanna arna nglacadh, P9_TA(2020)0371.

éifeachtúlacht fuinnimh, ciorclaíocht agus athchóiriú; de bhrí go bhfuil sé 
ríthábhachtach oibrithe tógála oilte a bheith ar fáil chun go n-éireoidh leis an Rabharta 
Athchóiriúcháin;

AA. de bhrí gur féidir fós aispeist agus ábhair agus táirgí a bhfuil aispeist iontu a tháirgeadh, 
a phróiseáil, a allmhairiú agus a onnmhairiú go dleathach i mbreis agus 100 tír ar fud an 
domhain, lena n-áirítear tíortha i réigiúin chomharsanachta an Aontais; de bhrí go 
mbunaítear le Rialachán (AE) Uimh. 649/2012 ó Pharlaimint na hEorpa agus ón 
gComhairle16 cur chun feidhme Choinbhinsiún Rotterdam ar an Nós Imeachta i dTaobh 
Toiliú Feasach a chur in iúl Roimh Ré le haghaidh Ceimiceán Guaiseach agus 
Lotnaidicídí áirithe sa Trádáil Idirnáisiúnta mar a athbhreithníodh in 2019 
(Coinbhinsiún Rotterdam), lena n-éilítear comhaontú sonrach ó thír áirithe sula n-
onnmhairítear táirge ina bhfuil ceimiceáin thocsaineacha; de bhrí gur aithníodh sa 
teachtaireacht ón gCoimisiún an 28 Deireadh Fómhair 2015 dar teideal 'An Margadh 
Aonair a Uasghrádú: gur tosaíocht é neartú na n-iarrachtaí chun táirgí 
neamhchomhlíontacha a choinneáil ó mhargadh an Aontais: tuilleadh deiseanna do 
dhaoine agus do ghnólachtaí' (COM(2015)0550); de bhrí go bhfuil aispeist fós ag teacht 
isteach sa mhargadh inmheánach, d’ainneoin thoirmisc an Aontais agus na dtoirmeasc 
náisiúnta agus an rialacháin atá ann cheana17; de bhrí, go bhfuil an baol ann i gcónaí fad 
a dhéantar aispeist a tháirgeadh agus a mhargú go dleathach go rachaidh sé isteach sa 
mhargadh inmheánach;

AB. de bhrí go bhfuil clárlanna stóinseacha daoine, ar nochtadh iad cheana d’aispeist nó atá 
á nochtadh faoi láthair d’aispeist, tábhachtach chun faireachas leighis a áirithiú agus 
chun aithint galar ceirde a éascú, agus Rialachán (AE) 2016/679 ó Pharlaimint na 
hEorpa agus ón gComhairle á chomhlíonadh ag an am céanna18; de bhrí go bhfuil bealaí 
éagsúla ag na Ballstáit chun scéimeanna árachais shóisialta náisiúnta a eagrú i ndáil le 
gortú nó galar a bhaineann leis an obair, lena n-áirítear ról comhlántach na 
gcomhaontuithe comhchoiteann;  de bhrí gur gá na prionsabail is bunús leis na 
scéimeanna sin agus neamhspleáchas na gcomhpháirtithe sóisialta a urramú;

AC. de bhrí go luaitear sa tuairim ó Choiste Eacnamaíoch agus Sóisialta na hEorpa an 18 
Feabhra 2015 maidir le AE a Shaoradh ó Aispeist gur cheart a áirithiú ar leibhéal na 
mBallstát go bhfuil gach cás d’aispeastóis, de mhéisitéilióma agus de ghalair eile atá 
bainteach le haispeist cláraithe trí shonraí a bhailiú go córasach maidir le galair cheirde 
agus neamhcheirde aispeiste, go ndéantar plaiceanna pleoracha a aicmiú agus a chlárú 
go hoifigiúil mar ghalar a bhaineann le haispeist, gur cheart mapáil iontaofa ar 
láithreacht aispeiste a áirithiú, le cúnamh ó fhaireachlanna tiomnaithe, agus gur cheart 
d'fhoireann leighis an oiliúint iomchuí a fháil ionas go mbeidh ar a gcumas a gcúram a 

16 Rialachán (AE) Uimh. 649/2012 ó Pharlaimint na hEorpa agus ón gComhairle an 
4 Iúil 2012 maidir le ceimiceáin ghuaiseacha a onnmhairiú agus a allmhairiú (athmhúnlú) 
(IO L 201, 27.7.2012, lch. 60).
17 http://www.ibasecretariat.org/alpha_ban_list.php; 
https://wits.worldbank.org/trade/comtrade/en/country/ALL/year/2019/tradeflow/Imports/partn
er/WLD/product/252400
18 Rialachán (AE) Uimh. 2016/679 ó Pharlaimint na hEorpa agus ón gComhairle an 
27 Aibreán 2016 maidir le daoine nádúrtha a chosaint i ndáil le sonraí pearsanta a phróiseáil 
agus maidir le saorghluaiseacht sonraí den sórt sin, agus lena n-aisghairtear Treoir 95/46/CE 
(An Rialachán Ginearálta maidir le Cosaint Sonraí) (IO L 119, 4.5.2016, lch. 1).

http://www.ibasecretariat.org/alpha_ban_list.php
https://wits.worldbank.org/trade/comtrade/en/country/ALL/year/2019/tradeflow/Imports/partner/WLD/product/252400
https://wits.worldbank.org/trade/comtrade/en/country/ALL/year/2019/tradeflow/Imports/partner/WLD/product/252400

chomhlíonadh maidir le diagnóis stuama a thabhairt;  

AD. de bhrí nach gcuireann an reachtaíocht atá i bhfeidhm i roinnt Ballstát ach oibleagáidí 
áirithe ar úinéirí, ar riarthóirí nó ar bhainisteoirí foirgneamh a bhfuil aispeist iontu nuair 
a thosaíonn siad ar an bhfoirgneamh a úsáid nó nuair atá sé beartaithe acu tús a chur 
lena scartáil, agus nach mbaineann sé le foirgneamh a dhíol ina bhfuil táirgí 
aispeistbhunaithe;

An Straitéis Eorpach chun an Aispeist Uile a Bhaint (ESRAA)

1. á chur i bhfios gur sampla é baint shábháilte aispeiste den ghá atá le prionsabal na 
sláinte a chur i bhfeidhm i ngach beartas dá dtagraítear in Airteagal 168(1) CFAE, toisc 
go bhfuil sé nasctha go díreach leis na tionscnaimh bheartais seo a leanas de chuid an 
Aontais a bhí ann le gairid agus atá ar na bacáin: creat nua an Aontais don tsláinte agus 
don tsábháilteacht, an Comhaontú Glas don Rabharta Athchóiriúcháin, Next Generation 
EU agus an Creat Airgeadais Ilbhliantúil, Plean Sáraithe Ailse na hEorpa, straitéis 
dramhaíola an Aontais agus pacáiste an gheilleagair chiorclaigh; á thabhairt chun 
suntais gur cheart feidhm iomlán a bheith ag prionsabal an réamhchúraim i gcóireáil 
dramhaíola aispeiste; á iarraidh ar an gCoimisiún athbhreithniú comhfhreagrach ar 
reachtaíocht ábhartha an Aontais maidir le dramhaíl a mholadh;

2. á chur i bhfios go láidir gur cúram deacair agus práinneach é aispeist a bhaint go 
sábháilte agus á iarraidh an athuair go mbeidh cur chuige cuimsitheach agus comhtháite 
ann lena nascfar roinnt réimsí beartais le chéile; á chur i bhfios go cheart go mbeadh 
dálaí oibre sábháilte ina príomhthosaíocht;

3. á iarraidh ar an gCoimisiún Straitéis Eorpach chun an Aispeist Uile a Bhaint (ESRAA) 
a thíolacadh, ar straitéis í a aireoidh na gnéithe seo a leanas: 

(a) creat Eorpach maidir le straitéisí náisiúnta chun an aispeist uile a bhaint go 
sábháilte sna Ballstáit. Ba cheart go mbeadh togra reachtach ar áireamh sa chreat sin 
chun íoschaighdeáin a thabhairt isteach le haghaidh cláir náisiúnta aispeiste atá 
inrochtana go poiblí;

(b) togra chun nuashonrú a dhéanamh ar Threoir 2009/148/CE chun treisiú a 
dhéanamh ar bhearta an Aontais maidir le hoibrithe a chosaint ar bhagairt na haispeiste 
agus chun cosc a chur ar rabharta nua íospartach aispeiste le linn Rabharta 
Athchóiriúcháin foirgneamh an Aontais; 

(c) togra reachtach maidir leis an méid seo a leanas:

(i) galair cheirde a aithint, lena n-áirítear gach galar aitheanta a bhaineann 
le haispeist, lena ngabhann íoschaighdeáin do nósanna imeachta um 
aithint, agus 

(ii) íoschaighdeáin do chúiteamh íospartach galar ceirde a bhaineann le 
haispeist;

(d) togra chun nuashonrú a dhéanamh ar Threoir 2010/31/AE d’fhonn ceanglas a 
thabhairt isteach maidir le scagadh a bheith á dhéanamh go héigeantach ar aispeist agus 
substaintí dainséaracha eile agus maidir lena mbaint ina dhiaidh sin sula bhféadfar tús a 
chur le hoibreacha athchóirithe, chun sláinte oibrithe tógála a chosaint;

(e) togra reachtach maidir le scagadh éigeantach a dhéanamh ar fhoirgnimh sula 
ndéantar iad a dhíol nó a chur ar cíos agus maidir le deimhnithe aispeiste a bhunú 
d’fhoirgnimh a tógadh roimh 2005 nó roimh an mbliain ar cuireadh toirmeasc náisiúnta 
coibhéiseach ar aispeist, cibé acu is túisce;

4. ag tabhairt dá haire go mbeidh iarmhairtí airgeadais agus riaracháin i gceist le straitéisí 
cuimsitheacha bainte d’úinéirí foirgneamh, d’údaráis phoiblí agus do ghnólachtaí, go 
háirithe FBManna, lena n-áirítear micrifhiontair, chomh maith le hualach oibre 
suntasach do na comhlachtaí deimhniúcháin;  á chur i bhfáth, dá bhrí sin, gur cheart 
idirthréimhsí iomchuí agus tacaíocht rialála agus airgeadais leordhóthanach a chur ar 
fáil;

5. á chur i bhfios go láidir go bhfuill gá le leas a bhaint as na sásraí airgeadais uile atá ar 
fáil ar leibhéal an Aontais agus ar leibhéal na mBallstát agus á chur i bhfios go láidir go 
bhfuil sé curtha in iúl go soiléir ag an gCoimisiún cheana gur féidir leis na Ballstáit cistí 
Struchtúracha agus Infheistíochta na hEorpa (SIE) a leithdháileadh chun aispeist a 
láimhseáil agus a bhaint19; i ndáil leis sin, á iarraidh go mbainfí leas as cistí SIE chun 
feabhas a chur ar iontaofacht agus ar luas scagtha aispeiste agus ar thomhas, baint agus 
bainistiú dramhaíola sábháilte i gcomhréir le cuspóirí na gclár náisiúnta nó réigiúnach 
ábhartha; á chur i bhfáth go bhfuil sé ríthábhachtach tacaíocht a thabhairt don taighde 
agus don fhorbairt, go háirithe maidir le forbairt agus feabhas a chur ar an margadh le 
haghaidh na teicneolaíochta sláinte agus na sábháilteachta ceirde, lena n-áirítear córais 
tomhais fíor-ama agus córais rabhaidh d’aispeist, chomh maith le modhanna agus 
teicneolaíochtaí támhaithe aispeiste atá cost-éifeachtach;  á iarraidh ar an gCoimisiún 
agus ar na Ballstáit úsáid a bhaint as gach uirlis chun tacú le hinfheistíochtaí i 
dteicneolaíochtaí cóireála inbhuanaithe, lena n-áirítear trí Thionscadail Thábhachtacha 
tiomnaithe ar mhaithe le Leas na hEorpa;

6. á chur i bhfáth gur cheart cistí an Aontais faoin Rabharta Athchóiriúcháin a choimirciú 
do thairbhithe a chomhlíonann rialacháin an Aontais agus rialacháin náisiúnta arb é is 
aidhm dóibh oibrithe a chosaint ar aispeist; á iarraidh go mbeadh córas ann chun a 
áirithiú go ndéanfar cistí an Aontais a aisghabháil ó thairbhithe a bhfaightear amach ina 
dtaobh nach gcomhlíonann siad rialacha comhphobail nó rialacha náisiúnta maidir le 
hoibrithe a chosaint ar aispeist;

7. á iarraidh go neartófaí an Ghníomhaireacht Eorpach um Shábháilteacht agus Sláinte ag 
an Obair (EU-OSHA), chun uirlisí éifeachtacha a chur ar fáil amhail tacaíocht theicniúil 
agus eolaíoch chun feabhas a chur ar iarrachtaí maidir le cosc, chun faireachán níos 
fearr a dhéanamh ar chlárú áiteanna oibre ina bhfuil aispeist agus ar rianú oibrithe a bhí 
nó a d’fhéadfadh a bheith i dteagmháil le haispeist, chun oiliúint agus trealamh cosanta 
a chuirtear ar fáil d’oibrithe a fheabhsú;  á iarraidh go mbunófaí ardán Eorpach, faoi 
shainchúram EU-OSHA, chun dea-chleachtais a thaispeáint maidir le haispeist a bhaint 
agus aispeist a dhiúscairt go sábháilte, atá curtha chun feidhme cheana i roinnt Ballstát, 
agus chun foráil a dhéanamh maidir le malartú na ndea-chleachtas sin;

8. á chur i bhfios go bhfuil ról ríthábhachtach ag cigireachtaí saothair maidir le cosc agus 
faireachán a dhéanamh ar nochtadh d’aispeist agus maidir le cuidiú freisin le saineolas 
agus soláthar faisnéise a fheabhsú ar leibhéal na cuideachta; á iarraidh ar na Ballstáit 

19 https://www.europarl.europa.eu/doceo/document/E-8-2018-000862-ASW_EN.html

https://www.europarl.europa.eu/doceo/document/E-8-2018-000862-ASW_EN.html


RR\1240202GA.docx 13/64 PE689.800v02-00

GA

líon na gcigirí saothair, caighdeán na gcigireachtaí saothair agus na gcigireachtaí a 
fheabhsú chomh maith le minicíocht na gcigireachtaí; á mheas gur cheart do na Ballstáit 
dul i bhfad níos faide ná moladh na hEagraíochta Idirnáisiúnta Saothair foráil a 
dhéanamh maidir le cigire amháin ar a laghad a sholáthar in aghaidh gach 10 000 oibrí; 
ag tathant ar na Ballstáit pionóis éifeachtacha, chomhréireacha agus athchomhairleacha 
a fhorchur ar ghnólachtaí nach gcomhlíonann a n-oibleagáidí maidir le sábháilteacht 
agus sláinte cheirde go háirithe;

9. á mheas go bhfuil géarghá le rochtain éifeachtach ar cheartas agus sásamh i leith gach 
damáiste don tsláinte, ní hamháin damáiste a bhaineann le himní, do gach íospartach 
aispeiste; á chur i bhfios go láidir gur cheart do na fostóirí na costais leighis uile a 
bhaineann le neamhchosaint ar aispeist a chumhdach; á iarraidh ar an gCoimisiún 
measúnú a dhéanamh ar an ngá a d’fhéadfadh a bheith le reachtaíocht lena mbunaítear 
córas dliteanais ghinearálta maidir le truailliú idirleata, chun cúiteamh a chur ar fáil 
d’íospartaigh i leith gach damáiste ó thruailliú idirleata, lena n-áirítear damáiste arbh í 
aispeist ba chúis leis;

Treoir réime Eorpach maidir le straitéisí náisiúnta bainte aispeiste

10. á chur in iúl gur geal léi an teachtaireacht ón gCoimisiún an 14 Deireadh Fómhair 2020 
dar teideal ‘Rabharta Athchóiriúcháin don Eoraip – glasú na bhfoirgneamh seo againne, 
cruthú post agus feabhsú na cáilíochta maireachtála’, lena bhféachtar le 35 mhilliún 
foirgneamh a athchóiriú faoi 2030; á chur in iúl go dtagann sí leis an tuairim a léirítear 
sa teachtaireacht gur cheart aird ar leith a thabhairt ar oibrithe a mbíonn seanfhoirgnimh 
á n-athchóiriú acu a chosaint ar nochtadh d’aispeist;

11. á chur i bhfáth go n-éilíonn bearta coisctheacha níos fearr agus bainistiú riosca níos 
fearr ar rioscaí a bhaineann le haispeist rochtain ar fhaisnéis ábhartha atá oiriúnaithe do 
riachtanais na ndaoine sin lena mbaineann go díreach;

12. á iarraidh ar an gCoimisiún tacú le scaipeadh faisnéise maidir leis na córais éagsúla 
chun táirgí aispeiste a bhaint nó a dhiúscairt go sábháilte agus go hordúil bunaithe ar na 
teicnící is fearr atá ar fáil;

13. á chur i bhfios go láidir gur réimse ina bhfuil gá le faisnéis freisin é na rioscaí a 
eascraíonn ó dhaonraí atá nochta d’ábhair aispeiste a fhaightear go nádúrtha;

14. á áitiú gur cheart go mbeadh aon tionscnamh de chuid an Aontais lena dtacaítear le 
hathchóiriú fuinnimh cothrom ar bhonn sóisialta agus go n-áireofaí ann bearta chun 
sláinte na n-áitritheoirí agus na n-oibrithe a chosaint, lena n-áirítear trí fhoirgnimh ina 
bhfuil aispeist a shainaithint, chun go bhféadfar aispeist agus ábhair ghuaiseacha eile a 
bhaint go sábháilte;

15. á iarraidh ar an gCoimisiún agus ar na Ballstáit a áirithiú go mbeidh rochtain ar 
thithíocht atá réasúnta, inacmhainne agus sláintiúil ar cheann de bhunchlocha Phlean 
Gníomhaíochta an Cholúin;

16. á chur in iúl gur geal léi go bhfuil pleananna uaillmhianacha á saothrú faoi láthair ag 
roinnt Ballstát agus réigiún chun aispeist a bhaint den timpeallacht thógtha le hamlínte 
soiléire, lena n-áirítear an Ísiltír, an Pholainn agus Flóndras;

17. á iarraidh ar an gCoimisiún an athuair creat dlíthiúil a leagan síos chun measúnú a 
dhéanamh, i gcomhairliúchán leis na geallsealbhóirí ábhartha, lena n-áirítear na 
comhpháirtithe sóisialta, ar an aispeist ar fad atá i bhfoirgnimh agus i mbonneagar sna 
Ballstáit cheana, agus meastachán a dhéanamh ar chostais a bainte sábháilte i ngach 
Ballstát; 

18. á iarraidh ar an gCoimisiún togra a thíolacadh maidir le treoir réime faoina ndéanfaidh 
na Ballstáit pleananna náisiúnta bainte aispeiste a chur ar bun, ar a n-áireofar amlínte 
soiléire agus réalaíocha, lena n-áirítear tosaíochtaí agus spriocanna eatramhacha, brath 
agus clárú aispeiste, maoiniú agus tacaíocht d’úinéirí tí agus do FMBanna, bearta 
tacaíochta d’oibrithe i gcoinne riosca an nochta d’aispeist i gcomhréir le Treoir 
2009/148/CE, chomh maith le diúscairt shábháilte aispeiste chun cosc a chur ar aispeist 
teacht isteach i bpróisis athchúrsála;

19. á áitiú gur gá faireachas eipidéimeolaíoch fadtéarmach a dhéanamh chun measúnú a 
dhéanamh ar éifeachtacht na mbeart a glacadh; á thabhairt chun suntais gur galar é 
méisitéilióma, arb é a phríomhfhachtóir riosca aispeist agus gur táscaire ábhartha maidir 
le faireachas eipidéimeolaíoch é líon na gcásanna méisitéilióma diagnóisithe; á iarraidh, 
dá bhrí sin, go mbeadh sé éigeantach tuairisciú méisitéilióma a dhéanamh leis na 
húdaráis inniúla;

20. á chur i bhfios, de réir staidéir a rinneadh le déanaí, go bhféadfadh nochtadh neamh-
cheirde d’aispeist a bheith ina chúis le thart ar 20 % de chásanna méisitéilióma i dtíortha 
tionsclaithe20;

21. á mheabhrú go meastar go mbeidh méadú ar an obair thógála i bhfianaise an Rabharta 
Athchóiriúcháin a mbeidh nochtadh mhéadaithe cheirde agus neamhcheirde d’aispeist 
ag gabháil leis; á thabhairt chun suntais go bhfuil gá le hábhair fhuinneamhéifeachtúla a 
chur in ionad na haispeiste i gcomhthéacs an Rabharta Athchóiriúcháin;

22. á iarraidh an athuair go mbeidh cláir náisiúnta phoiblí aispeiste ann; á iarraidh ar an 
gCoimisiún íoschaighdeáin a thabhairt isteach, mar chuid de thogra le haghaidh treoir 
réime, le haghaidh cláir náisiúnta i gcomhair aispeiste agus substaintí guaiseacha eile i 
bhfoirgnimh atá faoi úinéireacht phoiblí agus phríobháideach; á chur i bhfáth gur cheart 
go mbeadh cláir le haghaidh aispeiste comhoiriúnach le bunachair sonraí agus le cláir 
amhail na bunachair sonraí agus na cláir sin a bhaineann le héifeachtúlacht fuinnimh 
agus go líonfaí iad trí uirlisí coiteanna (i.e. pasanna athchóirithe foirgneamh), i 
gcomhréir le Rialachán (AE) 2016/679;

23. á iarraidh ar an nGníomhaireacht Chomhshaoil Eorpach tuilleadh taighde a dhéanamh ar 
láithreacht aispeiste in aibhneacha agus ina gcraobh-aibhneacha máguaird, agus ar na 
héifeachtaí atá aici ar fhásra agus ar fhiadhúlra, amhail an taighde a rinne 
Gníomhaireacht na Stát Aontaithe um Chosaint an Chomhshaoil21;

24. á chur i bhfáth gur cheart faireachán agus tomhas a dhéanamh ar leibhéil tiúchana 

20 An tionchar sláinte a bhaineann le neamhchosaint neamh-cheirde ar aispeist: cad atá ar eolas againn? 
(nih.gov)
21 Washington State Department of Health (2009), Advisory for Swift Creek Naturally Occurring 

Asbestos.  Gníomhaireacht na Stát Aontaithe um Chosaint an chomhshaoil, Swift Creek 
(https://response.epa.gov/site/site_profile.aspx?site_id=3639)

https://www.ncbi.nlm.nih.gov/pmc/articles/PMC3499908/
https://www.ncbi.nlm.nih.gov/pmc/articles/PMC3499908/

aispeiste san atmaisféar sna Ballstáit go léir, gur cheart rochtain ar fhaisnéis a chur ar 
fáil agus gur cheart teorainnluachanna nochta do spásanna maireachtála a thabhairt 
isteach;

25. á mheabhrú gur ardaíodh an cheist thábhachtach i staidéar a rinne eolaithe ón Iodáil cibé 
an méadaítear an riosca d’ailsí gastracha agus colaireicteacha de dheasca uisce a 
ionghabháil a bhfuil snáithíní aispeiste ann22; á chur i bhfáth go bhféadfadh galair a 
bhaineann le haispeist a d’fhéadfadh a bheith ann mar thoradh ar ionghabháil uisce ina 
bhfuil snáithíní den sórt sin a thagann ó phíobáin aispeiste roinnt mhaith blianta a 
thógáil le bheith follasach; á chur i bhfáth, fiú mura féidir leis an staidéar ón Iodáil 
amháin, ag an gcéim seo, an nasc a shocrú go cinntitheach idir ionghabháil aispeiste trí 
uisce agus forbairt ailsí na conaire gastraistéigí, ba cheart feidhm a bheith ag prionsabal 
an réamhchúraim i bhfianaise na héiginnteachta faoin gceist; á mheas gur cheart 
tuilleadh taighde a dhéanamh ar an gceist thábhachtach sin; á iarraidh ar na Ballstáit, dá 
bhrí sin, faireachán rialta a dhéanamh ar cháilíocht an uisce a úsáidtear chun uisce óil a 
astarraingt agus na bearta coisctheacha agus maolúcháin is gá a dhéanamh i gcás ina 
mbeadh riosca ann do shláinte an duine;

26. á chur in iúl gur cúis bhuartha di staid an ghréasáin dáilte uisce óil san Aontas agus 
píobáin stroighne aispeiste a bheith ann, agus snáithíní aispeiste a thagann isteach san 
uisce mar gheall ar mheath ar na bpíobán sin; á mheabhrú, thairis sin, nár cheart, i 
gcomhréir le moltaí EDS, píobáin stroighne aispeiste a úsáid ná a fhormheas le 
haghaidh uisce óil a thuilleadh23; á mheas, faoi chuimsiú na Straitéise Eorpaí chun 
aispeist a dhíothú go hiomlán, agus tríd an bPlean Téarnaimh don Eoraip agus trí 
phleananna na mBallstát, gur cheart plean cuimsitheach athchóirithe agus bainte 
aispeiste a tharraingt suas agus a chur chun feidhme don ghréasán Eorpach um 
dháileadh uisce óil;

Nuashonrú Threoir 2009/148/CE maidir le hoibrithe a chosaint ar rioscaí a bhaineann le 
nochtadh d’aispeist ag an obair

27. á mheabhrú go bhfuil aispeist fós ar cheann de na dúshláin is suntasaí maidir le sláinte 
cheirde agus go raibh 125 mhilliún duine ar domhan nochta d’aispeist san áit oibre24, cé 
go bhfuiltear ar an eolas faoi na rioscaí sláinte a bhaineann léi leis na scórtha blianta;

28. á chur i bhfios go bhfaigheann tuairim is 250 000 duine bás gach bliain mar thoradh ar 
nochtadh d’aispeist25; á chur i bhfios, le blianta beaga anuas, go bhfuil dlús tagtha fiú 
leis an ráta bás ó shnáithíní aispeiste; 

29. á iarraidh ar an gCoimisiún Treoir 2009/148/CE a thabhairt cothrom le dáta, agus an t-
eolas eolaíoch agus an dul chun cinn teicniúil is déanaí á gcur san áireamh, lena n-
áirítear meastóireacht ar chineálacha éagsúla snáithíní aispeiste agus ar a n-éifeachtaí 
díobhálacha ar an tsláinte, chomh maith le tús a chur leis an bpróiseas comhairliúcháin 
chun liosta na sileacáití snáithíneacha a nuashonrú laistigh de raon feidhme na Treorach 

22 Agostino Di Ciaula, Valerio Gennaro. Rischio clinico da ingestione di fibre di amianto in acqua 
potabile. Epidemiologia&Prevenzione, https://epiprev.it/3608
23 https://ec.europa.eu/environment/water/water-
drink/pdf/20171215_EC_project_report_final_corrected.pdf - point 13.1
24 EDS, Aispeist: galair a bhaineann leis an aispeist a dhíchur 2018.
25 Furuya, Sugio; Chimed-Ochir, Odgerel; Takahashi, Ken; David, Annette; Takala, Jukka. 2018. "Global 
Asbestos Disaster" Int. J. Environ. Res. Public Health 15, no. 5: 1000. https://doi.org/10.3390/ijerph15051000

agus, sa chomhthéacs sin, measúnú a dhéanamh ar ríbicít, vinsít, rictirít, fluarai-éidinít, 
agus eirainít a áireamh ar an liosta lena gcumhdaítear cheana féin achtainilít, antaifillít, 
treimilít, grúnairít;

30. ag cur béim ar an bhfíoras go bhfuil feidhm ag Treoir 2009/148/ CE maidir le gach 
gníomhaíocht ina bhfuil nó a bhféadfadh oibrithe a bheith nochtaithe le linn a gcuid 
oibre do dheannach a eascraíonn as aispeist nó ábhair ina bhfuil aispeist;  á iarraidh go 
mbeidh forálacha níos láidre ann lena n-áiritheofar go gcosnófar gach oibrí ag láithreáin 
bainte aispeiste, lena n-áirítear oibrithe a théann isteach i láithreán oibre tar éis aispeist a 
bhaint; á iarraidh go leagfar béim níos láidre ar an ngá atá ann na gairmeacha uile atá i 
mbaol a chur san áireamh, lena n-áirítear oibrithe athchóirithe agus scartála, bainisteoirí 
dramhaíola, mianadóirí agus comhraiceoirí dóiteáin, i gcur chun feidhme náisiúnta na 
Treorach sin;

31. á chur in iúl gur cúis bhuartha di gurb amhlaidh, de réir an taighde agus na moltaí 
eolaíocha leighis is déanaí, nach ann d’aon tairseach a mbíonn tiúchan aeir snáithíní 
aispeiste neamhdhíobhálach faoina bun26; á chreidiúint, i ndáil leis sin, nach féidir aon 
díolúintí ó bhearta cosanta Threoir 2009/148/CE a chosaint faoi thagairt don OELV; á 
iarraidh go léireofaí go hiomlán le Treoir 2009/148/CE an prionsabal gur cheart bearta 
cosanta pearsanta iomchuí a dhéanamh i gcónaí le linn gníomhaíochtaí ina bhfuil nó ina 
bhféadfadh oibrithe nochtaithe do dheannach a eascraíonn as aispeist nó as ábhair ina 
bhfuil aispeist le linn a gcuid oibre; á mheas gur cheart cineál guaiseach aispeiste na n-
ábhar ina bhfuil aispeist neamhbhriosc a chur san áireamh sa mheasúnú riosca; á 
iarraidh go ndéanfaí measúnú riosca aonair a bhaineann leis an bpróiseas oibre atá 
beartaithe chun na bearta cosanta is gá a chinneadh;

32. ag áitiú gur tosaíocht é aispeist ina bhfuil páirteanna agus ábhair a bhaint agus a 
dhiúscairt ar bhealach sábháilte, toisc nach ndéantar an bhaint a chur siar ach amháin le 
deisiú, cothabháil, imchochlú nó séalú, rud a bhuanaíonn na rioscaí d’áitritheoirí agus 
d’oibrithe níos déanaí; á iarraidh toirmeasc ar inchochlú agus séalú aispeiste - ina bhfuil 
ábhair ar féidir iad a bhaint go teicniúil; ag áitiú gur cheart go seachnófaí, leis an 
toirmeasc sin, na teaghlaigh is lú a chur i staid nach mbeadh d’acmhainn acu an t-
athchóiriú riachtanach a dhéanamh; ag cur béim, dá bhrí sin, ar an ngá atá le bearta 
iomchuí tacaíochta; ag áitiú a thábhachtaí atá sé codanna ina bhfuil aispeist agus nach 
féidir a bhaint sa ghearrthéarma (amhail ballaí coincréite i bhfoirgnimh) a shainaithint, a 
chlárú agus faireachán rialta a dhéanamh orthu; 

33. á spreagadh go gcruthófaí sineirgí leis an mbunachar sonraí atá á chur ar bun ag ECHA 
chun faisnéis a bhailiú agus feabhas a chur ar eolas maidir le substaintí arb údar imní 
iad nuair a bheidh siad ina ndramhaíl;

34. á mheabhrú gurb amhlaidh, faoi bhunphrionsabal dlíthiúil na sláinte agus na 
sábháilteachta ag an obair nach mór teicneolaíocht úrscothach a chur i bhfeidhm i 
gcónaí chun an leibhéal cosanta is airde is féidir a bhaint amach; á iarraidh go 
dtreiseofar le híoscheanglais theicniúla chun tiúchan na snáithíní aispeiste san aer a ísliú 
chuig an leibhéal is ísle is féidir go teicniúil, lena n-áirítear trí shochtadh deannaigh 
agus súchán deannaigh ag an bhfoinse, dríodrú leanúnach, agus modhanna dí-éillithe; á 
iarraidh go mbeidh íoscheanglais ann le haghaidh na difríochta brú idir iniaimh aispeiste 

26 Tuarascáil eolaíochta ECHA an 1 Feabhra 2021 maidir le meastóireacht a dhéanamh ar theorainnluachanna le 
haghaidh aispeist san áit oibre.

agus timpeallachtaí, soláthar aeir úir agus scagairí HEPA;

35. ag cur béim ar an ngá atá le forálacha a bheith sna híoscheanglais theicniúla 
nuashonraithe  chun coinneáil bord ar bhord le forbairtí teicneolaíochta; á chur i bhfáth 
gur gá an úsáid is gá a bhaint as róbait agus as ardteicneolaíochtaí eile a fhiosrú 
tuilleadh, lena n-áirítear trí thaighde agus trí mhalartú níos córasaí dea-chleachtas idir na 
Ballstáit chun forbairt leanúnach a dhéanamh ar chaighdeáin nua chun sláinte agus 
sábháilteacht oibrithe a chosaint; ag tabhairt dá haire nach í an mhicreascópacht optúil 
an teicneolaíocht is déanaí atá ar fáil chun snáithíní aispeiste san aer análaithe a áireamh 
agus go bhfuil Micreascóp Leictreoin Tarchurtha Anailíseach (ATEM) níos íogaire agus 
gur féidir snáithíní aispeiste a idirdhealú agus a áireamh dá bharr; á iarraidh go n-
úsáidfí, i gcás inar féidir, ATEM nó ardmhodhanna comhchosúla chun snáithíní a 
chomhaireamh;

36. á mheabhrú nach mór don tsampláil a bheith ionadaíoch ar nochtadh pearsanta an oibrí, 
rud a chiallaíonn nach mór samplaí a thógáil i gcásanna ionadaíocha réadúla maidir le 
nochtadh oibrithe do dheannach aispeiste trí thomhas a dhéanamh arís agus arís eile ag 
eatraimh rialta le linn na gcéimeanna sonracha oibríochtúla; á chreidiúint, mura féidir 
leis an tsampláil a bheith ionadaíoch ar nochtadh pearsanta an oibrí, gur cheart gach 
beart cosanta iomchuí a chur i bhfeidhm;

37. á mheas gur cheart go n-áireofaí san fhaisnéis san fhógra na heilimintí uile a cuireadh 
isteach in Iarscríbhinn II a ghabhann leis an rún seo amhail, mar shampla, na réimsí ina 
ndéanfar an obair, an trealamh a úsáidtear chun oibrithe a chosaint agus a dhí-éilliú, 
agus plean maidir le diúscairt dramhaíola; á chreidiúint gur cheart d’údaráis inniúla 
náisiúnta an fhaisnéis a stóráil ar feadh 40 bliain ar a laghad; 

38. á áitiú gur gá tacaíocht riaracháin leordhóthanach agus spriocdhírithe a chur ar fáil 
d’fhostóirí maidir le bearta cosanta agus ceanglais fógra a thrasuí, go háirithe FBManna, 
lena n-áirítear micrifhiontair, chun neamhchomhlíonadh a sheachaint; á thabhairt chun 
suntais go gcabhródh soláthar próiseas caighdeánaithe le haghaidh oibríochtaí ar ábhair 
aispeiste le laghdú a dhéanamh ar leibhéil dheannach snáithíní aispeiste, ar chostais na 
n-oibríochtaí sin agus go n-éasófaí comhlíonadh na gceanglas maidir le fógra a 
thabhairt;

39. ag tabhairt dá haire gurb é 100 000 snáithín in aghaidh an m3 (0,1 snáithín/cm3) 
íoschaighdeán reatha an Aontais le haghaidh OELV aispeiste; agus go gcuireann 
formhór na mBallstát an t-íoschaighdeán reatha i bhfeidhm; ag tabhairt dá haire go 
gcuireann roinnt Ballstát OELVanna i bhfad níos ísle i bhfeidhm chun sláinte oibrithe a 
chosaint, OELV de 2 000 snáithín/3 (0,002) san Ísiltír, mar shampla;

40. á chur i bhfios go láidir gur tháinig mórthaighdeoirí leighis de chuid Choimisiún 
Idirnáisiúnta na Sláinte Ceirde (ICOH) ar an tátal nach dtugtar cosaint chuí ar ailse le 
teorainneacha nochta agus molann siad teorainnluach ceirde 1 000 snáithín/m3 (0,001 
snáithín/3); ag cur in iúl gur geal léi tiomantas an Choimisiúin togra dlíthiúil a 
thíolacadh chun neamhchosaint oibrithe ar aispeist a laghdú tuilleadh in 2022 agus á 
iarraidh ar an gCoimisiún, mar ábhar tosaíochta, na teorainneacha nochta sin a 
nuashonrú, ar cheart iad a shocrú ag 0,001 snáithíní/cm3( 1 000 snáithín/m3),agus moltaí 
ó gheallsealbhóirí éagsúla á gcur san áireamh agus tar éis dul i gcomhairle leis an 
gCoiste Comhairleach um Shábháilteacht agus Sláinte ag an Obair; ag cur béim ar an 

ngá atá le hidirthréimhse leormhaith chun an mhodheolaíocht nua agus na luachanna 
nua nochta a chur chun feidhme;

41. ag cur béim ar an bhfíoras gur cheart a chur de cheangal ar fhostóirí ach freisin ar 
úinéirí, ar phríomhchonarthóirí agus ar údaráis chonarthacha a choimisiúnaíonn obair 
diagnóis aispeiste a dhéanamh sula gcuirfí tús le haon obair i bhfoirgnimh, longa nó 
aerárthaí, nó ar threalamh nó táirgí; á éileamh, roimh thús na hoibre ar áitribh a tógadh 
roimh 2005 nó roimh an mbliain ina raibh cosc aispeiste náisiúnta coibhéiseach, cibé 
acu is túisce, go ndéanfadh oibreoir cáilithe deimhnithe scagthástáil chuimsitheach 
maidir le hábhair a bhfuil aispeist iontu a bheith ann; á chreidiúint gur cheart tátal atá 
curtha in oiriúint don ionad oibre sonrach a bheith san áireamh sa scagthástáil agus gur 
cheart a lua i dtuarascáil go bhfuil aispeist in easnamh nó go bhfuil aispeist ann, agus 
gur cheart tuairisc mhionsonraithe a thabhairt ar chineál an éillithe agus ar an áit ina 
bhfuil sé agus ar na cainníochtaí measta atá ann; á chreidiúint, i dteannta na gceanglas a 
leagtar síos in Airteagal 14 de Threoir 2009/148/CE, gur cheart go n-áireofaí san 
Iarscríbhinn a ghabhann leis an Treoir sin ceanglais maidir le híostréimhse oiliúna arna 
bailíochtú ag scrúdú maidir leis an gcineál oibre lena mbaineann; á chur i bhfios go 
láidir sa chomhthéacs sin an gá atá le modheolaíocht chomhleanúnach don mheasúnú 
riosca ar leibhéal an Aontais chun machaire comhréidh a áirithiú agus ilroinnt an 
mhargaidh aonair a sheachaint;

42. á chur in iúl gur cúis bhuartha di gur ann i gcónaí d’éagsúlacht an-mhór ó Bhallstát go 
chéile a mhéid a bhaineann le ceanglais oiliúna agus deimhniúchán na hoiliúna, ar guais 
throm í an éagsúlacht sin don tsláinte agus don tsábháilteacht i gcomhthéacs 
soghluaisteacht trasteorann oibrithe; á iarraidh go mbeidh iarscríbhinn nua ag gabháil le 
Treoir 2009/148/CE ina mbeidh íoscheanglais éigeantacha le haghaidh oiliúint maidir le 
hobair le haispeist, lena n-áireofar ceanglais shonracha ar oibrithe i gcuideachtaí 
speisialaithe bainte aispeiste agus freisin ar oibrithe a bhféadfadh sé go mbeidís i 
dteagmháil le hábhair ina bhfuil aispeist le linn dóibh a bheith ag obair; á chreidiúint, i 
dteannta na gceanglas a leagtar síos in Airteagal 14 de Threoir 2009/148/CE, gur cheart 
go n-áireofaí san Iarscríbhinn a ghabhann leis an Treoir sin ceanglais maidir le 
híostréimhse oiliúna maidir leis an gcineál oibre lena mbaineann, doiciméadú iomchuí 
ar an oiliúint sin, agus na heatraimh rialta ina gcaithfidh oibrí aonair freastal ar oiliúint; 

Aithint agus cúiteamh galar a bhaineann le haispeist

43. á iarraidh ar an gCoimisiún nuashonrú a dhéanamh ar Mholadh uaidh an 19 Meán 
Fómhair 2003 maidir leis an sceideal Eorpach ar ghalair cheirde27 chun an t-eolas 
eolaíoch leighis is déanaí dá bhfuil ar fáil a áireamh, go háirithe maidir le galair a 
bhaineann le haispeist; 

44. á iarraidh ar na Ballstáit nósanna imeachta um aithint a éascú tríd an dualgas cruthúnais 
a iompú droim ar ais, go háirithe más rud é gur le déanaí a rinneadh cláir náisiúnta le 
haghaidh oibrithe aispeiste a chur ar bun, agus cúiteamh leormhaith a bhunú d’oibrithe 
ar a bhfuil galair a bhaineann le haispeist;

45. á chur i bhfios gur dúshlán trasteorann iad galair a bhaineann le haispeist mar gheall ar 
shaorghluaiseacht, agus ar an gcaoi sin go háirithe go gcuirtear san áireamh ról na n-

27 Moladh C(2003) 3297 ón gCoimisiún an 19 Meán Fómhair 2003 maidir leis an sceideal Eorpach ar ghalair 
cheirde (IO L 238, 25.9.2003, lch. 28).

oibrithe taistil i ndáil leis sin; á mheabhrú go mbíonn galair cheirde agus rioscaí sláinte 
a bhaineann leis an áit oibre nasctha i gcónaí le gairm bheatha, gníomhaíocht oibre, áit 
oibre agus am ar leith; á iarraidh ar an gCoimisiún, tar éis dó dul i gcomhairle leis na 
comhpháirtithe sóisialta, togra le haghaidh Treorach a thíolacadh ar bhonn Airteagal 
153(1)(a) agus (b) CFAE, lena leagfaí síos íoschaighdeáin de chuid an Aontais chun 
galair cheirde, lena n-áirítear galair a bhaineann le haispeist, a aithint agus a chúiteamh;

46. á iarraidh ar an gCoimisiún togra a chur ar aghaidh do na Ballstáit chun feidhm 
náisiúnta a bhunú nó chun cúnamh a thabhairt d’íospartaigh galar ceirde, agus go 
háirithe galair a bhaineann le haispeist agus a bhfuil tréimhse fhada aga folaigh acu, i 
nósanna imeachta aitheantais; á iarraidh ar na Ballstáit tacú le comhlachais othar agus 
grúpaí ceardchumainn a bhunú d’íospartaigh galar aispeiste agus dá dteaghlaigh agus á 
áitiú gur gá dul i gcomhairle leis na cumainn sin d’fhonn nósanna imeachta aitheantais a 
éascú agus a shimpliú; á iarraidh go ndéanfaí níos mó maoinithe náisiúnta chun 
cúiteamh a thabhairt d’íospartaigh galar aispeiste, chun a áirithiú go gcumhdófar go 
leordhóthanach na costais dhíreacha, indíreacha agus dhaonna a bhaineann leis an 
tinneas;

47. á mheabhrú go méadaíonn an tionchar sineirgisteach a bhíonn ag caitheamh tobac agus 
ag nochtadh aispeiste go mór an riosca go dtiocfaidh ailse scamhóg chun cinn; á 
iarraidh ar na Ballstáit clár chun éirí as caitheamh tobac a mholadh do gach oibrí a 
nochtar d’aispeist; á athdhearbhú nár cheart go mbeadh caitheamh tobac ina chúis 
choíche le hoibrí a eisiamh ó aitheantas maidir le galar ceirde a bhaineann le haispeist, 
nó ó bheith i dteideal cúiteamh agus cóir leighis a éileamh ar ghalar den sórt sin;

48. á iarraidh go ndéanfaí meastóireacht níos fearr ar na rioscaí a bhaineann leis an 
nochtadh tánaisteach neamhghairmiúil, go háirithe i gcás baill teaghlaigh atá ina gcónaí 
le hoibrithe aispeiste; á iarraidh ar na Ballstáit go n-éascófar aitheantas agus cúiteamh 
d’íospartaigh dhoiciméadaithe an nochta tháinistigh trí theagmháil neamhghairmiúil le 
haispeist agus tarraingt ar dhea-chleachtais ó Bhallstáit amhail an Danmhairg; ag 
athdhearbhú ghné inscne an nochta tháinistigh;

49. á chur i bhfáth go bhfuil cineálacha difriúla nochta neamh-cheirde ar aispeist ann a 
bhfuil iarmhairtí acu a d’fhéadfadh a bheith suntasach ar shláinte an duine, bídís ina n-
iarmhairtí paraghairmiúla (lena n-áirítear nochtadh ar dheannach aispeiste), iarmhairtí tí 
(lena n-áirítear uirlisí tí a bheith ann ina bhfuil aispeist), nó iarmhairtí comhshaoil (trí 
ábhair atá i bhfoirgnimh agus suiteálacha nó de thionscnamh tionsclaíoch);

50. á chur i bhfáth go bhfuil mná freisin atá neamhchosanta ar rioscaí a bhaineann le 
haispeist leochaileach  go háirithe i dtaobh cineálacha áirithe nochta d’aispeist; á 
iarraidh go dtabharfaí aitheantas níos fearr do ghné na hinscne ar fud na sláinte agus na 
sábháilteachta ceirde, agus go ndéanfaí príomhshruthú inscne sna hionstraimí 
reachtacha agus neamhreachtacha uile sna Ballstáit, chun a áirithiú nach mbeidh 
tionchar ag aon chlaontacht inscne ar rianú, ar shainaithint, ar chóireáil nó ar bhreithniú 
galair mar ghalar a bhaineann le haispeist, ag a mbeadh tionchar iarmhartach ar leibhéal 
an chúitimh d’íospartaigh; á iarraidh go mbreithneofaí níos mó gníomhaíochtaí 
glantacháin mar fhachtóirí riosca agus galair á n-diagnóisiú; á iarraidh go ndéanfaí 
measúnuithe riosca níos fearr agus go n-aithneofar an nochtadh d’aispeist d’oibrithe ar 
glantóirí iad, go háirithe banghlantóirí, agus do dhaoine a ghlacann freagracht as 
timireacht teaghlaigh gan phá, amhail glanadh táirgí atá éillithe le haispeist;

51. á chur i bhfáth gur cheart an prionsabal gurb é údar an truaillithe a íocfaidh as a chur 
san áireamh a mhéid is féidir agus costas bainte aispeiste á shannadh; 

Scagadh aispeiste roimh oibreacha athchóirithe fuinnimh agus sula ndéantar foirgneamh 
a dhíol nó a cur ar cíos

52. á mheabhrú go n-iarrtar ar na Ballstáit, in aithris 14 de Threoir (AE) 2018/844 lena 
leasaítear Treoir 2010/31/AE maidir le feidhmíocht fuinnimh foirgneamh, tacú le 
huasghrádaithe ar fhoirgnimh atá ann cheana, lena n-áirítear trí aispeist agus substaintí 
díobhálacha eile a bhaint, trí chosc a chur ar shubstaintí díobhálacha a bheith á mbaint 
go neamhdhleathach, agus trí éascú a dhéanamh ar chomhlíonadh gníomhartha 
reachtacha atá ann cheana;

53. á iarraidh ar an gCoimisiún togra a thíolacadh chun leasú a dhéanamh ar Airteagal 7 de 
Threoir 2010/31/AE i gcomhthéacs ‘Rabharta Athchóirithe don Eoraip’, lena dtabharfaí 
isteach ceanglas maidir le haispeist agus substaintí dainséaracha eile a scagadh, a chlárú 
agus a bhaint, ar bhonn éigeantach, sula bhféadfaí tús a chur le haon oibreacha 
athchóirithe, agus aird á tabhairt ar Airteagal 153 (1)(a) CFAE maidir leis an 
timpeallacht oibre a fheabhsú, go háirithe, chun sláinte agus sábháilteacht oibrithe a 
chosaint;

54. á iarraidh ar an gCoimisiún togra reachtach a thíolacadh chun scagadh éigeantach a 
dhéanamh ar fhoirgnimh sula ndéanfaí iad a dhíol nó a chur ar cíos agus chun 
deimhnithe aispeiste a bhunú le haghaidh foirgnimh a tógadh roimh 2005 nó roimh an 
mbliain inar cuireadh toirmeasc coibhéiseach ar aispeist náisiúnta, cibé acu is túisce;

55. á iarraidh ar na Ballstáit bearta cosanta a ghlacadh do thionóntaí ina bhfaightear aispeist 
sula ndéantar oibreacha athchóirithe fuinnimh; ag cur béim ar an bhfíoras nár cheart go 
mbeadh costais scagtha agus aistrithe iníoctha ag na tionóntaí; á iarraidh ar na Ballstáit 
a áirithiú go bhfaighidh tionóntaí nochtadh iomlán maidir le haispeist i bhfoirgnimh 
agus go gcuirtear an deimhniú aispeiste ar fáil dóibh;

An tAontas mar cheannaire domhanda in aghaidh na haispeiste

56. á chur in iúl gur geal léi Conclúidí ón gComhairle an 12 Márta 2021, ina leagtar béim ar 
an ngá atá le hinniúlachtaí náisiúnta faireachais margaidh agus ról na n-údarás custaim a 
neartú; á iarraidh ar na Ballstáit rialuithe agus faireachas margaidh a neartú agus 
comhoibriú le húdaráis teorann agus custaim na mBallstát eile chun cosc a chur ar 
tháirgí ina bhfuil aispeist neamhdhleathach teacht isteach sa mhargadh inmheánach; ag 
cur béim ar a thábhachtaí atá sé tacú le réitigh inbhuanaithe chun soithí a dhíchóimeáil 
laistigh den Aontas i gcomhréir leis an bPlean Gníomhaíochta don Gheilleagar 
Ciorclach Nua chun éifeachtaí díobhálacha sláinte ar oibrithe a sheachaint mar gheall ar 
nochtadh aispeiste agus soithí á ndíchóimeáil; á iarraidh ar an gCoimisiún caighdeáin 
arda a áirithiú chun oibrithe a chosaint i gcoinne nochtadh aispeiste ag saoráidí 
athchúrsála long arna bhformheas ag an Aontas i dtríú tíortha; á iarraidh ar an 
gCoimisiún staidéar a sheoladh ina ndéanfar mapáil ar scála na n-allmhairí 
neamhdhleathacha isteach san Aontas ar tháirgí agus ábhair a bhfuil aispeist iontu, agus 
ina leagfaí amach bearta féideartha chun faireachas margaidh a neartú, lena bhféadfaí a 
áireamh go bhféadfaí srian a chur le soithí a iompraíonn táirgí nó ábhair ina bhfuil 
aispeist mar lasta ar idirthuras rochtain ar dhuganna, ar shaoráidí calafoirt agus ar stóráil 

shealadach laistigh den Aontas; 

57. á iarraidh ar an gCoimisiún tosaíocht a thabhairt d’aispeist chrisitíle a áireamh ar an 
liosta in Iarscríbhinn III a ghabhann le Coinbhinsiún Rotterdam chomh maith le cosc 
domhanda ar aispeist; á iarraidh ar an Aontas oibriú le heagraíochtaí idirnáisiúnta chun 
ionstraimí a chruthú chun an margadh aispeiste a aithint mar thrádáil thocsaineach; á 
iarraidh ar an Aontas an comhrac i gcoinne aispeiste agus galair a bhaineann le haispeist 
a chomhtháthú ina bheartais sheachtracha; á iarraidh ar an gCoimisiún agus ar na 
Ballstáit a dtacaíocht a mhéadú, lena n-áirítear tacaíocht airgeadais, do ghníomhaithe 
domhanda atá ag obair i gcoinne aispeiste agus galar aispeiste, lena n-áirítear EDS; ag 
cáineadh infheistíocht airgeadais i dtionscail na haispeiste domhanda;

58. á mheabhrú, maidir le daoine i réigiún Eorpach EDS, go bhfuil cónaí ag aon trian díobh 
i dtíortha nár chuir toirmeasc go fóill ar úsáid foirmeacha uile na haispeiste28; á chur i 
bhfios go n-úsáideann 16 thír Eorpacha aispeist fós, go háirithe mar ábhar tógála, agus 
go leanann siad dá próiseáil agus dá heaspórtáil; 

Gnéithe airgeadais

59. á iarraidh ar an gCoimisiún measúnú a dhéanamh ar impleachtaí airgeadais iarrataí na 
Parlaiminte i gcomhréir le míreanna 6 agus 7 agus pointe 3 d’Iarscríbhinn I;

o
o o

60. á threorú dá hUachtarán an rún seo agus na moltaí a ghabhann leis a chur ar aghaidh 
chuig an gCoimisiún agus chuig an gComhairle.

28 https://www.euro.who.int/en/media-centre/sections/press-releases/2015/04/at-least-one-in-three-europeans-
can-be-exposed-to-asbestos-at-work-and-in-the-environment

IARSCRÍBHINN I A GHABHANN LEIS AN TAIRISCINT I gCOMHAIR RÚIN:
MOLTAÍ I dTAOBH INNEACHAR AN TOGRA A IARRTAR

Treoir réime Eorpach maidir le straitéisí náisiúnta bainte aispeiste

Iarann Parlaimint na hEorpa ar an gCoimisiún, tar éis dó dul i gcomhairle leis na 
comhpháirtithe sóisialta amhail dá bhforáiltear in Airteagal 154, treoir réime a thíolacadh, ar 
bhonn Airteagal 152(2) agus Airteagal 192(1) go (5) CFAE, ina leagfar amach íoscheanglais 
le haghaidh straitéisí náisiúnta bainte aispeiste, agus breithniú á dhéanamh ar an méid seo a 
leanas ar a laghad:

(1) measúnú lena ndéantar meastachán ar chainníochtaí agus príomhchineálacha na n-ábhar 
a bhfuil aispeist iontu agus atá le baint as foirgnimh agus bonneagar i mBallstát nó i 
réigiún;  

(2) amlíne chun aispeist a bhaint, lena n-áirítear tosaíocht a thabhairt d’fhoirgnimh áirithe - 
amhail scoileanna, saoráidí cúraim sláinte, ionaid spóirt nó tithíocht shóisialta - 
garspriocanna, agus meastóireachtaí tráthrialta ar a mbíonn bainte amach ar a laghad 
gach cúig bliana;

(3) creat airgeadais, bunaithe ar úsáid a bhaint as cistí SIE, chun tacú le húinéirí foirgneamh 
agus ar an gcaoi sin baint aispeiste a nascadh le beartais agus cláir phoiblí eile (amhail 
éifeachtúlacht fuinnimh, feabhsuithe ar an timpeallacht mhaireachtála, tithíocht 
shóisialta) ar chúiseanna éifeachtúlachta agus úsáid sineirgí;

(4) critéir íosta le haghaidh cláir dhigiteacha náisiúnta aispeiste, ar cheart an aispeist ar fad 
atá i mBallstát nó i réigiún a mhapáil iontu, lena n-áirítear na ceanglais seo a leanas ar a 
laghad:  

(a) inrochtaineacht phoiblí, saor in aisce, lena n-áirítear d’oibrithe agus do 
chuideachtaí atá ag obair i bhfoirgneamh nó i mbonneagar, d’úinéirí, 
d’áitritheoirí, do chomhraiceoirí dóiteáin, do sheirbhísí éigeandála eile agus 
d’úsáideoirí, i gcomhréir le Rialachán (AE) 2016/679;

(b) an bhliain inar tógadh an foirgneamh nó an bonneagar lena mbaineann (roimh 
an toirmeasc náisiúnta ar aispeist nó ina dhiaidh);

(c) faisnéis faoin gcineál foirgnimh nó bonneagair ina bhfuil aispeist (áitribh 
phríobháideacha, phoiblí nó ghnó);

(d) suíomh sonrach na substaintí díobhálacha agus na gcodanna den fhoirgneamh a 
ndearnadh scagadh orthu le haghaidh aispeiste; 

(e) tásc ar an áit a dhéanfar obair nó a ndearnadh obair (laistigh/lasmuigh) agus ar 
an gcuid den fhoirgneamh (urláir, ballaí, síleálacha, díonta) nó den bhonneagar;

(f) an cineál ábhair (stroighin aispeiste, insliú, puití etc.) agus meastachán ar chion 
na gcineálacha ábhair sin;

(g) na cineálacha oibreacha is gá a dhéanamh agus tásc ar mhodhanna oibre a 
d’fhéadfadh cur as d’ábhair a bhfuil aispeist iontu (druileáil, gearradh etc.) agus 
ar ré ionchasach na n-oibreacha;

(h) amlíne maidir le baint agus plean bainistíochta;

(5) nasc chuig na rialacháin náisiúnta ábhartha ar fad is infheidhme maidir le sláinte agus 
sábháilteacht ceirde, i gcomhréir le Treoir 2009/148/CE; 

(6) plean maidir le dramhaíl ina bhfuil aispeist a dhiúscairt ar bhonn sábháilte 
doiciméadaithe agus faoi fhaireachán lena n-áiritheofar infhaighteacht saoráidí 
leormhaithe dramhaíola i gcomhréir le cleachtais náisiúnta; ba cheart go n-áireofaí sa 
phlean réiteach maidir le timthriallta dramhaíola a dheighilt ina n-iomláine i gcomhréir 
le prionsabal an éillithe aispeiste nialasaigh, timthriallta dramhaíola lena choiscfí 
athúsáid ábhar foirgníochta agus lena n-áiritheofaí uaschosaint oibrithe i réimse an 
gheilleagair chiorclaigh agus dramhaíl aispeiste a stóráil ar bhealach atá sábháilte ó 
thaobh an chomhshaoil de de réir na dteicneolaíochtaí is fearr atá ar fáil;

(7) straitéis maidir leis na bearta dá bhforáiltear sa treoir réime a rialú agus a 
fhorfheidhmiú, lena n-áirítear feachtais feasachta, bearta forbartha acmhainní tionlacain 
do FBManna, cigireachtaí agus pionóis éifeachtacha, comhréireacha agus 
athchomhairleacha i gcás neamhchomhlíonta;

(8) dlúthpháirt a bheith ag na comhpháirtithe sóisialta agus ag geallsealbhóirí ábhartha eile 
amhail comhaltais íospartach aispeiste agus institiúidí náisiúnta coisc le haghaidh 
sláinte agus sábháilteacht ceirde, agus trasuí, cur chun feidhme agus faireachán á 
ndéanamh ar Threoir 2009/148/CE.

IARSCRÍBHINN II A GHABHANN LEIS AN TAIRISCINT I gCOMHAIR RÚIN:
MOLTAÍ I dTAOBH INNEACHAR AN TOGRA A IARRTAR

Nuashonrú ar Threoir 2009/148/CE 

Iarann Parlaimint na hEorpa ar an gCoimisiún, tar éis dó dul i gcomhairle leis na comhpháirtithe 
sóisialta amhail dá bhforáiltear in Airteagal 154, togra a thíolacadh, ar bhonn Airteagal 
153(2)(b) CFAE, chun leasú a dhéanamh ar Threoir 2009/148/CE maidir le hoibrithe a chosaint 
ar rioscaí a bhaineann le nochtadh d’aispeist ag an obair, bunaithe ar na moltaí seo a leanas:

1. leasaítear Airteagal 3 mar a leanas:

(a)  cuirtear an méid seo a leanas in ionad mhír 11: 

“1. Beidh feidhm ag an Treoir seo maidir le gníomhaíochtaí uile ina nochtar oibrithe nó ina 
bhféadfaí oibrithe a nochtadh le linn a gcuid oibre do dheannach a eascraíonn as aispeist 
nó as ábhair ina bhfuil aispeist.”

(b) scriostar mír 32;

(c) cuirtear an méid seo a leanas in ionad mhír 43:

“4. Déanfaidh na Ballstáit, i ndiaidh dóibh dul i gcomhairle le hionadaithe ón dá thaobh den 
tionscal, treoirlínte praiticiúla a leagan síos, i gcomhréir leis an dlí náisiúnta agus leis an 
gcleachtas náisiúnta, chun nochtadh treallach agus ar dhéine íseal a chinneadh. 
Déanfaidh siad freagairtí earnáilsonracha a fhorbairt freisin chun oibrithe a 
chosaint ar nochtadh ar dheannach aispeiste, lena n-áirítear gníomhaíochtaí san 
earnáil athchóirithe agus scartála, bainistithe dramhaíola, mianadóireachta, 
glantacháin agus comhraic dóiteáin.” 

2. leasaítear Airteagal 4 mar a leanas:

1 Seo a leanas an téacs atá ann cheana:
“1. Beidh feidhm ag an Treoir seo maidir le gníomhaíochtaí ina nochtar oibrithe nó ina bhféadfaí oibrithe a 
nochtadh le linn a gcuid oibre do dheannach a eascraíonn as aispeist nó as ábhair ina bhfuil aispeist.”
2 Seo a leanas mír 3 a scriosadh: 

“3.  Ar choinníoll go bhfuil nochtadh oibrithe treallach agus ar dhéine íseal, agus más rud é gur léir ó 
thorthaí an mheasúnaithe riosca dá dtagraítear i mír 2 nach ndéanfar an teorainn nochta le haghaidh 
aispeiste a shárú in aer an limistéir oibre, féadfar Airteagail 4, 18 agus 19 a tharscaoileadh i gcás ina 
bhfuil baint ag an méid seo a leanas leis an obair:
(a) gníomhaíochtaí gearra, neamhleanúnacha cothabhála nach mbíonn ach ábhair neamhbhriosca á 

láimhseáil iontu;
(b) baint gan mheath a theacht ar ábhair neamh-dhíghrádaithe ina bhfuil na snáithíní aispeiste nasctha 

go docht i maitrís;
(c) imchochlú nó séalú ábhar ina bhfuil aispeist agus a bhfuil dea-bhail orthu;
(d) faireachán agus rialú ar aer, agus bailiú samplaí chun a shuí an bhfuil aispeist in ábhar ar leith.”

3 Seo a leanas an téacs atá ann cheana: 
“4. Déanfaidh na Ballstáit, i ndiaidh dóibh dul i gcomhairle le hionadaithe ón dá thaobh den tionscal, 
treoirlínte praiticiúla a leagan síos, i gcomhréir leis an dlí náisiúnta agus leis an gcleachtas náisiúnta, 
chun nochtadh treallach agus ar dhéine íseal a chinneadh, amhail dá bhforáiltear i mír 3.”

(a) cuirtear an méid seo a leanas in ionad mhír 14:
“1. Faoi réir Airteagal 3[...], déanfar na bearta dá dtagraítear i míreanna 2 go 
5.”

(b) cuirtear an méid seo a leanas in ionad mhír 35:
“3. Déanfaidh an fostóir, sula gcuirfear tús leis an obair, an fógra dá 
dtagraítear i mír 2 a chur faoi bhráid údarás freagrach an Bhallstáit i gcomhréir 
le dlíthe, rialacháin agus forálacha riaracháin náisiúnta.

Ní mór ar a laghad tuairisc ghairid ar an méid seo a leanas a bheith ar áireamh 
san fhógra: 

(a) suíomh an láithreáin oibre agus na limistéir shonracha ina ndéanfar an 
obair; 
(b) cineál agus cainníochtaí na haispeiste a úsáidtear agus a láimhseáiltear; 

(c) na gníomhaíochtaí agus na próisis atá i gceist; 

(d) an líon oibrithe atá i gceist, liosta na n-oibrithe ar dócha go sannfar 
don láithreán oibre iad, na deimhnithe aonair lena gcruthaítear a n-
inniúlacht agus an oiliúint a fuarthas, agus dátaí na gcuairteanna 
éigeantacha leighis; 

(e) dáta tosaithe, ré na hoibre agus na huaireanta oibre atá beartaithe;

(f) bearta atá le déanamh chun nochtadh na n-oibrithe d’aispeist a 
theorannú; 

(g) saintréithe an trealaimh a úsáidtear chun oibrithe a chosaint agus a 
dhí-éilliú; 
(h) saintréithe an trealaimh a úsáidtear chun dramhaíl a dhiúscairt;
(i) an nós imeachta chun oibrithe agus trealamh a dhí-éilliú, réanna agus 
uaireanta oibre;
(j) cothromaíocht aerálach shealadach le haghaidh obair a dhéantar faoi 
ghaibhniú;

(k) plean le haghaidh diúscairt dramhaíola atá sábháilte agus 
inbhuanaithe, lena n-áirítear maidir le ceann scríbe dramhaíola a bhfuil 
aispeist inti.

4 Seo a leanas an téacs atá ann cheana: “1.  Faoi réir Airteagal 3(3), déanfar na bearta dá dtagraítear i míreanna 2 
go 5.”

5 Seo a leanas an téacs atá ann cheana:
“3.  Déanfaidh an fostóir, sula gcuirfear tús leis an obair, an fógra dá dtagraítear i mír 2 a chur faoi 
bhráid údarás freagrach an Bhallstáit i gcomhréir le dlíthe, rialacháin agus forálacha riaracháin 
náisiúnta.
Ní mór ar a laghad tuairisc ghairid ar an méid seo a leanas a bheith ar áireamh san fhógra:
(a) suíomh an láithreáin oibre;
(b) cineál agus cainníochtaí na haispeiste a úsáidtear agus a láimhseáiltear;
(c) na gníomhaíochtaí agus na próisis atá i gceist;
(d) líon na n-oibrithe atá i gceist;
(e) dáta tosaithe agus ré na hoibre;
(f) bearta atá le déanamh chun nochtadh na n-oibrithe d’aispeist a theorannú.”



PE689.800v02-00 26/64 RR\1240202GA.docx

GA

Coinneoidh údarás freagrach an Bhallstáit fógraí ar feadh 40 bliain ar a 
laghad i gcomhréir leis an dlí náisiúnta agus leis an gcleachtas náisiúnta.

3. Cuirtear an méid seo a leanas in ionad Airteagal 56:
“Airteagal 5

[...]
Gan dochar do chur i bhfeidhm forálacha eile de chuid an Chomhphobail maidir le 
haispeist a mhargú agus a úsáid, beidh toirmeasc ar ghníomhaíochtaí lena nochtar 
oibrithe do shnáithíní aispeiste le linn d’aispeist a bheith á heastóscadh nó le linn do 
tháirgí aispeiste a bheith á monarú nó á bpróiseáil, nó le linn do tháirgí ina bhfuil aispeist 
d’aon ghnó a bheith á monarú agus á bpróiseáil, seachas láimhseáil agus diúscairt táirgí 
a eascraíonn as scartáil agus baint aispeiste.

Déanfar codanna agus ábhair ina bhfuil aispeist agus atá in úsáid cheana a bhaint 
agus a dhiúscairt go sábháilte nuair is indéanta go teicniúil, agus ní dhéanfar iad a 
dheisiú, a chothabháil, a shéalú ná a chumhdach. Déanfar ábhair ina bhfuil aispeist 
nach féidir a bhaint sa ghearrthéarma a shainaithint, a chlárú agus déanfar 
faireachán rialta orthu.

4. In Airteagal 6, cuirtear an méid seo a leanas in ionad phointe (b)7:
“(b) ní mór próisis oibre a cheapadh ionas nach nginfidh siad deannach aispeiste nó, 

má léirítear nach féidir déanamh amhlaidh, chun scaoileadh deannaigh aispeiste 
san aer a sheachaint, trí na bearta seo a leanas a chur chun feidhme ar a 
laghad:
(i) sochtadh deannaigh;
(ii) súchán deannaigh ag an bhfoinse;
(iii) dríodrú leanúnach snáithíní atá ar fuaidreamh san aer;
(iv) dí-éilliú iomchuí;
(v) íosdifríocht brú a shocrú ag lúide 10; 
(vi) aer athsholáthair glan a sholáthar ó phointe níos faide ar shiúl; 
(vii) feidhmíocht aonad brú diúltach agus feidhmíocht folús iniompartha 

na gcóras aerála sceite áitiúil a sheiceáil i ndiaidh scagaire HEPA a 
athrú agus sula gcuirtear tús le haispeist a bhaint, nó uair sa bhliain 
ar a laghad, trí éifeachtúlachtaí bainte na scagairí a bhfuil cuntar 
cáithnín dírléimh acu a thomhas.”

6 Seo a leanas an téacs atá ann cheana: 
“Beidh toirmeasc ar chur i bhfeidhm aispeiste trí bhíthin an phróisis spraeála agus ar nósanna imeachta 
a mbíonn úsáid ábhar ísealdhéine (níos lú ná 1 g/cm3) inslithe nó fuaimdhíonta i gceist leo agus ina 
bhfuil aispeist.
Gan dochar do chur i bhfeidhm forálacha eile de chuid an Chomhphobail maidir le haispeist a mhargú 
agus a úsáid, beidh toirmeasc ar ghníomhaíochtaí lena nochtar oibrithe do shnáithíní aispeiste le linn 
d’aispeist a bheith á heastóscadh nó le linn do tháirgí aispeiste a bheith á monarú nó á bpróiseáil, nó le 
linn do tháirgí ina bhfuil aispeist d’aon ghnó a bheith á monarú agus á bpróiseáil, seachas láimhseáil 
agus diúscairt táirgí a eascraíonn as scartáil agus baint aispeiste.”

7 Seo a leanas an téacs atá ann cheana: “(b) ní mór próisis oibre a cheapadh ionas nach nginfidh siad deannach 
aispeiste nó, má léirítear nach féidir déanamh amhlaidh, chun scaoileadh deannaigh aispeiste san aer a 
sheachaint;”

5. leasaítear Airteagal 7 mar a leanas:
(a) cuirtear an méid seo a leanas in ionad mhír 18:

“1. Ag brath ar thorthaí an mheasúnaithe riosca tosaigh, agus chun a áirithiú 
go gcomhlíonfar an teorainnluach a leagtar síos in Airteagal 8, déanfar 
snáithíní aispeiste atá san aer san áit oibre a thomhas go rialta trí 
thomhas a dhéanamh le linn na gcéimeanna oibríochta sonracha agus 
go tráthrialta le linn an phróisis oibre.”

(b) cuirtear an méid seo a leanas in ionad mhír 29:
“2. Ní mór don tsampláil a bheith ionadaíoch ar nochtadh pearsanta iarbhír 

an oibrí do dheannach a eascraíonn as aispeist nó as ábhair a bhfuil 
aispeist iontu.”

(c) cuirtear an méid seo a leanas in ionad mhír 510:
“5. Ní mór ré na samplála a bheith ar méid a fhágann gur féidir nochtadh 

ionadaíoch a shuíomh le haghaidh na n-oibríochtaí uile le linn na 
gcéimeanna éagsúla uile a dhéantar le linn an phróisis oibre.”

(d) cuirtear an méid a leanas in ionad na chéad fhomhíre de mhír 611:
“6. Déanfar comhaireamh na snáithíní i ngach cás inar féidir trí leas a bhaint 

as micreascópacht leictreoin tarchurtha anailíseach
nó trí aon mhodh eile a thugann torthaí coibhéiseacha.”

6. Cuirtear an méid seo a leanas in ionad Airteagal 812:
“Airteagal 8

“Áiritheoidh fostóirí nach nochtfar aon oibrí do thiúchan aeriompartha aispeiste os 
cionn 0,001 snáithín in aghaidh an cm³ (1 000 snáithín in aghaidh an m³) tráth ar bith 
le linn an phróisis oibre.”

7. In Airteagal 10, cuirtear an méid seo a leanas in ionad mhír 113:
“1.

8 Seo a leanas an téacs atá ann cheana: “1. Ag brath ar thorthaí an mheasúnaithe riosca tosaigh, agus chun a 
áirithiú go gcomhlíonfar an teorainnluach a leagtar síos in Airteagal 8, déanfar snáithíní aispeiste atá 
san aer san áit oibre a thomhas go rialta.”

9 Seo a leanas an téacs atá ann cheana: “2.  Ní mór don tsampláil a bheith ionadaíoch ar nochtadh pearsanta an 
oibrí do dheannach a eascraíonn as aispeist nó as ábhair a bhfuil aispeist iontu.”

10 Seo a leanas an téacs atá ann cheana: “5. Ní mór ré na samplála a bheith ar méid a fhágann gur féidir nochtadh 
ionadaíoch a shuíomh le haghaidh tréimhse tagartha 8 n-uair an chloig (seal oibre amháin) trí thomhais 
nó trí ríomhanna atá ualaithe ó thaobh ama.”

11 Seo a leanas an téacs atá ann cheana: “6. Déanfar comhaireamh na snáithíní i ngach cás inar féidir trí leas a 
bhaint as micreascóp paschodarsnachta (PCM) i gcomhréir leis an modh a mhol an Eagraíocht 
Dhomhanda Sláinte (EDS) in 1997 nó trí mhodh ar bith eile lena dtugtar torthaí coibhéiseacha.”

12 Seo a leanas an téacs atá ann cheana: “Áiritheoidh fostóirí nach nochtfar aon oibrí do thiúchan aeriompartha 
aispeiste os cionn 0,1 snáithín in aghaidh an cm³ mar mheán ualaithe thar thréimhse ama (TWA) 8 n-
uair an chloig.”

13 Seo a leanas an téacs atá ann cheana: 
“1. I gcás ina sáraítear an teorainnluach a leagtar síos in Airteagal 8, ní mór na cúiseanna leis an 
teorainn a bheith sáraithe a shainaithint agus ní mór bearta iomchuí a dhéanamh a luaithe is féidir chun 
an staid a leigheas. 
Ní fhéadfar leanúint den obair sa limistéar ina ndearnadh an sárú go dtí go ndéanfar bearta leormhaithe 
chun na hoibrithe lena mbaineann a chosaint.”

I gcás ina sáraítear an teorainnluach a leagtar síos in Airteagal 8 nó i gcás ina 
bhfuil cúis ann lena chreidiúint gur suaitheadh ábhair ina bhfuil aispeist nár 
sainaithníodh roimh an obair agus, dá bhrí sin, go bhfuil deannach á 
ghiniúint acu, ní mór stop a chur le hobair láithreach. Ní mór na cúiseanna 
leis an teorann a bheith sáraithe a shainaithint agus ní mór bearta iomchuí a 
dhéanamh a luaithe is féidir chun an staid a leigheas.

Ní leanfar den obair sa limistéar ina ndearnadh an sárú go dtí go ndéanfar bearta 
leormhaithe chun na hoibrithe lena mbaineann a chosaint.”

8. Cuirtear an méid seo a leanas in ionad Airteagal 1114:

“Airteagal 11

Sula gcuirfear tús le scartáil nó le hobair chothabhála, nó le hoibreacha athchóirithe ar 
áitreabh a tógadh roimh 2005 nó roimh bhliain an toirmisc choibhéisigh náisiúnta ar 
aispeist, cibé acu is túisce, ní mór scagadh a dhéanamh ar an áitreamh chun na 
hábhair uile a bhfuil aispeist iontu a shainaithint, i gcomhréir le ceanglais Chuid 6 
d’Iarscríbhinn XVII a ghabhann le Rialachán (CE) Uimh. 1907/2006 agus 
Iarscríbhinn I a ghabhann le Rialachán (AE) Uimh. 305/2011. Ní mór gur oibreoir 
nó údarás cáilithe deimhnithe a dhéanfaidh an scagadh, agus Airteagail 14 agus 15 
den Treoir seo agus forálacha an dlí náisiúnta tógála á gcur san áireamh.

Déanfaidh na Ballstáit rialáil ar mhionsonraí na dtaiscéalaíochtaí agus na n-
imscrúduithe a dhéantar chun ábhair a bhfuil aispeist iontu a bhrath, i gcomhréir 
lena rialacháin tógála náisiúnta. I gcás nach féidir neamhláithreacht iomlán 
aispeiste a ráthú, déanfar oibreacha i gcomhréir leis na nósanna imeachta a bheidh 
le leanúint i gcás ina bhfuil aispeist i láthair.”

9. In Airteagal 12, cuirtear an méid seo a leanas in ionad na chéad mhíre15:

“I gcás gníomhaíochtaí áirithe amhail scartáil nó obair bainte aispeiste [...], a bhfuil sé 
intuartha ina leith go sárófar an teorainnluach a leagtar amach in Airteagal 8 in ainneoin 

14 Seo a leanas an téacs atá ann cheana: 
“Sula gcuirfear tús le scartáil nó le hobair chothabhála, déanfaidh fostóirí, más iomchuí trí fhaisnéis a 
fháil ó úinéirí an áitribh, gach beart is gá chun ábhair a dtoimhdítear a bhfuil aispeist iontu a 
shainaithint. 
Má bhíonn aon amhras ann faoi aispeist a bheith in ábhar nó i dtógáil, cloífear le forálacha infheidhme 
na Treorach seo.”

15 Seo a leanas an téacs atá ann cheana: 
“I gcás gníomhaíochtaí áirithe amhail scartáil, obair bainte aispeiste, deisiú agus cothabháil, a bhfuil sé 
intuartha ina leith go sárófar an teorainnluach a leagtar amach in Airteagal 8 in ainneoin úsáid a bhaint 
as bearta coisctheacha teicniúla chun aispeist i dtiúchain aeir a theorannú, cinnfidh an fostóir na bearta a 
bheartófar chun cosaint na n-oibrithe a áirithiú, agus iad ag gabháil do na gníomhaíochtaí sin, go 
háirithe na bearta seo a leanas:”
(a) eiseofar trealamh oiriúnach riospráide agus trealamh cosanta pearsanta eile d’oibrithe, nach mór 

dóibh a chaitheamh;
(b) cuirfear comharthaí rabhaidh suas lena léiriú go bhfuil sé intuartha go sárófar an teorainnluach a 

leagtar síos in Airteagal 8; agus
(c) déanfar an leathadh deannaigh a thiocfaidh as aispeist nó as ábhair ina bhfuil aispeist lasmuigh den 

áitreabh nó den láithreán gníomhaíochta a chosc.”

úsáid a bhaint as bearta coisctheacha teicniúla féideartha uile chun aispeist i dtiúchain 
aeir a theorannú, cinnfidh an fostóir na bearta a bheartófar chun cosaint na n-oibrithe a 
áirithiú, agus iad ag gabháil do na gníomhaíochtaí sin, go háirithe na bearta seo a leanas:

(a) eiseofar trealamh oiriúnach riospráide agus trealamh cosanta pearsanta eile 
d’oibrithe, nach mór dóibh a chaitheamh; 

(b) cuirfear comharthaí rabhaidh suas lena léiriú go bhfuil sé intuartha go sárófar an 
teorainnluach a leagtar síos in Airteagal 8;  

(c) déanfar an leathadh deannaigh a thiocfaidh as aispeist nó as ábhair ina bhfuil 
aispeist lasmuigh den áitreabh nó den laithreán gníomhaíochta a chosc agus ní 
cheadófar aerú ó láithreáin bainte aispeiste isteach i spásanna iata; agus 

(d) déanfar tiúchan snáithíní aispeiste san aer a thomhas tar éis na 
ngníomhaíochtaí dá dtagraítear sa mhír seo a bheith tugtha i gcrích d’fhonn 
a áirithiú gur féidir le hoibrithe filleadh ar an áit oibre go sábháilte.”

10. In Airteagal 13, cuirtear an méid seo a leanas in ionad mhír 116:
“1. Tarraingeofar suas plean oibre sula gcuirfear tús le haon obair a bhaineann le 

haispeist.”
11. In Airteagal 14, cuirtear an méid seo a leanas in ionad mhíreanna 2 agus 317:

“2. Ní mór inneachar na hoiliúna a bheith intuigthe go héasca ag na hoibrithe. Ní 
mór a chur ar a gcumas leis an inneachar sin an t-eolas agus na scileanna is gá a 
fháil ó thaobh coisc agus sábháilteachta de, i gcomhréir leis na dlíthe agus na 
rialúcháin is infheidhme sa Bhallstát ina ndéantar an obair.

3. Sonraítear íoscheanglais éigeantacha maidir le hábhar, ré, eatraimh agus 
doiciméadacht na hoiliúna in Iarscríbhinn 1a.” 

12. Cuirtear an méid seo a leanas in ionad Airteagal 1518:

16 Seo a leanas an téacs atá ann cheana: 
“1. Tarraingeofar suas plean oibre sula gcuirfear tús le hobair scartála nó le hobair chun aispeist agus/nó 
táirgí a bhfuil aispeist iontu a bhaint d’fhoirgnimh, struchtúir, gléasra nó suiteálacha nó longa.”

17 Seo a leanas an téacs atá ann cheana:
“2. Ní mór inneachar na hoiliúna a bheith intuigthe go héasca ag na hoibrithe. Ní mór a chur ar a 
gcumas leis an inneachar sin an t-eolas agus na scileanna is gá a fháil ó thaobh coisc agus sábháilteachta 
de, go háirithe maidir leis na nithe seo a leanas: 
(a) airíonna na haispeiste agus a héifeachtaí ar an tsláinte, lena n-áirítear an éifeacht shineirgisteach a 

ghabhann le caitheamh tobac; 
(b) na cineálacha táirgí nó ábhar ar dócha go mbeadh aispeist iontu; 
(c) na hoibríochtaí a bhféadfadh nochtadh aispeiste a bheith mar thoradh orthu agus tábhacht na 

rialuithe coisctheacha chun an nochtadh a íoslaghdú; 
(d) cleachtais oibre sábháilte, rialuithe agus trealamh cosanta; 
(e) ról, rogha, roghnú, teorainneacha agus úsáid iomchuí trealaimh riospráide; 
(f) nósanna imeachta éigeandála; 
(g) nósanna imeachta dí-éillithe;
(h) diúscairt dramhaíola; 
(i) ceanglais faireachais leighis. 
3. Déanfar treoirlínte praiticiúla le haghaidh oiliúint d’oibrithe bainte aispeiste a fhorbairt ar leibhéal an 
Chomhphobail.”

18 Seo a leanas an téacs atá ann cheana: “Sula ndéanfar scartáil nó obair bainte aispeiste, ní mór do ghnólachtaí 
fianaise a sholáthar maidir lena gcumas sa réimse sin. Suífear an fhianaise i gcomhréir le dlíthe 
náisiúnta agus/nó le cleachtas náisiúnta.” 

“Airteagal 15

1. Gnóthais a bhfuil sé beartaithe acu tabhairt faoi scartáil nó obair bainte 
aispeiste, beidh sé de cheangal orthu sula gcuirfear tús leis an obair cead 
inathnuaite a fháil ón údarás inniúil. Féadfaidh na húdaráis inniúla 
ceadanna den sórt sin a dheonú má chuireann an gnóthas iarrthach 
cruthúnas ar fáil go bhfuil trealamh teicniúil úrscothach leormhaith aige le 
haghaidh nósanna imeachta oibre atá saor ó astaíochtaí nó, i gcás nach bhfuil 
sé sin indéanta go teicniúil go fóill, nósanna imeachta oibre a bhfuil leibhéal 
íseal astaíochtaí ag baint leo, i gcomhréir le ceanglais Airteagal 6, agus go 
bhfuil deimhnithe oiliúna acu dá gcuid oibrithe aonair i gcomhréir le 
hAirteagal 14 agus le hIarscríbhinn 1a.

2. Ní dheonóidh údaráis inniúla ceadanna do ghnóthais ach amháin mura 
bhfuil aon amhras orthu i dtaobh iontaofacht agus bhainistíocht an 
ghnóthais. Beidh na ceadanna in-athnuaite gach cúig bliana, i gcomhréir leis 
an dlí náisiúnta agus leis an gcleachtas náisiúnta. 

3. Bunóidh na Ballstáit cláir phoiblí na ngnóthas atá údaraithe aispeist a bhaint 
faoi mhír 1.”

13. In Airteagal 16, cuirtear an méid seo a leanas in ionad mhír 119:
“1. I gcás na ngníomhaíochtaí uile dá dtagraítear in Airteagal 3(1)[...], déanfar 

bearta iomchuí chun an méid seo a leanas a áirithiú:

(a) maidir leis na háiteanna ina ndéanfar na gníomhaíochtaí thuas: 

(i) go mbeidh siad marcáilte amach go soiléir agus léirithe le 
comharthaí rabhaidh; 

(ii) nach mbeidh rochtain ag oibrithe orthu seachas na hoibrithe sin 
a bhfuil sé de cheangal orthu, mar gheall ar a gcuid oibre nó ar a 
ndualgais, dul isteach iontu; 

(iii) gur limistéir a bheidh iontu nach cead tobac a chaitheamh iontu; 

19 Seo a leanas an téacs atá ann cheana:
“1. I gcás na ngníomhaíochtaí uile dá dtagraítear in Airteagal 3(1), agus faoi réir Airteagal 3(3), déanfar 
bearta iomchuí chun an méid seo a leanas a áirithiú:
(a)  maidir leis na háiteanna ina ndéanfar na gníomhaíochtaí thuas:

(i) go mbeidh siad marcáilte amach go soiléir agus léirithe le comharthaí rabhaidh;
(ii) nach mbeidh rochtain ag oibrithe orthu seachas na hoibrithe sin a bhfuil sé de cheangal 

orthu, mar gheall ar a gcuid oibre nó ar a ndualgais, dul isteach iontu;
(iii) gur limistéir a bheidh iontu nach cead tobac a chaitheamh iontu;

(b) go ndéanfar limistéir shonracha a choinneáil d’oibrithe ina mbeidh siad in ann a bheith ag ithe 
agus ag ól gan aon bhaol éillithe ó dheannach aispeiste;

(c) go ndéanfar éadaí cuí oibre nó cosanta a sholáthar d’oibrithe; go bhfanfaidh na héadaí oibre nó 
cosanta sin laistigh den ghnóthas; féadfar, áfach, na héadaí sin a ní i mbunaíochtaí lasmuigh den 
ghnóthas, ar bunaíochtaí iad atá feistithe le haghaidh an chineáil sin oibre, mura ndéanann an 
gnóthas féin an níochán; sa chás sin, déanfar na héadaí a iompar i gcoimeádáin dhúnta;

(d) go ndéanfar áiteanna stórála ar leithligh a sholáthar le haghaidh éadaí oibre nó cosanta agus le 
haghaidh éadaí sráide;

(e) go ndéanfar saoráidí oiriúnacha agus leormhaithe níocháin agus leithris a sholáthar d’oibrithe, lena 
n-áirítear cithfholcadáin i gcás oibríochtaí lena ngabhann mórán deannaigh;

(f) go gcuirfear trealamh cosanta in áit dhea-shainithe agus go ndéanfar é a sheiceáil agus a ghlanadh 
tar éis gach úsáide, agus go ndéanfar bearta iomchuí chun trealamh lochtach a dheisiú nó a 
athsholáthar sula mbainfear tuilleadh úsaide as.”

(b) go ndéanfar limistéir shonracha a choinneáil d’oibrithe ina mbeidh siad 
in ann a bheith ag ithe agus ag ól gan aon bhaol éillithe ó dheannach 
aispeiste;

(c) go ndéanfar éadaí cuí oibre nó cosanta a sholáthar d’oibrithe; ní mór 
trealamh cosanta, agus go háirithe trealamh riospráide, a bheith faoi 
réir seiceáil éigeantach feistis aonair; go bhfanfaidh na héadaí oibre nó 
cosanta uile laistigh den ghnóthas; féadfar, áfach, na héadaí sin a ní i 
mbunaíochtaí lasmuigh den ghnóthas, ar bunaíochtaí iad atá feistithe le 
haghaidh an chineáil sin oibre, mura ndéanann an gnóthas féin an 
níochán; sa chás sin, déanfar na héadaí a iompar i gcoimeádáin dhúnta; 

(ca) ní mór foráil a dhéanamh do shosanna éigeantacha rialta agus do go 
leor ama le haghaidh athbheochana d’oibrithe a chaitheann trealamh 
riospráide; 

(d) go ndéanfar áiteanna stórála ar leithligh a sholáthar le haghaidh éadaí 
oibre nó cosanta agus le haghaidh éadaí sráide; 

(e) go gcuirfear oibrithe faoi réir nós imeachta éigeantach dí-éillithe;

(f) go gcuirfear trealamh cosanta in áit dhea-shainithe agus go ndéanfar é a 
sheiceáil agus a ghlanadh tar éis gach úsáide, agus go ndéanfar bearta 
iomchuí chun trealamh lochtach a dheisiú nó a athsholáthar sula 
mbainfear tuilleadh úsaide as.”

14. In Airteagal 17(2), cuirtear an méid seo a leanas in ionad na foclaíochta 
réamhráití20:
“2. Sa bhreis ar na bearta dá dtagraítear i mír 1[...], déanfar bearta iomchuí chun an 

méid seo a leanas a áirithiú:”.

15. leasaítear Airteagal 18 mar a leanas:
(a) cuirtear an méid seo a leanas in ionad mhír 121:
“1. Faoi réir Airteagal 3[...], déanfar na bearta dá dtagraítear i míreanna 2 go 5.”

(b) cuirtear an méid seo a leanas in ionad mhír 222:

“2. Ní mór measúnú ar shláinte gach oibrí a bheith ar fáil sula gcuirfear tús le hobair 
ina nochtfar oibrithe do dheannach ó aispeist nó ó ábhair ina bhfuil aispeist ag an 

20 Seo a leanas an téacs atá ann cheana: 
“Sa bhreis ar na bearta dá dtagraítear i mír 1, agus faoi réir Airteagal 3(3), déanfar bearta iomchuí chun 
an méid seo a leanas a áirithiú:”.

21 Seo a leanas an téacs atá ann cheana: “1. Faoi réir Airteagal 3(3), déanfar na bearta dá dtagraítear i míreanna 2 
go 5.”

22  Seo a leanas an téacs atá ann cheana: 
“2. Ní mór measúnú ar shláinte gach oibrí a bheith ar fáil sula gcuirfear tús le hobair ina nochtfar 
oibrithe do dheannach ó aispeist nó ó ábhair ina bhfuil aispeist ag an obair. 
Ní mór scrúdú sonrach ar an gcliabhrach a áireamh sa mheasúnú sin. Le hIarscríbhinn I, tugtar moltaí 
praiticiúla in dá bhféadfaidh na Ballstáit tagairt maidir le faireachas cliniciúil na n-oibrithe; déanfar na 
moltaí sin a oiriúnú do dhul chun cinn teicniúil i gcomhréir leis an nós imeachta dá dtagraítear in 
Airteagal 17 de Threoir 89/391/CEE. 
Ní mór measúnú nua a bheith curtha ar fáil ar a laghad uair amháin gach trí bliana chomh fada agus a 
bheidh an nochtadh ann. 
Déanfar taifead leighis duine aonair a shuí i gcomhréir le dlíthe agus/nó cleachtais náisiúnta le haghaidh 
gach oibrí dá dtagraítear sa chéad fhomhír.”

obair.

Ní mór scrúdú sonrach ar an gcliabhrach a áireamh sa mheasúnú sin. Le 
hIarscríbhinn I, tugtar moltaí praiticiúla in dá bhféadfaidh na Ballstáit tagairt 
maidir le faireachas cliniciúil na n-oibrithe; déanfar na moltaí sin a oiriúnú do 
dhul chun cinn teicniúil i gcomhréir leis an nós imeachta dá dtagraítear in 
Airteagal 17 de Threoir 89/391/CEE.

[...]

Ní mór measúnú nua a bheith curtha ar fáil ar a laghad uair amháin gach trí bliana 
chomh fada agus a bheidh an nochtadh ann.

Déanfar taifead leighis duine aonair a shuí agus a choinneáil ar feadh 40 bliain 
ar a laghad i gcomhréir le dlíthe agus/nó cleachtais náisiúnta le haghaidh gach 
oibrí dá dtagraítear sa chéad fhomhír.”

16. Cuirtear an t-airteagal seo a leanas isteach: 

“Airteagal 18c

Faoi ... [5 bliana tar éis dháta theacht i bhfeidhm na Treorach leasaithí seo] agus 
gach cúig bliana ina dhiaidh sin, déanfaidh an Coimisiún, tar éis dó dul i gcomhairle 
leis na comhpháirtithe sóisialta, athbhreithniú ar staid theicneolaíoch agus eolaíoch 
na teicneolaíochta maidir le haispeist a shainaithint, a thomhas nó rabhadh a 
thabhairt ina leith agus eiseoidh sé treoirlínte maidir leis na cásanna inar cheart 
teicneolaíocht den sórt sin a úsáid chun oibrithe a chosaint ar nochtadh aispeiste.”

17. In Airteagal 19, cuirtear an méid seo a leanas in ionad mhír 123:
“1. Faoi réir Airteagal 3[...], déanfar na bearta dá dtagraítear i míreanna 2, 3 agus 

4.”

18. Cuirtear an méid seo a leanas in ionad Airteagal 2124:
“Airteagal 21

1. Coinneoidh na Ballstáit clár de na cásanna aitheanta uile de ghalair a 
bhaineann leis an aispeist.

2. Ní bheidh an téarma ‘cásanna aitheanta’ dá dtagraítear i mír 1 teoranta do 
chásanna a ndeonaítear cúiteamh ina leith, ach déanfaidh sé tagairt do na 
cásanna uile de ghalair a bhaineann leis an aispeist agus atá diagnóisithe ó 
thaobh leighis de.

3. Coinneoidh na Ballstáit clár de na cásanna aitheanta uile de ghalair cheirde 
a bhaineann leis an aispeist. Leagtar amach in Iarscríbhinn 1b liosta táscach 
de na galair ar féidir le nochtadh aispeiste a bheith ina chúis leo de réir an 
eolais reatha.

23 Seo a leanas an téacs atá ann cheana: “1. Faoi réir Airteagal 3(3), déanfar na bearta dá dtagraítear i míreanna 2, 
3 agus 4.”

24 Seo a leanas an téacs atá ann cheana: “Coinneoidh na Ballstáit clár de chásanna aitheanta aispeastóise agus 
méisitéilióma.”

19. Cuirtear an t-airteagal seo a leanas isteach:

“Airteagal 21a
I gcás tine, cuirfear an fhaisnéis uile atá ann cheana maidir le láithreacht agus 
suíomh aispeiste ar fáil do chomhraiceoirí dóiteáin agus do sheirbhísí éigeandála.”

20. Cuirtear isteach na hiarscríbhinní seo a leanas:
“Iarscríbhinn 1a
ÍOSCHEANGLAIS ÉIGEANTACHA MAIDIR LE hOILIÚINT
Na hoibrithe uile a nochtfar, nó ar dócha go nochtfar iad, do dheannach ó aispeist 
nó ó ábhair a bhfuil aispeist iontu, cuirfear oiliúint éigeantach orthu, lena 
gcuimseofar na híoscheanglais seo a leanas ar a laghad: 
1. Soláthrófar an oiliúint ag tús caidrimh fostaíochta agus ag eatraimh nach 

faide ná 4 bliana. 
2. Mairfidh gach cúrsa oiliúna ar feadh trí lá oibre ar a laghad.  
3. Is institiúid agus teagascóir cáilithe agus deimhnithe a soláthróidh an oiliúint 

agus is údarás Ballstáit nó comhlacht inniúil aitheanta a chuirfidh í gcrích, i 
gcomhréir leis an dlí náisiúnta agus leis an gcleachtas náisiúnta.

4. Gheobhaidh gach oibrí a d’fhreastail ar oiliúint ar bhealach sásúil agus ar 
éirigh leis sa tástáil riachtanach deimhniú oiliúna ina luafar na nithe seo a 
leanas:
(a) dátaí na hoiliúna; 
(b) ré na hoiliúna; 
(c) inneachar na hoiliúna; 
(ca) teanga na hoiliúna;
(d) ainm, cáilíocht agus sonraí teagmhála an teagascóra agus na 

hinstitiúide a sholáthair an oiliúint.
5. Na hoibrithe uile a nochtfar, ar dócha go nochtfar iad, nó a bhfuil riosca ann 

go nochtfar iad, do dheannach ó aispeist nó ó ábhair a bhfuil aispeist iontu, 
cuirfear, ar a laghad, an oiliúint seo a leanas orthu, ar oiliúint í lena 
ngabhfaidh páirt theoiriciúil agus páirt phraiticiúil maidir leis an méid seo a 
leanas: 
(a) an dlí is infheidhme sa Bhallstát ina ndéantar an obair; 
(b) airíonna na haispeiste agus a héifeachtaí ar an tsláinte, lena n-áirítear 

an éifeacht shineirgisteach a ghabhann le caitheamh tobac, chomh 
maith leis na rioscaí a bhaineann le nochtadh tánaisteach agus 
comhshaoil;

(c) na cineálacha táirgí nó ábhar ar dócha go mbeadh aispeist iontu;
(d) na hoibríochtaí a bhféadfadh nochtadh aispeiste a bheith mar thoradh 

orthu agus tábhacht na rialuithe coisctheacha chun an nochtadh a 
íoslaghdú;

(e) cleachtais oibre shábháilte, lena n-áirítear ullmhú san ionad oibre, 
roghnú modhanna oibre agus cur i bhfeidhm oibre a phleanáil, aeráil, 
eastóscadh pointe, tomhas agus rialú, agus sosanna rialta;

(f) ról, rogha, roghnú, teorainneacha agus úsáid iomchuí trealaimh 
riospráide, agus aird ar leith á tabhairt ar threalamh riospráide;

(g) nósanna imeachta éigeandála;
(h) nósanna imeachta dí-éillithe;
(i) diúscairt dramhaíola;
(j) ceanglais faireachais leighis.
Déanfar an oiliúint a oiriúnú chomh gar agus is féidir do shaintréithe na 
gairme agus do na cúraimí sonracha agus na modhanna oibre a bhaineann 
léi.

6. Oibrithe a ghabhann d’obair scartála nó d’obair bainte aispeiste, cuirfear 
oiliúint orthu, sa bhreis ar na míreanna a liostaítear faoi mhír 4, maidir leis 
an méid seo a leanas: 
(a) úsáid trealaimh agus meaisíní teicneolaíochta chun scaoileadh agus 

leathadh snáithíní aispeiste a shrianadh le linn na bpróiseas oibre, i 
gcomhréir le Treoir 2009/104/CE; 

(b) na teicneolaíochtaí agus na meaisíní is nuaí atá ar fáil le haghaidh 
nósanna imeachta oibre atá saor ó astaíochtaí nó, i gcás nach bhfuil 
sé sin indéanta go teicniúil go fóill, nósanna imeachta oibre a bhfuil 
leibhéal íseal astaíochtaí ag baint leo, chun scaoileadh agus leathadh 
snáithíní aispeiste a shrianadh. 

Iarscríbhinn 1b
LIOSTA DE GHALAIR A BHAINEANN LEIS AN AISPEIST
Tugann an t-eolas reatha le fios go bhféadfadh nochtadh do shnáithíní aispeiste a 
bheith ina chúis, ar a laghad, leis na galair cheirde seo a leanas a bhaineann le 
haispeist agus, dá bhrí sin, a thabharfaidh na Ballstáit isteach ina bhforálacha dlí 
náisiúnta:
- aispeastóis,
- méisitéilióma tar éis deannach aispeiste a ionanálú,
- galair phleoracha neamhurchóideacha lena n-áirítear loit fiobróise, 

ataileachtáis chruinn agus eisleathadh phleoracha neamhurchóideach arb í 
an aispeist is cúis léi,

- ailse scamhóg, lena n-áirítear ailse bhroinceach tar éis deannach aispeiste a 
ionanálú,

- ailse na larainge tar éis deannach aispeiste a ionanálú,
- ailse ubhagáin arb í an aispeist is cúis léi,

thug an Ghníomhaireacht Idirnáisiúnta um Thaighde ar Ailse faoi deara na ceangail 
dheimhneacha idir nochtadh aispeiste agus na galair seo a leanas: 

- ailse fharaingeach,
- ailse cholaireicteach,
- ailse ghoile.

IARSCRÍBHINN III A GHABHANN LE TAIRISCINT I gCOMHAIR RÚIN:
MOLTAÍ I dTAOBH INNEACHAR AN TOGRA A IARRTAR

Aithint agus cúiteamh galar a bhaineann le haispeist

Iarrann Parlaimint na hEorpa ar an gCoimisiún, tar éis dó dul i gcomhairle leis na 
comhpháirtithe sóisialta mar a fhoráiltear in Airteagal 154, ar bhonn Airteagal 153(2)(b) CFAE, 
togra le haghaidh treorach a thíolacadh, ar treoir í lena leagfar síos na híoscheanglais maidir le 
haitheantas a thabhairt do ghalair cheirde, lena n-áirítear na galair uile a bhaineann leis an 
aispeist, agus cúiteamh leormhaith do dhaoine aonair lena mbaineann. Ba cheart go 
mbreithneofaí sa togra ón gCoimisiún ar na heilimintí seo a leanas ar a laghad:  

(1) liosta de ghalair cheirde atá faoi dhliteanas i leith cúitimh agus atá faoi réir bearta 
coisctheacha a aithneoidh na Ballstáit agus a bheidh gan dochar do dhlí náisiúnta níos 
fabhraí, ag tógáil ar an Moladh ón gCoimisiún an 19 Meán Fómhair 2003 maidir leis an 
sceideal Eorpach ar ghalair cheirde, agus arna nuashonrú de réir an eolais eolaíoch is 
déanaí atá ar fáil; 

(2) ionaid ilfhreastail a bhunú mar phointí teagmhála do dhaoine aonair lena mbaineann ina 
ndéileálfar le gach ábhar a bhaineann le galair cheirde; 

(3) feidhm náisiúnta a bhunú, amhail ombudsman chun cúnamh a thabhairt d’íospartaigh 
galar ceirde i nósanna imeachta aitheantais, chomh maith le tacaíocht a mhéadú, inter 
alia, do cheardchumainn agus do chomhlachais íospartach a mhéid a bhaineann le 
nósanna imeachta aitheantais, agus do mhalartú dea-chleachtas leo;

(4) an dualgas cruthúnais maidir le haitheantas a thabhairt do ghalair cheirde nó dá simpliú 
éifeachtach ar a laghad a aisiompú, mar shampla trína fhoráil i gcás inar féidir nochtadh 
aispeiste san áit oibre a shuí go réasúnta, gur féidir nasc idir nochtadh aispeiste agus 
siomptóim ina dhiadh sin a thoimhdiú;

(5) forálacha le haghaidh cúiteamh leormhaith i leith galair cheirde aitheanta. 

IARSCRÍBHINN IV A GHABHANN LE TAIRISCINT I gCOMHAIR RÚIN:
MOLTAÍ I dTAOBH INNEACHAR AN TOGRA A IARRTAR

Nuashonrú ar Threoir 2010/31/AE – Scagadh aispeiste sula ndéantar oibreacha 
athchóirithe fuinnimh

Iarrann Parlaimint na hEorpa ar an gCoimisiún togra a thíolacadh, ar bhonn Airteagal 194(2) 
CFAE, le haghaidh leasú ar Threoir 2010/31/AE maidir le feidhmíocht fuinnimh foirgneamh, 
bunaithe ar an moladh seo a leanas:

Cuirtear an méid seo a leanas in ionad Airteagal 7:
“Airteagal 7

Foirgnimh atá ann cheana

Déanfaidh na Ballstáit, agus athchóiriú mór á dhéanamh ar fhoirgnimh, na bearta is gá chun a 
áirithiú go ndéanfar uasghrádú ar fheidhmíocht fuinnimh an fhoirgnimh nó ar chuid de chun 
íoscheanglais feidhmíochta fuinnimh arna socrú i gcomhréir le hAirteagal 4 a chomhlíonadh a 
mhéid atá sé sin indéanta go teicniúil, go feidhmiúil agus go heacnamaíoch.

Cuirfear na ceanglais sin i bhfeidhm maidir leis an bhfoirgneamh arna athchóiriú nó maidir leis 
an aonad foirgnimh ina iomláine. Sa bhreis air sin, nó de rogha air sin, féadfar ceanglais a chur 
i bhfeidhm maidir leis na heilimintí foirgnimh arna n-athchóiriú.

Déanfaidh na Ballstáit, ina theannta sin, na bearta is gá chun a áirithiú, i gcás ina bhfuil eilimint 
foirgnimh a bhfuil mar chuid den imchlúdach foirgnimh agus a bhfuil tionchar suntasach aici 
ar fheidhmíocht fuinnimh an imchlúdaigh foirgnimh iarfheistithe nó athsholáthartha, go 
gcomhlíonfaidh feidhmíocht fuinnimh na heiliminte foirgnimh íoscheanglais feidhmíochta 
fuinnimh a mhéid a bheidh sé sin indéanta go teicniúil, go feidhmiúil agus go heacnamaíoch.

Cinnfidh na Ballstáit na híoscheanglais feidhmíochta fuinnimh sin i gcomhréir le hAirteagal 4.

Maidir le foirgnimh a bhfuil athchóiriú mór á dhéanamh orthu, spreagfaidh na Ballstáit córais 
mhalartacha ardéifeachtúlachta, a mhéid atá sé sin indéanta go teicniúil, go feidhmiúil agus go 
heacnamaíoch, agus tabharfaidh siad aghaidh ar dhálaí sláintiúla aeráide laistigh, ar 
shábháilteacht ó dhóiteán agus ar bhaoil a bhaineann le gníomhaíocht sheismeach dhian.

Déanfaidh na Ballstáit rud éigeantach de scagadh a dhéanamh ar fhoirgnimh le haghaidh 
aispeiste agus le haghaidh ábhair ghuaiseacha eile sula gcuirfear tús le hoibreacha 
athchóirithe. Tuairisceofar toradh an scagtha i ndeimhniú lena sonrófar láithreacht nó 
neamhláithreacht aispeiste nó ábhar guaiseach eile. Sa chéad chás, sonrófar sa deimhniú 
na cineálacha ábhar ar aimsíodh agus suíomh beacht na n-ábhar sin. I gcás nach féidir 
láithreacht aispeiste in ábhar a chur as an áireamh de thoradh taiscéalaíochta agus 
imscrúduithe, beidh feidhm ag prionsabal an réamhchúraim. Maidir le hábhair a mbeidh 
tionchar ag an athchóiriú orthu, déanfar iad a bhaint agus a dhiúscairt ar bhealach ordúil 
agus sábháilte i gcomhréir le Treoir 2009/148/CE, le Rialachán (AE) Uimh. 305/2011, agus 
le gníomhartha reachtacha ábhartha eile.”

IARSCRÍBHINN V A GHABHANN LE TAIRISCINT I gCOMHAIR RÚIN:
MOLTAÍ I dTAOBH INNEACHAR AN TOGRA A IARRTAR

Scagadh aispeiste ar fhoirgnimh atá ar díol nó le ligean ar cíos

Iarrann Parlaimint na hEorpa ar an gCoimisiún treoir a thíolacadh, ar bhonn Airteagal 169(3) 
agus Airteagal 114(1) CFAE, lena leagtar amach na híoscheanglais maidir le deimhnithe 
aispeiste d’fhoirgnimh a tógadh roimh 2005 nó roimh bhliain an toirmisc náisiúnta choibhéisigh 
ar an aispeist, cibé acu is túisce, agus a dhíoltar nó a ligtear ar cíos. Ba cheart na heilimintí seo 
a leanas ar a laghad a bhreithniú sa togra:

(1) oibleagáid ar úinéirí foirgneamh (poiblí agus príobháideach) a tógadh roimh 2005 nó 
roimh bhliain an toirmisc náisiúnta choibhéisigh ar an aispeist, cibé is túisce, scagadh a 
choimisiúnú ar an bhfoirgneamh chun láithreacht nó neamhláithreacht na n-ábhar uile a 
bhfuil aispeist iontu a aimsiú agus a shainaithint sula ndéantar an foirgneamh (nó cuid 
de) a dhíol nó a ligean ar cíos;

(2) is oibreoirí deimhnithe amháin a dhéanfaidh an scagadh, i gcomhréir le 
Treoir 2009/148/CE, leis an dlí náisiúnta agus leis an gcleachtas náisiúnta, agus faoi 
mhaoirseacht comhlachta inniúil náisiúnta; 

(3) chun úsáideoirí nó áititheoirí a chosaint ar an mbealach is éifeachtaí is féidir, déanfaidh 
oibreoirí cáilithe agus deimhnithe, i gcomhréir le Treoir 2009/148/CE agus leis an dlí 
agus leis an gcleachtas náisiúnta, agus faoi mhaoirseacht comhlachta inniúil náisiúnta, 
an scagthástáil agus, más gá, an bhaint, nó, i gcás nach bhfuil sé indéanta go teicniúil, 
an t-imchochlú;

(4) Déanfaidh an t-oibreoir deimhnithe torthaí an scagtha a chur in iúl d’úinéir agus ba 
cheart do chomhlacht inniúil náisiúnta (ionad ilfhreastail) deimhniú arna thaifeadadh i 
gcláir náisiúnta amhail dá dtagraítear i bpointe (5) a eisiúint agus faisnéis agus 
comhairle a thabhairt d’úinéirí maidir leis na dlíthe agus na rialúcháin is infheidhme, 
lena n-áirítear maidir le haispeist arna brath a bhaint i gceart agus go sábháilte, agus 
maidir le tacaíocht airgeadais atá ar fáil ó chistí ábhartha SIE;

(5) beidh sna deimhnithe aispeiste toradh an scagtha, lena n-áirítear liosta de na cineálacha 
ábhar le haispeist iontu a aimsíodh, a suíomh beacht, staid reatha a gcaomhnaithe mar 
aon le fógra faoin obair agus faoin bhfaireachas is gá chun damáiste do shláinte na n-
áititheoirí a sheachaint, coincheap maidir le baint shábháilte, agus faisnéis faoi limistéir 
fhéideartha an fhoirgnimh nárbh fhéidir scagadh a dhéanamh orthu nó i gcás nach féidir 
leis na himscrúduithe a eisiamh go bhfuil aispeist ann;

(6) sa dheimhniú ina shonraítear láithreacht aispeiste, ba cheart go léireofaí tréimhse 
bailíochta leormhaith don faireachas atá ag teastáil, chun iolrú an scagtha a sheachaint;

(7) déanfar na deimhnithe a chomhtháthú i gcláir aispeiste atá ann cheana, cuirfear ar fáil 
iad do chuideachtaí agus d’oibrithe a dhéanann obair san fhoirgneamh, beidh siad i 
gceangal le haon chomhaontú díola a bhaineann leis an maoin agus cuirfear ar fáil iad 
d’aon tionóntaí na maoine;

(8) bunófar fíneálacha éifeachtacha, comhréireacha agus athchomhairleacha do dhíoltóirí 

agus do léasóirí foirgneamh nach ndéanfaidh an scagadh forordaithe a choimisiúnú agus 
a thuairisciú don chomhlacht inniúil sula ndéanfar an mhaoin a dhíol nó a ligean ar cíos;

(9) bunófar córais leormhaithe maidir le dliteanas i gcás neamhchomhlíonta.

Foilseoidh an comhlacht inniúil náisiúnta liosta de na hoibreoirí deimhnithe, amhail dá 
dtagraítear i bpointe (2) den chéad mhír.

RÁITEAS MÍNIÚCHÁIN

De réir na sonraí eolaíocha is déanaí atá ar fáil (The Lancet, Deireadh Fómhair 2020), 
in AE28 in 2019, ba é 90 730 líon na mbásanna in aghaidh na bliana a bhain leis an aispeist. 
Bhí an aispeist, agus tá fós, ar cheann de na príomhcharcanaiginí ceirde arb ann dóibh. Táthar 
ag dréim leis go bhfaighidh níos mó ná 300 000 saoránach bás de bharr méisitéilióma faoi 2030 
in AE, agus nochtadh ceirde don aispeist mar chúis leis an gcuid is mó de na cásanna. Den 
chuid is mó, is i bhfoirgnimh agus i mbonneagar a tógadh roimh 2005, tráth, ar deireadh, a chuir 
AE cosc ar an aispeist, atá an aispeist ann. Tarlaíonn an nochtadh fós i measc lucht saothair AE, 
go háirithe in earnáil na tógála, ach ní san earnáil sin amháin. 

Cuirfidh an Comhaontú Glas, i dteannta an Rabharta nua Athchóiriúcháin, tús le hathchóiriú 
fuinnimh na milliún foirgneamh san Aontas. D’fhéadfadh snáithíní aispeiste atá an-
chontúirteach a bheith i mballaí coincréite, urláir, síleálacha, díonta, píopaí, leithlisiú agus go 
leor ábhar eile a táirgeadh sular cuireadh cosc ar an aispeist. Le ‘Plean Sáraithe Ailse’ na 
hEorpa, tá deis ag an Aontas Eorpach agus ag na Ballstáit cineál trasearnálach na bagartha 
sláinte aispeiste a chur san áireamh agus a chinntiú go ndéanfar an aispeist a bhaint ar an 
mbealach is éifeachtúla is féidir, ó thaobh shláinte agus shábháilteacht an duine de agus ó 
thaobh eagraithe agus airgeadais de. 

Moltar sa tuarascáil straitéis chuimsitheach ‘Straitéis Eorpach le haghaidh Aispeist Uile a 
Bhaint’ (ESRAA) a fhorbairt in AE, trí leas a bhaint as sineirgí i roinnt réimsí beartais chun 
aispeist a bhaint den timpeallacht thógtha faoi dheireadh is faoi dheoidh agus, ar an gcaoi sin, 
oibrithe agus saoránaigh a chosaint anois agus amach anseo. Cumhdaítear na nithe seo a leanas 
sna réimsí beartais sin: an Comhaontú Glas, i dteannta an Rabharta Athchóiriúcháin 
Foirgneamh, cur chun feidhme Cholún Eorpach na gCeart Sóisialta (EPSR), ‘Plean Sáraithe 
Ailse’ na hEorpa, Creat Airgeadais Ilbhliantúil an Aontais (CAI) agus an Plean Téarnaimh, 
Creat Straitéiseach AE maidir le Sláinte agus Sábháilteacht ag an Obair agus athbhreithniú ar 
Threoir 2009/148/CE maidir le hAispeist ag an Obair, agus an Plean Gníomhaíochta don 
Gheilleagar Ciorclach, a mhéid a gcuirtear aghaidh ann ar thógáil agus ar fhoirgnimh.   

Féachtar sa tuarascáil le moltaí a chur ar fáil maidir le roinnt croíghnéithe ba cheart a áireamh 
in ESRAA.

Maidir le Treoir réime Eorpach le haghaidh straitéisí náisiúnta bainte aispeiste, lena n-áirítear 
measúnú ar aispeist atá ann cheana sa timpeallacht thógtha, amlínte soiléire agus garspriocanna 
maidir lena baint shábhailte, íoschaighdeáin do chláir phoiblí aispeiste digiteacha ina mapáiltear 
an aispeist uile atá ann cheana i dtír nó i réigiún, feachtais faisnéise poiblí agus creat airgeadais 
chun tacú le húinéirí foirgneamh, diúscairt shábháilte agus dhoiciméadaithe dramhaíola 
aispeiste, agus rialuithe cuí agus bearta forfheidhmiúcháin cuí amhail cigireachtaí saothair 
treisithe, ba cheart creat le haghaidh ESRAA a leagan síos sa Treoir sin. Ba cheart go mbeadh 
rochtain ar chláir aispeiste ag oibrithe agus cuideachtaí, úinéirí, áitritheoirí agus úsáideoirí 
foirgneamh agus ba cheart na cláir sin a nuashonrú go rialta. Tá clárú aispeiste sa timpeallacht 
thógtha ina ghné thábhachtach freisin don gheilleagar ciorclach agus don straitéis dramhaíola, 
gné a bhfuil sainaithint, clárú agus diúscairt dhoiciméadaithe na n-ábhar guaiseach ina gcuid 
lárnach di. 

Baineann rioscaí sláinte a eascraíonn as an aispeist le hoibrithe, ach baineann siad freisin le 
háitritheoirí, le húsáideoirí agus le daoine a bhfuil cónaí orthu sa cheantar mórthimpeall ar 

fhoirgnimh nó bonneagar éillithe. Le Treoir 2009/148/CE (‘An Treoir maidir le hAispeist ag an 
obair’), leagadh síos na híoschaighdeáin Eorpacha chun bearta a dhéanamh chun cosaint na n-
oibrithe a áirithiú, agus iad i mbun gníomhaíochtaí áirithe amhail scartáil, obair bainte aispeiste, 
deisiú agus cothabháil. Tar éis 12 bhliain ón uair dheireanach a athbhreithníodh í, tá roinnt 
gnéithe den treoir imithe i léig agus níl siad ag teacht a thuilleadh leis an eolas eolaíoch is déanaí 
agus le staid theicniúil na teicneolaíochta. Ba cheart an Treoir a nuashonrú maidir le cuid de na 
ceanglais nós imeachta agus theicniúla, machaire comhréidh Eorpach níos fearr a bhunú 
d’oiliúint oibrithe agus d’inniúlacht cuideachtaí, agus an teorainn ar nochtadh ceirde a ísliú i 
gcomhréir leis an eolas is déanaí atá ar fáil ó thaighde eolaíoch leighis.  

Ní mór íospartaigh galar ceirde a bhaineann le haispeist a aithint ar bhealach tapa agus neamh-
mhaorlathach agus cúiteamh leormhaith a thabhairt dóibh. Bíonn baint dhíreach i gcónaí ag 
galair cheirde le háit oibre shonrach agus le gníomhaíocht shonrach agus ba cheart, dá bhrí sin, 
an ceart chun aitheantais agus cúitimh a bheith ina ngné lárnach de chosaint sláinte agus 
sábháilteachta oibrí ag an obair agus de na dálaí oibre. Thairis sin, fágann an leibhéal 
soghluaisteachta saothair, leibhéal atá ard agus ag dul i méid, i ndáil leis na tréimhsí fada folaigh 
a ghabhann le galair a bhaineann le haispeist, gur ábhar imní Eorpach atá sa mhéid sin. Ba 
cheart go mbeadh reachtaíocht nua lena ngabhfadh íoschaighdeáin Eorpacha chun galair 
cheirde a aithint agus a chúiteamh go leormhaith, lena n-áirítear gach galar atá ar eolas a 
bhaineann leis an aispeist, ina cabhair d’oibrithe a bhfuil tinneas orthu. Moltar sa tuarascáil go 
ndéanfaí nuashonrú ar an Moladh, an 19 Meán Fómhair 2003, maidir leis an sceideal Eorpach 
ar ghalair cheirde agus go mbainfí úsáid as mar bhunús ábhartha le haghaidh treoir nua, ar 
cheart a áireamh inti, i measc nithe eile, gnéithe amhail athbhreithniú ar an dualgas cruthúnais 
i nósanna imeachta aitheantais, bunú ionad ilfhreastail maidir le gach ábhar a bhaineann le galar 
ceirde, agus ombudsmain chun cabhrú le hoibrithe atá buailte i nósanna imeachta aitheantais. 

Le Treoir 2010/31/AE maidir le Feidhmíocht Fuinnimh Foirgneamh, leagtar síos an creat le 
haghaidh athchóiriú fuinnimh agus ba cheart go bhforfheidhmeofaí léi freisin an ceanglas 
maidir le scagadh éigeantach le haghaidh aispeiste agus substaintí contúirteacha eile agus 
maidir lena mbaint ina dhiaidh sin sula gcuirfear tús le hoibreacha athchóirithe. Déantar togra 
sa tuarascáil le haghaidh leasú spriocdhírithe i ndáil leis an méid sin. 

Is pointe tábhachtach atá san oibleagáid ar úinéirí foirgneamh scagadh ar an bhfoirgneamh a 
choimisiúnú chun ábhair a bhfuil aispeist iontu a aimsiú agus a shainaithint sula ndíoltar an 
foirgneamh nó sula gcuirtear amach ar cíos é, chun deimhnithe aispeiste a bhunú ar cheart dóibh 
cur le cláir aispeiste phoiblí, ar deimhnithe iad ba cheart a chur ar fáil d’oibrithe atá ag gabháil 
d’oibreacha athchóirithe nó scartála, agus ar cheart dóibh ceannaitheoirí agus tionóntaí a 
chosaint ar chontúirtí dá sláinte agus dá sábháilteacht agus iad a chosaint ó thaobh airgeadais 
de. Iarrtar sa tuarascáil go mbeidh togra reachtach ann maidir le scagadh éigeantach sula 
ndéantar fhoirgneamh a dhíol nó a ligean ar cíos agus go mbunófar deimhnithe aispeiste 
d’fhoirgnimh a tógadh roimh 2005. Ós rud é gur fadhb oidhreachta í an aispeist, fadhb a 
bhaineann le sochaí na hEorpa ina hiomláine, ba cheart go dtabharfaí tacaíocht leormhaith 
d’úinéirí foirgneamh a ghabhann do bhaint aispeiste, agus iad á maoiniú ó chistí Eorpacha agus 
ó chistí náisiúnta araon. 

TUAIRIM ÓN gCOISTE UM AN gCOMHSHAOL, UM SHLÁINTE PHOIBLÍ AGUS 
UM SHÁBHÁILTEACHT BIA

chuig an gCoiste um Fhostaíocht agus um Ghnóthaí Sóisialta

ina bhfuil moltaí don Choimisiún maidir le hoibrithe a chosaint ar aispeist
(2019/2182(INL))

Rapóirtéir: Manuel Bompard

(Tionscnamh – Riail 47 de na Rialacha Nós Imeachta)

MOLTAÍ

Iarrann an Coiste um an gComhshaol, um Shláinte Phoiblí agus um Shábháilteacht Bia ar an 
gCoiste um Fhostaíocht agus um Ghnóthaí Sóisialta, mar a choiste freagrach:

– na moltaí seo a leanas a ionchorprú ina thairiscint i gcomhair rúin:

A. de bhrí gur cheart creat airgeadais a bhunú, bunaithe ar úsáid chistí struchtúracha agus 
infheistíochta an Aontais, chun tacú le húinéirí foirgneamh agus lena ndéanfaí nasc idir 
aispeist a bhaint agus beartais agus cláir phoiblí eile (amhail éifeachtúlacht fuinnimh, 
feabhsuithe ar an timpeallacht mhaireachtála agus tithíocht shóisialta) ar chúiseanna 
éifeachtúlachta agus úsáid sineirgí;

B. de bhrí go gceanglaítear le hAirteagal 37 den Chairt um Chearta Bunúsacha an Aontais 
Eorpaigh go ndéanfar ardleibhéal cosanta don chomhshaol agus feabhsú cháilíocht an 
chomhshaoil a ionchorprú i mbeartais an Aontais agus a áirithiú i gcomhréir le prionsabal 
na forbartha inbhuanaithe;

C. de bhrí, de bhun Airteagal 191(1) CFAE, go bhfuil beartas an Aontais maidir leis an 
gcomhshaol chun rannchuidiú le cuspóirí a bhaint amach; amhail sláinte a chuid 
saoránach a chosaint, cáilíocht an chomhshaoil a chosaint agus a fheabhsú, úsáid stuama 
agus réasúnach acmhainní nádúrtha a chur chun cinn, agus bearta a chur chun cinn ar an 
leibhéal idirnáisiúnta chun déileáil le fadhbanna comhshaoil réigiúnacha nó domhanda;

D. de bhrí, de réir Airteagal 191(2) CFAE, go bhfuil beartas comhshaoil an Aontais le bheith 
bunaithe ar phrionsabal an réamhchúraim agus ar na prionsabail gur cheart bearta 
coisctheacha a dhéanamh, gur cheart damáiste don chomhshaol, mar thosaíocht, a 
leigheas ag an bhfoinse agus gur cheart gurb é údar an truaillithe a íocfaidh as;

E. de bhrí go bhfuil aitheantas uilíoch ag teacht ar an ceart chun comhshaol sábháilte, glan, 
folláin agus inbhuanaithe agus líon na stát a aithníonn an ceart sin tar éis fás le blianta 
beaga anuas, le níos mó ná 155 thír a aithníonn an ceart sin, nó eilimintí den cheart sin, 
ina gcórais dlí náisiúnta;

1. á mheabhrú go n-iarrtar i gColún Eorpach na gCeart Sóisialta ardleibhéal cosanta do 
shláinte agus sábháilteacht oibrithe ag an obair, lena n-áirítear ar nochtadh ar 
charcanaiginí agus só-ghineacha san áit oibre; á chur i bhfáth nach mór don Aontas ceart 
gach duine atá ina gcónaí san Aontas chun comhshaol glan, folláin agus inbhuanaithe a 
áirithiú; á chur i bhfáth go leagtar síos sa Chomhaontú Glas don Eoraip uaillmhian an 
neamhthruaillithe, a bheidh le baint amach trí straitéis thrasearnálach chun sláinte na 
saoránach a chosaint ar dhíghrádú an chomhshaoil agus ar thruailliú, agus, ag an am 
céanna, á iarraidh go mbeidh aistriú cóir ann nach bhfágfaidh aon duine ar lár; á chur i 
bhfios go láidir go bhfuil sé mar aidhm ag ‘Plean Gníomhaíochta an Aontais um Uisce, 
Aer agus Ithir Saor ó Thruailliú’ truailliú a laghdú “go leibhéil nach meastar a bheith 
díobhálach don tsláinte agus ar a ndéantar teoireannacha a urramú a bhfuil ár bpláinéad 
in ann dul i ngleic leo, lena gcruthaítear, dá bhrí sin, comhshaol atá saor ó thocsainí”;

2. á chur i bhfáth nach mór don Aontas ardleibhéal cosanta do shláinte an duine a áirithiú i 
sainiú agus i gcur chun feidhme bheartais agus ghníomhaíochtaí uile an Aontais;

3. á mheabhrú go bhfuil aispeist fós ar cheann de na dúshláin is suntasaí maidir le sláinte 
cheirde agus go raibh 125 milliún duine ar domhan neamhchosanta ar aispeist san áit 
oibre1, cé go bhfuiltear ar an eolas faoi na rioscaí sláinte a bhaineann léi leis na deicheanna 
de bhlianta anuas;

4. á chur i bhfios go bhfaigheann tuairim is 250 000 duine bás gach bliain mar thoradh ar 
nochtadh aispeiste2; á chur i bhfios, le blianta beaga anuas, go bhfuil dlús tagtha fiú leis 
an ráta bás ó shnáithíní aispeiste; á chur i bhfáth gur cheart tacú le grúpaí leochaileacha, 
arb iad na grúpaí is mó atá thíos leis na hiarmhairtí sláinte sin agus a mbíonn rochtain 
theoranta acu go minic ar chúram sláinte, trí chistiú tiomnaithe a chur ar fáil dóibh; 

5. á mheabhrú gur aithin an Ghníomhaireacht Idirnáisiúnta um Thaighde ar Ailse (IARC) 
aispeist mar charcanaigin chruthaithe (grúpa 1) atá freagrach as ailsí scamhóg agus 
méisitéilióma chomh maith le hailsí larainge agus ubhagáin; á chur i bhfáth gur aithníodh 
mar ghuais sláinte gach cineál galair a bhaineann le haispeist, amhail ailse scamhóg agus 
méisitéilióma pleorach – arb é ionanálú snáithíní ar fuaidreamh san aispeiste atá tanaí go 
leor chun na hailbheolais a shroicheadh agus atá fada go leor chun dul thar mhéid 
mhacrafagach, chomh maith le cineálacha éagsúla ailse nach é ionanálú snáithíní 
aeriompartha amháin is cúis leo, agus is minic go dtógann sé roinnt blianta, agus i 
gcásanna áirithe níos mó ná 40 bliain, go dtí go mbeidh siad follasach; á chur i bhfáth gur 
carcanaigin neamhthairsí í an aispeist, rud a chiallaíonn go mbaineann riosca ailse a 
fhorbairt le gach leibhéal nochta, is cuma cé chomh íseal is atá an leibhéal sin; á chur i 
bhfios go láidir gur cheart taighde ar ailsí eile atá spreagtha ag aispeist a chur chun cinn;

1 EDS, Aispeist: galair a bhaineann leis an aispeist a dhíchur 2018.
2 Furuya, Sugio; Chimed-Ochir, Odgerel; Takahashi, Ken; David, Annette; Takala, Jukka. 2018. “Global 
Asbestos Disaster” Int. J. Environ. Res. Public Health 15, Uimh. 5: 1000. 
https://doi.org/10.3390/ijerph15051000

6. á mheabhrú, anuas ar nochtadh gníomhach, leanúnach nó neamhleanúnach oibrithe ar 
aispeist, go bhfuil nochtuithe cheirde éighníomhacha ann maidir le daoine a oibríonn i 
limistéar oibrithe a oibríonn le haispeist;

7. á chur i bhfáth go bhfuil cineálacha difriúla nochtadh neamh-cheirde ar aispeist ann a 
bhfuil iarmhairtí acu a d’fhéadfadh a bheith suntasach ar shláinte an duine, bíodh siad 
ina n-iarmhairtí paraghairmiúla (lena n-áirítear nochtadh ar dheannach aispeiste), 
iarmhairtí tí (lena n-áirítear uirlisí tí a bheith ann ina bhfuil aispeist), nó iarmhairtí 
comhshaoil (trí ábhair atá i bhfoirgnimh agus suiteálacha nó de thionscnamh 
tionsclaíoch);

8. á chur i bhfios, de réir staidéir a rinneadh le déanaí, d’fhéadfadh nochtadh neamh-
cheirde ar aispeist a bheith ina chúis le thart ar 20% de mhéisitéilióma i dtíortha 
tionsclaithe3;

9. á mheabhrú staidéar ón Eagraíocht Dhomhanda Sláinte (EDS)4 ina leagtar amach méadú 
suntasach ar an riosca maidir le hailse scamhóg mar gheall ar chomh-nochtadh ar 
dheatach tobac agus snáithíní aispeiste; á iarraidh ar na Ballstáit clár chun éirí as 
caitheamh tobac a mholadh do gach oibrí a nochtar ar aispeist; á athdhearbhú nár cheart 
go mbeadh caitheamh tobac ina chúis riamh le hoibrí a eisiamh ó aitheantas maidir le 
galar ceirde a bhaineann le haispeist, chomh maith le cúiteamh agus cóir leighis a chur 
ar an ngalar;

10. á mheabhrú gur breathnaíodh galair aispeiste i ndaonraí a bhfuil cónaí orthu nó a raibh 
cónaí orthu gar do láithreáin thionsclaíocha nó d’áitribh thionsclaíocha a bhfuil aispeist 
bhriosc orthu, lena n-áirítear pobail ina gcónaí gar do láithreáin tógála, bonneagair 
traenach, longchlóis agus gléasraí cumhachta, agus uaireanta níos mó ná tríocha bliain 
tar éis nochtadh díreach nó indíreach; á chur i bhfáth go méadaíonn meath stoc 
foirgneamh san Aontas an riosca maidir le nochtadh comhshaoil, rud a d’fhéadfadh, go 
háirithe, níos mó cásanna méisitéilióma a bheith mar thoradh air;

11. á chur i bhfios go láidir gur réimse ina bhfuil gá le faisnéis freisin é na rioscaí a 
eascraíonn ó dhaonraí atá nochta ar ábhair aispeiste a fhaightear go nádúrtha;

12. á chur i bhfios, in ainneoin an deacracht a bhaineann le measúnú a dhéanamh air go 
cruinn, gur minic a ndéantar fomheastachán ina lán staidéar ar nochtadh comhshaoil ar 
aispeist5 6; á mheabhrú, ag brath ar fhoinse an nochta, gur féidir le leibhéil nochta 
comhshaoil ar aispeist leibhéil nochta ceirde a bhaint amach7; ag tathant ar an 

3An tionchar sláinte a bhaineann le nochtadh neamh-cheirde ar aispeist: cad atá ar eolas againn?
4EDS, Aispeist: galair a bhaineann leis an aispeist a dhíchur 2018, an Ard-Stiúrthóireacht um Fhostaíocht, 
Gnóthaí Sóisialta agus Cuimsiú, Meastóireacht ar chur chun feidhme praiticiúil threoracha an Aontais maidir le 
sábháilteacht agus sláinte ceirde (OSH) i mBallstáit an Aontais.
5 Krówczyńska M, Wilk E. Nochtadh Comhshaoil agus Ceirde ar an Aispeist mar thoradh ar Thomhaltas agus ar 
Úsáid sa Pholainn. INT J Environ Res Public Health. 2019;16(14):2611 Foilsithe 2019 Iúil 22. 
doi:10.3390/ijerph16142611
6Agence nationale de sécurité sanitaire de l'alimentation, de l'environnement et du travail (Gníomhaireacht 
Náisiúnta um Shábháilteacht agus Sláinte Bia, Comhshaoil agus Ceirde) (2016), L'amiante: Présentation, effets 
sanitaires, expositions et cadre réglementaire (Aispeist: cur i láthair, tionchar ar shláinte, foirmeacha nochta agus 
creat rialála)(https://www.anses.fr/fr/content/l%E2%80%99amiante)
7 Haute autorité de Santé (an tArd-Údarás um Shláinte) (2009), Exposition environnementale à l'amiante 
(Nochtadh comhshaoil ar aispeist): état des données et conduite à tenir (staid an eolais eolaíoch agus an 
ghníomhaíocht a theastaíonn  (https://www.has-sante.fr/jcms/c_759760/fr/exposition-environnementale-a-l-

https://www.ncbi.nlm.nih.gov/pmc/articles/PMC3499908/
https://www.anses.fr/fr/content/l%E2%80%99amiante
https://www.has-sante.fr/jcms/c_759760/fr/exposition-environnementale-a-l-amiante-etat-des-donnees-et-conduite-a-tenir

gCoimisiún agus ar na Ballstáit i ndáil leis sin tacú le taighde ar na rioscaí a bhaineann 
le conairí nochta comhshaoil aispeiste den sórt sin;

13. á mheas gur cineál éagothroime comhshaoil agus sláinte é nochtadh ar aispeist lena 
gcothaítear mothúcháin éagóir agus bheith “fágtha ar lár” i measc grúpaí leochaileacha, 
go háirithe i dtíortha nach bhfuil scéimeanna coisctheacha ná scéimeanna tacaíochta 
d’íospartaigh acu, ach gan a bheith teoranta do na tíortha sin amháin;

14. á iarraidh ar an nGníomhaireacht Eorpach Chomhshaoil tuilleadh taighde a dhéanamh ar 
aispeist a bheith in aibhneacha agus ar a gcraobh-aibhneacha máguaird, agus ar na 
héifeachtaí atá aige ar fhásra agus ar fhiadhúlra, amhail an ceann a rinne 
Gníomhaireacht na Stát Aontaithe um Chosaint an Chomhshaoil89;

15. á chur i bhfáth gur cheart faireachán a dhéanamh ar leibhéil tiúchana cúlra aispeiste san 
atmaisféar agus gur cheart iad a thomhas ar fud na mBallstát;

16. ag tathant ar an gCoimisiún straitéis Eorpach a chur i láthair chun aispeist a dhíothú; á 
iarraidh ar na Ballstáit ar fad pleananna gníomhaíochta náisiúnta a ghlacadh chun an 
straitéis sin a chur chun feidhme le hacmhainní airgeadais agus le treochláir shonracha 
ar an leibhéal áitiúil, réigiúnach agus náisiúnta; á mheas nach mór don Choimisiún 
comhordú na bpleananna gníomhaíochta náisiúnta a áirithiú, go háirithe trí threoir 
réimse a ghlacadh ina leith sin; á chur i bhfios go láidir sa chomhthéacs sin an gá atá le 
modheolaíocht chomhleanúnach don mheasúnú riosca chun cothrom na Féinne a 
áirithiú;

17. á iarraidh ar an gCoimisiún creat Eorpach a chruthú do chláir phoiblí chun láithreacht 
aispeiste san Aontas a shainaithint agus ardán dea-chleachtais chun aispeist a bhaint; á 
chur i bhfáth gur gá cláir phoiblí a bhunú maidir le haispeist agus caighdeáin íosta 
maidir lena gcur chun feidhme; á mheabhrú gur gá na caighdeáin íosta sin a bhaineann 
le cláir phoiblí a nascadh le beartais sláinte agus sábháilteachta agus le rialacháin maidir 
leis an gcomhshaol agus leis an tsláinte phoiblí;

18. á áitiú gur cheart go mbeadh an t-aistriú i dtreo Aontais atá saor ó aispeist cothrom go 
sóisialta, gur cheart ilroinnt an mhargaidh inmheánaigh a sheachaint, agus tacaíocht 
leordhóthanach agus spriocdhírithe a bheith san áireamh d’úinéirí príobháideacha, 
d’fhostóirí, do mhicrifhiontair agus d’fhiontair bheaga agus mheánmhéide agus na 
bearta cosanta sin á dtrasuí, d’fhonn comhlíonadh cuí a éascú; ag tabhairt dá haire gur 
cheart an cur chuige sin a dhíriú ar réimsí ina bhfuil riosca ar leith, nó ar ghrúpaí daoine 
leochaileacha; á chur i bhfáth gur cheart an prionsabal gurb é údar an truaillithe a 
íocfaidh as a chur san áireamh agus costas bainte aispeiste á shannadh a mhéid is féidir; 
á mheabhrú a thábhachtaí atá tacaíocht leordhóthanach airgeadais ó chistí ábhartha de 
chuid an Aontais atá ann cheana chun tacaíocht chuí a áirithiú agus chun aistriú ceart 
agus sábháilte aon aispeist a bhraitear a spreagadh; á thabhairt chun suntais gur 
infheistíochtaí móra sláinte poiblí iad na gníomhaíochtaí chun feabhas a chur ar chosc 
do shaol níos sláintiúla ach freisin don chothromaíocht costais is tairbhe i mbainistiú na 

amiante-etat-des-donnees-et-conduite-a-tenir)
8Roinn Sláinte Stáit Washington (2009), Comhairliúchán maidir le hAispeist a tharlaíonn go nádúrtha in Swift 
Creek 
9Gníomhaireacht na Stát Aontaithe um Chosaint an chomhshaoil, Swift Creek 
(https://response.epa.gov/site/site_profile.aspx?site_id=3639)

https://www.has-sante.fr/jcms/c_759760/fr/exposition-environnementale-a-l-amiante-etat-des-donnees-et-conduite-a-tenir

gcóras cúraim sláinte;

19. á chur i bhfáth an gá atá ann páirt iomlán a thabhairt do na comhpháirtithe sóisialta agus 
do gheallsealbhóirí eile, lena n-áirítear grúpaí íospartach aispeiste, ar leibhéal an 
Aontais, ar an leibhéal náisiúnta agus ar an leibhéal réigiúnach i bhforbairt, cur chun 
feidhme agus meastóireacht na Straitéise Eorpaí agus na bpleananna náisiúnta;

20. á chur i bhfios gur sampla de phrionsabal na sláinte i ngach beartas é an aispeist a bhaint 
go sábháilte agus go bhfuil sé nasctha go díreach le tionscnaimh bheartais an Aontais a 
bhí ann le déanaí agus a bheidh ann amach anseo amhail an Comhaontú Glas don 
Eoraip leis an tionscnamh “Rabharta Athchóiriúcháin don Eoraip - ár bhfoirgnimh a 
ghlasú, poist a chruthú, saol na ndaoine a fheabhsú”, a leagtar amach sa teachtaireacht 
ón gCoimisiún an 14 Deireadh Fómhair 2020 (Rabharta Athchóiriúcháin) agus “Plean 
na hEorpa chun an ailse a chomhrac”, a leagtar amach sa teachtaireacht ón gCoimisiún 
an 3 Feabhra 2021; á mheabhrú gur tosaíochtaí iad an luathdhiagnóisiú, cóireálacha 
agus an t-athshlánú i bPlean na hEorpa chun an ailse a chomhrac agus gur cheart go 
rachadh sé chun tairbhe na n-othar a bhfuil galair a bhaineann le haispeist orthu;

21. á áitiú gur gá faireachas eipidéimeolaíoch fadtéarmach a dhéanamh chun measúnú a 
dhéanamh ar éifeachtacht na mbeart a glacadh; á thabhairt chun suntais gur galar é 
méisitéilióma, arb é a phríomhfhachtóir riosca aispeist agus gur táscaire ábhartha maidir 
le faireachas eipidéimeolaíoch é líon na gcásanna méisitéilióma diagnóisithe; á iarraidh, 
dá bhrí sin, go mbeadh sé éigeantach dearbhú méisitéilióma a thabhairt do na húdaráis 
inniúla;

22. ag aithint moltaí EDS10  nach gá snáithíní aispeiste a áireamh in Iarscríbhinn I a 
ghabhann leis an Treoir maidir le hUisce Óil11; thángthas ar an gconclúid nach ábhar 
imní don tsláinte iad snáithíní aispeiste in uisce óil; á mheabhrú gur ardaíodh an cheist 
thábhachtach i staidéar ó eolaithe ón Iodáil cibé an méadaítear an riosca d’ailsí 
gastracha agus colaireicteacha de dheasca uisce a ionghabháil a bhfuil snáithíní aispeiste 
ann12; á chur i bhfáth go bhféadfadh galair a bhaineann le haispeist a d’fhéadfadh a 
bheith ann mar thoradh ar ionghabháil uisce ina bhfuil snáithíní den sórt sin a thagann ó 
phíobáin aispeiste roinnt mhaith blianta a thógáil le feiceáil; á chur i bhfáth, fiú mura 
féidir leis an staidéar ón Iodáil amháin a shocrú go cinntitheach, ag an gcéim seo, maidir 
leis an nasc idir ionghabháil aispeiste trí uisce agus forbairt ailsí na conaire 
ghastraistéigí, ba cheart feidhm a bheith ag prionsabal an réamhchúraim i bhfianaise na 
héiginnteachta atá i gceist; á mheas gur cheart tuilleadh taighde a dhéanamh ar an gceist 
thábhachtach seo; á iarraidh ar na Ballstáit, dá bhrí sin, faireachán rialta a dhéanamh ar 
cháilíocht an uisce a úsáidtear chun uisce óil a astarraingt agus na bearta coisctheacha 
agus maolúcháin is gá a dhéanamh i gcás ina mbeadh riosca ann do shláinte an duine;

23. á chur in iúl gur cúis bhuartha di staid an ghréasáin dáilte uisce óil san Aontas agus 
píobáin stroighne aispeiste a bheith ann, agus snáithíní aispeiste a thagann isteach san 
uisce mar gheall ar mheath ar na píobáin sin; á mheabhrú, ina theannta sin, nár cheart, i 

10 EDS, Oifig Réigiúnach don Eoraip, Tionscadail Comhair maidir le Paraiméadair Uisce Óil “Tacaíocht 
d’athbhreithniú ar Iarscríbhinn I de Threoir 98/83/EC ón gComhairle maidir le cáilíocht uisce atá ceaptha le hól 
ag daoine (an Treoir maidir le huisce óil) Moltaí, 2017.
11 Treoir 98/83/CE ón gComhairle an 3 Samhain 1998 maidir le cáilíocht an uisce a bheartaítear le hól ag an 
duine (IO L 330, 5.12.1998, lch. 32).
12Agostino Di Ciaula, Valerio Gennaro. Rischio clinico da ingestione di snáithín di amianto i pota acqua. 
Epidemiologia&Prevenzione, https://epiprev.it/3608

gcomhréir le moltaí EDS, píobáin stroighne aispeiste a úsáid ná a fhormheas le 
haghaidh uisce óil a thuilleadh13; á mheas, faoi chuimsiú na Straitéise Eorpaí chun 
aispeist a dhíothú go hiomlán, agus tríd an bPlean Téarnaimh don Eoraip agus trí cinn 
na mBallstát, gur cheart plean cuimsitheach athchóirithe agus bainte aispeiste a 
tharraingt suas agus a chur chun feidhme don ghréasán Eorpach um dháileadh uisce óil;

24. á chur in iúl gur geal léi an deis a thug an Rabharta Athchóiriúcháin chun aispeist a 
bhaint go hiomlán ó fhoirgnimh;

25. á mheabhrú an méadú a bhfuiltear ag súil leis san obair thógála i bhfianaise an Rabharta 
Athchóiriúcháin a mbeidh méadú ar an nochtadh ceirde agus comhshaoil ar shnáithíní 
aispeiste ag gabháil leis; á thabhairt chun suntais an gá atá ann ábhair 
fhuinneamhéifeachtúla a chur in ionad aispeist i gcomhthéacs an Rabharta 
Athchóiriúcháin;

26. á chur i bhfáth, ós rud é gur dócha go dtiocfaidh fás suntasach ar an éileamh ar obair a 
bhaineann le haispeist leis an Rabharta Athchóiriúcháin, go bhfuil géarghá le tacaíocht a 
thabhairt don taighde agus don fhorbairt d’fhonn an leibhéal cosanta is airde is féidir a 
áirithiú d’oibrithe agus don daonra áitiúil a nochtar ar aispeist le linn oibríochtaí 
athshlánaithe agus scartála, agus le feabhas a chur ar iontaofacht agus ar luas 
scagthástála, tomhais, bainte agus bainistithe dramhaíola sábháilte aispeiste;

27. á chur in iúl gur cúis bhuartha di go bhfuil aispeist fós ann i sciar mór de scoileanna 
poiblí a tógadh roimh 2005 nó bliain an toirmisc náisiúnta ar aispeist, rud a chruthaíonn 
riosca nochta do leanaí nó do dhaltaí agus do bhaill foirne scoile; ag tathant go ndéanfaí 
áireamh ar na scoileanna a bhfuil aispeist iontu ar fud na mBallstát agus go ndéanfaí 
athchóiriú foirgneamh scoile a mheas mar thosaíocht dá bhrí sin;

28. á mheabhrú, in ainneoin an toirmisc ar aispeist, go bhfuil sí le fáil go fóill in go leor 
earraí gnáthshaoil atá fós in úsáid, mar aon le roinnt mhaith long, traenacha, buncar, 
tollán, gailearaithe, píopaí i líonraí dáileacháin uisce poiblí agus príobháideacha agus go 
háirithe i bhfoirgnimh, lena n-áirítear go leor foirgnimh phoiblí agus phríobháideacha;

29. á mheabhrú go bhfuil gá le tuilleadh faisnéise maidir le nochtadh an daonra trí 
theagmháil le hearraí tráchtála a bhfuil aispeist iontu, amhail ábhair thithíochta agus a 
suaitheadh trí ghnáthghníomhaíochtaí;

30. á chur i bhfáth go bhféadfadh an tsochaí ina hiomláine a bheith neamhchosanta ar na 
rioscaí a bhaineann le nochtadh d’aispeist mar thoradh ar dhálaí oibre neamhshabháilte 
d’oibrithe, go háirithe teaghlaigh na n-oibrithe i dtrácht, go mór mór i gcothabháil éadaí 
oibre; á áitiú, dá bhrí sin, gur gá ardleibhéal cosanta a áirithiú do shláinte agus 
sabháilteacht na n-oibrithe, go háirithe trí threalamh cosanta leormhaith a sholáthar 
dóibh agus nochtadh a ndaoine muinteartha d’aispeist ar éadaí agus uirlisí oibre a chosc, 
go háirithe trí nósanna imeachta dí-éilliúcháin iomchuí;

31. á iarraidh ar na Ballstáit líon, minicíocht agus caighdeán a gcigireachtaí a fheabhsú; á 
mheas gur cheart don Aontas agus do na Ballstáit dul thar chuspóir íosta na 
hEagraíochta Idirnáisiúnta Saothair (EIS) i dtaca le cigire amháin in aghaidh gach 10 

13https://ec.europa.eu/environment/water/water-drink/pdf/20171215_EC_project_report_final_corrected.pdf -
pointe 13.1

000 oibrí;

32. á chur i bhfáth go bhfuil oibrithe áirithe níos nochta d’aispeist ná oibrithe eile, agus go 
ndéanann staid na héagothroime comhshaoil sin géarú ar na héagothromaíochtaí 
eacnamaíocha atá ann cheana féin; á chur i bhfáth go bhfuil oibrithe tógála go mór i 
mbaol ó aispeist; á chur i bhfios go láidir, i gcás tine, gur cheart an fhaisnéis uile atá ann 
cheana maidir le láithreacht agus suíomh aispeiste a roinnt le comhraiceoirí dóiteáin;

33. á iarraidh ar na Ballstáit dea-chleachtais a roinnt maidir le cosaint daoine a thuairiscíonn 
go bhfuil aispeist ann, bíodh sé trí bhealaí tuairiscithe inmheánacha nó seachtracha;

34. á chur i bhfáth go bhfuil mná freisin neamhchosanta ar rioscaí a bhaineann le haispeist 
agus go bhfuil mná an-leochaileach i dtaobh cineál áirithe nochta d’aispeist141516, lena n-
áirítear ina saol oibre1718; á iarraidh ar an gCoimisiún measúnú a dhéanamh an gá 
reachtaíocht ábhartha a athbhreithniú chun mná a chosaint ar nochtadh d'aispeist ar 
bhealach níos fearr19;

35. á mheas gur cheart go bhfaigheadh saoránaigh cosaint chomhionann ar an nochtadh 
d’aispeist ina spásanna maireachtála; ag tathant ar an gCoimisiún, i ndáil leis sin, 
cosaint na saoránach uile a áirithiú trí scagadh rialta agus teorainnluachanna nochta 
maidir le haispeist i spásanna maireachtála a thabhairt isteach;

36. á iarraidh ar an gCoimisiún nuashonrú a dhéanamh, tráth nach déanaí ná an 31 Nollaig 
2022, ar an Treoir maidir le hAispeist ag an Obair20, d’fhonn leasú a dhéanamh ar an 
luach teorann nochta ceirde ceangailteach atá ann cheana maidir le haispeist, agus an 
eolas eolaíoch agus na forbairtí teicniúla is déanaí á gcur san áireamh, lena n-áirítear 
meastóireacht ar chineálacha éagsúla snáithíní aispeiste agus a n-éifeachtaí díobhálacha 
ar an tsláinte, agus tús a chur leis an bpróiseas maidir le nuashonrú a dhéanamh ar liosta 
na sileacáití snáithíneacha faoi raon feidhme na treorach agus sa chomhthéacs sin 
breithniú a dhéanamh i dtaobh ríbicít chomh maith le vinsít, rictirít, fluara-éidinít agus 
éiriainít a áireamh ar an liosta, lena gcumhdaítear cheana féin achtainilít, grúnairít, 

14 Panou, V. et al. “Non-occupational exposure to asbestos is the main cause of malignant mesothelioma in 
women in North Jutland”, Scandinavian Journal of Work, Environment & Health, an Danmhairg, 
doi:10.5271/sjweh.3756 http://www.sjweh.fi/show_abstract.php?abstract_id=3756
15Michaela Senek, Angela Tod, Steven Robertson. Taithí inscneach ar staidéar méisitéilióma (GEMS): torthaí ó 
anailís sonraí suirbhé. An Iris Eorpach maidir le Cúrsaí Riospráide 2020 Meán Fómhair, 56 (Forlíonadh 64) 
1684; DOI: 10.1183/13993003.congress-2020.1684
16Vasiliki Panou, Ulla Moller Weinreich, Jens Bak, Mogens Vyberg, Christos Meristoudis, Oyvind Omland, 
Oluf Dimitri Roe, Johnni Hansen. Difríochtaí inscne maidir le nochtadh aispeiste agus suíomh galair i 327 othar 
a bhfuil méisitéilióma orthu. An Iris Eorpach maidir le Cúrsaí Riospráide 2017 Meán Fómhair, 50 (Forlíonadh 
61) 1684; DOI: 10.1183/1393003.congres-2017.PA4294
17Marinaccio A, Corfiati M, Binazzi A ReNaM Meitheal, et al Eipidéimeolaíocht an mhéisitéilióma urchóidigh i 
mná: difríochtaí inscne agus rialacha mionsonraithe maidir le nochtadh aispeiste Míochaine Shaothair agus 
Comhshaoil  2018;75:254-262.
18 Camargo MC, Stayner LT, Straif K, et al. Nochtadh aispeiste ar bhonn ceirde agus ailse ubhagánach: meitea-
anailís. Timpeallacht na Sláinte Comhshaoil. 2011;119(9):1211-1217. doi:10.1289/ehp.1003283
19Treoir 92/85/CEE ón gComhairle an 19 Deireadh Fómhair 1992 maidir le bearta a thabhairt isteach arb é is 
aidhm dóibh feabhsúcháin a chur ar aghaidh ag an obair i dtaca le sábháilteacht agus sláinte oibrithe 
toircheasacha agus oibrithe atá tar éis leanbh a shaolú nó atá i mbun beathú cíche (IO Uimh L 348, 28.11.92, lch. 
1)
20 Treoir 2009/148/CE ó Pharlaimint na hEorpa agus ón gComhairle an 30 Samhain 2009 maidir le hoibrithe a 
chosaint ar rioscaí a bhaineann le nochtadh d’aispeist ag an obair (IO L 330, 16.12.2009, lch. 28–36)

antaifillít, crisitíl, croicidilít agus treimilít;

37. á mheas go bhfuil géarghá le rochtain éifeachtach ar cheartas agus sásamh i leith gach 
damáiste don tsláinte, ní hamháin damáiste a bhaineann le himní, do gach íospartach 
aispeiste; á chur i bhfáth gur cheart d’fhostóirí na costais leighis uile a bhaineann le 
nochtadh d'aispeist a chumhdach i gcás inar mhainnigh siad na bearta uile iomchuí a 
dhéanamh agus na hiarrachtaí is acmhainn dóibh a dhéanamh chun nochtadh ar aispeist 
a chosc; á iarraidh ar an gCoimisiún measúnú a dhéanamh ar an ngá a d’fhéadfadh a 
bheith le reachtaíocht lena mbunaítear córas dliteanais ghinearálta maidir le truailliú 
idirleata, chun cúiteamh a chur ar fáil d’íospartaigh i leith gach damáiste ó thruailliú 
idirleata, lena n-áirítear damáiste arbh í aispeist ba chúis leis;

38. á iarraidh ar an gCoimisiún tacú le scaipeadh faisnéise maidir leis na córais éagsúla 
chun táirgí aispeiste a bhaint nó a dhiúscairt go sábháilte agus go hordúil bunaithe ar na 
teicnící is fearr atá ar fáil;

39. á chur i bhfáth nach bhfuil i gceist le diúscairt aispeiste i láithreáin líonta talún ach 
réiteach gearrthéarmach, a bhféadfadh scaoileadh snáithíní aispeiste sa chomhshaol a 
bheith mar thoradh air, rud a bheadh díobhálach don tsláinte phoiblí;

40. á thabhairt chun suntais gur gá dramhaíl aispeiste a chóireáil agus gur gá go mbeadh 
láimhseáil, baint agus ionadú slán na substainte sin i sruthanna dramhaíola ag croílár na 
straitéise a fhorbróidh an Coimisiún;

41. á chur i bhfios go láidir gur gá go mbeadh sineirgí ann idir an straitéis atá le forbairt ag 
an gCoimisiún, cuspóirí an gheilleagair chiorclaigh lena n-áirítear an córas lipéadaithe 
agus an straitéis le haghaidh timpeallacht thógtha inbhuanaithe; á chur i bhfios go láidir 
gur gá sineirgí a chruthú idir an straitéis agus na tionscnaimh atá ann cheana a 
bhaineann le forbairt boinn eolais maidir le hionadú substaintí guaiseacha arb údar imní 
iad;

42. á mheabhrú gur gá go mbeadh trédhearcacht ann i dtaca le láithreacht agus 
comhdhéanamh snáithíní aispeiste i sruthanna dramhaíola d’fhonn feabhas a chur ar 
theicnicí díchóimeála agus dí-éillithe chun aisghabháil dramhaíola a éascú; á mholadh 
go gcruthófaí sineirgí leis an mbunachar sonraí atá á chur ar bun ag an nGníomhaireacht 
Eorpach Ceimiceán chun faisnéis a bhailiú agus feabhas a chur ar eolas maidir le 
substaintí arb údar imní iad nuair a bheidh siad ina ndramhaíl;

43. á mheabhrú go bhfuil gá le ciorclaíocht níos mó san earnáil tógála agus a thábhachtaí 
atá sé cosc a chur ar dhramhaíl aispeiste a bheith ag teacht isteach sa gheilleagar 
ciorclach; á áitiú gur gá a áirithiú go mbeidh saoráidí leormhaithe dramhaíola ann chun 
ábhair aispeiste a dhiúscairt ar bhealach slán sábháilte;

44. á chur i bhfáth gur cheart dramhaíl aispeiste a dhéanamh támh sula ndéantar é a 
dhiúscairt ar bhealach atá fónta ó thaobh an chomhshaoil de agus á iarraidh ar an 
gCoimisiún athbhreithniú comhfhreagrach a mholadh ar reachtaíocht ábhartha an 
Aontais maidir le dramhaíl;

45. á thabhairt chun suntais gur dúshlán a bhfuil tábhacht straitéiseach don Aontas ag baint 
leis gurb ea bainistiú dramhaíola na haispeiste i bhfianaise mhéid na haispeiste atá fós le 
baint agus atá i láithreáin líonta talún cheana féin; á thabhairt chun suntais gur cheart 

feidhm iomlán a bheith ag prionsabal an réamhchúraim i gcóireáil aispeiste;

46. á iarraidh ar an gCoimisiún, i gcomhar leis na Ballstáit, bunú ionad do chóireáil agus 
támhú dramhaíola ina bhfuil aispeist ar fud an Aontais a chur chun cinn, in éineacht le 
deireadh a chur de réir a chéile le seachadadh na dramhaíola sin chuig láithreáin líonta 
talún; ag tathant ar an gCoimisiún agus ar na Ballstáit breithniú a dhéanamh i dtaobh na 
n-uirlisí go léir chun tacú le taighde agus le hinfheistíocht i dteicneolaíochtaí cóireála 
táimhe le haghaidh dramhaíl ina bhfuil aispeist;

47. á mheas go rannchuidíonn baint aispeiste eagraithe agus struchtúrtha le cuspóirí 
forbartha réigiúnaí agus dá bhrí sin gur cheart cistí struchtúrtha an Aontais tacú go 
hiomlán leo;

48. á thabhairt chun suntais gur gá don Aontas labhairt amach i bhfóraim idirnáisiúnta i 
gcoinne dramhaíl aispeiste i dtíortha atá i mbéal forbartha;

49. á mheas gur cheart díothú iomlán na haispeiste atá fágtha agus na n-earraí uile ina bhfuil 
aispeist ar fud an domhain a bheith mar chuspóir thábhachtach de chuid an Aontais;

50. á iarraidh ar an Aontas oibriú le EDS, EIS, Clár Comhshaoil na Náisiún Aontaithe, 
eagraíochtaí idirnáisiúnta eile agus tríú tíortha agus gach beart a dhéanamh chun cosc 
domhanda ar aispeist a bhaint amach, leibhéil níos airde cosanta maidir le sábháilteacht 
agus sláinte ceirde a chur chun cinn agus feabhas a chur ar fhaisnéis agus tacaíocht 
d’íospartaigh galar a bhaineann le haispeist; ag tathant ar an Aontas tionscnaimh a 
dhéanamh le tíortha a easpórtálann aispeist chun mianaigh aispeiste a dhúnadh; á chur i 
bhfáth gur gá go mbeadh rialuithe ann maidir le hallmhairiú earraí ó thríú tíortha a 
cheadaíonn úsáid aispeiste fós agus nár cheart dramhaíl aispeiste a easpórtáil chuig tríú 
tíortha;

51. á mheabhrú, maidir le daoine i réigiún Eorpach EDS, go bhfuil cónaí ag aon trian díobh 
i dtíortha nár chuir toirmeasc go fóill ar úsáid foirmeacha uile na haispeiste21; á chur i 
bhfios go n-úsáideann 16 thír Eorpacha aispeist fós, go háirithe mar ábhar tógála, agus 
go leanann siad dá próiseáil agus dá heaspórtáil; ag tathant ar an gCoimisiún 
gníomhaíocht chinntitheach a dhéanamh faoi chuimsiú an Bheartais Comharsanachta 
chun toirmeasc ar aispeist agus díothú iomlán na haispeiste a bhaint amach ar mhór-
roinn na hEorpa ina hiomláine agus sna tíortha a bhfuil teorainn acu leis an Meánmhuir;

52. á áitiú ar an Aontas na tionscnaimh uile is gá a dhéanamh chun aispeist crisitíle a 
áireamh in Iarscríbhinn III a ghabhann le Coinbhinsiún Rotterdam agus é sin a mheas 
mar phríomhthosaíocht;

53. á áitiú nár cheart do ghnóthais an Aontais atá lonnaithe i dtríú tíortha substaintí 
contúirteacha atá toirmiscthe san Aontas, amhail aispeist, a tháirgeadh ná a úsáid; á 
mheas, dá ndéanfaí dualgas cúraim a fhorchur ar ghnóthais an Aontais, go bhféadfadh 
an méid sin a bheith mar ionstraim iomchuí chun rannchuidiú na ngnóthas Eorpach le 
díothú domhanda na haispeiste a áirithiú agus chun rochtain ar cheartas d’íospartaigh 
tríú tíortha galar a bhaineann le haispeist a áirithiú; á iarraidh ar an gComhairle sainordú 
a thabhairt don Choimisiún chun dul i mbun caibidlíochta ar Chonradh de chuid na 

21https://www.euro.who.int/en/media-centre/sections/press-releases/2015/04/at-least-one-in-three-europeans-
can-be-exposed-to-asbestos-at-work-and-in-the-environment

Náisiún Aontaithe maidir le gnó agus cearta an duine, agus saothrú truailleán 
contúirteach amhail aispeist á gcur san áireamh;

– á iarraidh go n-ionchorprófar na moltaí seo a leanas san iarscríbhinn a ghabhann lena 
thairiscint i gcomhair rúin:

1. samhlacha a fhorbairt chun aispeist atá ann cheana i bhfoirgnimh phríobháideacha agus 
phoiblí, talamh, bonneagar, saoráidí lóistíochta agus píobánra a bhrath, a chlárú, 
faireachán a dhéanamh uirthi agus í a rialú;

2. sainmhíniú a thabhairt ar shamhlacha chun faireachán a dhéanamh ar shnáithíní 
aispeiste atá ar fuaidreamh san aer i láithreacha oibre, limistéir fhoirgnithe agus 
láithreáin líonta talún, ceantair thionsclaíocha thréigthe agus dhíghrádaithe (láithreáin 
athfhorbraíochta) atá le hathshlánú, mar aon leis na snáithíní atá in uisce óil a 
iompraítear i bpíobáin stroighne-aispeiste;

3. gach cás de mhéisitéilióma a chlárú;

4. feachtais faisnéise a fhorbairt ar fud an Aontais maidir le haispeist chun faisnéis 
ábhartha a chur ar fáil d’oibrithe agus dá dteaghlaigh, d’fhostóirí, d’úinéirí, do 
thionóntaí, d’úsáideoirí foirgneamh agus bonneagair, agus do shaoránaigh maidir leis na 
rioscaí, lena n-áirítear éifeacht shineirgisteach úsáide tobac agus nochta d’aispeist, go 
háirithe maidir leis an bhfíoras go bhfuil éifeachtaí moillithe agus carnacha aici ar 
shláinte an duine, agus maidir leis na bearta tionlacain atá ann cheana chun aispeist a 
bhaint go sábháilte agus oibleagáidí dlíthiúla a bhaineann le haispeist;

5. taighde a chur chun cinn agus plean uile-Aontais a chomhtháthú sa straitéis atá le 
forbairt ag an gCoimisiún chun dramhaíl aispeiste a chóireáil agus chun an tsubstaint sin 
a láimhseáil, a bhaint agus a ionadadú go sábháilte i sruthanna dramhaíola;

6. lárionaid a bhunú do chóireáil agus támhú dramhaíola ina bhfuil aispeist trí fhoráil a 
dhéanamh do dheireadh a chur de réir a chéile le diúscairt dramhaíola den sórt sin i 
láithreáin líonta talún agus le cleachtais dhíobhálacha eile amhail diúscairt dramhaíola i 
ndobharlaigh;

7. plean straitéiseach don Aontas a fhorbairt chun a ghníomhaíocht agus a thionchar ar 
leibhéal domhanda a mhéadú i dtaca leis an gcomhrac i gcoinne dumpáil aispeiste i 
dtíortha atá i mbéal forbartha;

8. creat de chuid an Aontais a bhunú maidir le straitéisí bainte aispeiste náisiúnta, lena n-
áirítear togra reachtach le haghaidh cláir aispeiste poiblí agus inrochtana, lena ngabhann 
íoschaighdeáin a bhaineann lena gcur chun feidhme, bunaithe ar dheimhnithe aispeiste a 
sheacadtar tar éis scagadh a dhéanamh ar fhoirgnimh chun suíomh beacht aispeiste i 
láithreáin phoiblí agus phríobháideacha a mhapáil, agus faisnéis chruinn a chur ar fáil 
maidir leis na láithreáin líonta talún ina bhfuil dramhaíl aispeiste chun scaoileadh 
neamhrialaithe snaithíní aispeiste san aer, díláithriú neamhaireach ithreach ina bhfuil na 
hábhair sin, agus na rioscaí sláinte a bhaineann leo do shaoránaigh, a sheachaint;

9. treochlár chun láithreacha oibre agus comhshaol atá saor ó aispeist a bhunú, lena 
bhféadfaí earnálacha tosaíochta a bhunú, tacú le hábhar a bhaint go sabháilte, agus a 
bheadh faoi réir measúnú tréimhsiúil gach cúig bliana maidir leis an dul chun cinn atá 

déanta ag údaráis náisiúnta agus réigiúnacha;

10. faireachán, tomhas agus rochtain ar fhaisnéis i dtaca le leibhéil tiúchana cúlra aispeiste 
san atmaisféar ar fud na mBallstát agus tabhairt isteach teorainnluachanna nochta do 
spásanna maireachtála;

11. ionstraimí cistiúcháin a shainaithint lena n-áirítear cistí an Aontais agus cistí náisiúnta le 
haghaidh chur chun feidhme na Straitéise atá le forbairt ag an gCoimisiún;

12. an gá atá ann galair a bhaineann le haispeist a áireamh mar shaincheist lárnach i sláinte 
phoiblí choisctheach;

13. rannpháirtíocht ghníomhach comhpháirtithe sóisialta agus geallsealbhóirí eile, amhail 
grúpaí íospartach aispeiste, tionóntaí agus eagraíochtaí comhshaoil, ionadaithe seirbhisí 
sláinte náisiúnta agus ionadaithe na n-oibreoirí i bhforbairt agus cur chun feidhme an 
treochláir le haghaidh ionaid oibre agus comhshaol atá saor ó aispeist agus sa 
mheastóireacht air.

MOLTAÍ

Iarrann an Coiste um an Margadh Inmheánach agus um Chosaint an Tomhaltóra ar an gCoiste 
um Fhostaíocht agus um Ghnóthaí Sóisialta, mar an coiste atá freagrach: 

– na moltaí seo a leanas a ionchorprú ina thairiscint i gcomhair rúin:

A. de bhrí go bhfuil toirmeasc tagtha ar úsáid snáithíní aispeiste agus táirgí ina bhfuil na 
snáithíní sin a cuireadh isteach d’aon ghnó amhail ó mhí Eanáir 20051 agus go 
gcaithfidh na Ballstáit a áirithiú go gcuirfear deireadh de réir a chéile leis na snáithíní 
aispeiste faoi 2025 ar a dhéanaí2;

B. de bhrí go n-aithnítear aispeist, mar atá bunaithe agus doiciméadaithe le fada, mar chúis 
le hailse scamhóg, ailse laraingeach, ailse ubhagáin agus méisitéilióma, ag a bhfuil aga 
folaigh idir 20 bliain agus 55 bliana tar éis nochtadh; de bhrí gur suíodh i staidéar a 
rinne International Journal of Environmental Research and Public Health [Iris 
Idirnáisiúnta um Thaighde Comhshaoil agus Sláinte Poiblí] go bhfaigheann thart ar 

1Tá na rialacha reatha maidir le ceimiceáin ar fáil i Rialachán (CE) Uimh. 1907/2006 ó Pharlaimint na hEorpa 
agus ón gComhairle an 18 Nollaig 2006 maidir le Clárú, Meastóireacht, Údarú agus Srianadh Ceimiceán 
(REACH), lena mbunaítear Gníomhaireacht Eorpach Ceimiceán, lena leasaítear Treoir 1999/45/CE agus lena n-
aisghairtear Rialachán (CEE) Uimh. 793/93 ón gComhairle agus Rialachán (CE) Uimh. 1488/94 ón gCoimisiún, 
chomh maith le Treoir 76/769/CEE ón gComhairle agus Treoracha 91/155/CEE, 93/67/CEE, 93/105/CE agus 
2000/21/CE ón gCoimisiún (IO L 396, 30.12.2006, lch. 1).
2Féach Rialachán (AE) 2016/1005 ón gCoimisiún an 22 Meitheamh 2016 lena leasaítear Iarscríbhinn XVII a 
ghabhann le Rialachán (CE) Uimh. 1907 2006 ó Pharlaimint na hEorpa agus ón gComhairle an 18 Nollaig 2006 
maidir le Clárú, Meastóireacht, Údarú agus Srianadh Ceimiceán (REACH) i ndáil le snáithíní aispeiste (crisitíl) 
(IO L 165, 23.6.2016, lch. 4.).

250 000 bás gach bliain mar thoradh ar nochtadh d’aispeist3;

C. de bhrí, in ainneoin an toirmisc ar úsáid aispeiste ar an leibhéal Eorpach, gurb é 
nochtadh don aispeiste an phríomhchúis le hailse mhéisitéilióma, agus de bhrí go 
ndéanann sé difear do dhaoine aonair lasmuigh den timpeallacht oibre freisin trí mhéadú 
leanúnach ar ailsí agus ar mhéisitéilióma chomh maith le neamhoird 
neamhurchóideacha scamhóg agus phleoracha eile, atá nasctha le nochtadh 
éighníomhach agus teoranta; de bhrí nach n-aithnítear go leor cásanna de ghalair a 
bhaineann le haispeist mar ghalair cheirde agus go bhfuil níos mó sonraí ag teastáil;

D. de bhrí gur sonraíodh le Rialachán (CE) 1907/2006 (‘Rialachán REACH’) go bhfuil 
toirmeasc ar shnáithíní aispeiste agus táirgí ina bhfuil na snáithíní sin a cuireadh isteach 
d’aon ghnó a mhonarú, a dhíol agus a úsáid agus de bhrí go bhfuil sé mar aidhm ag 
Rialachán (AE) 2016/1005 lena leasaítear Iarscríbhinn XVII a ghabhann le Rialachán 
REACH a áirithiú go gcuirfear deireadh de réir a chéile leis na táirgí aispeiste sna 
Ballstáit faoin 1 Iúil 2025;

E. de bhrí go bhfuil aispeist fós i gcuid mhaith d’fhoirgnimh riaracháin, scoileanna, 
tithíocht, bonneagar agus áiseanna iompair phoiblí agus líonraí soláthair uisce; de bhrí 
go bhfuil an t-eolas faoi úsáid agus faoi láithreacht na substainte sin ag dul i léig le 
himeacht ama; de bhrí go bhfuil aispeist ann agus nach bhfuil eolas air sin ina chontúirt 
do gach áititheoir agus úsáideoir foirgneamh;

F. de bhrí go bhfuil sciar suntasach den timpeallacht thógtha atá san Aontas cheana níos 
sine ná 50 bliain agus, de réir Fhaireachlann an Aontais Eorpaigh um Stoc Foirgneamh, 
gur tógadh leath an stoic chónaithe i bhformhór na mBallstát roimh 1970 nuair a bhíodh 
úsáid fhorleathan á baint as aispeist; de bhrí go bhfuil iarmhair aispeiste i bhfoirgnimh 
agus i bhfoirgníochtaí ina bhfuil aispeist ina mbagairt do go leor grúpaí éagsúla den 
daonra, lena n-áirítear úinéirí baile, úsáideoirí foirgneamh, áititheoirí agus oibrithe, lena 
n-áirítear nuair is aispeist bhrusach atá i gceist, rud a fhágann go scaoiltear deannach nó 
snáithíní isteach san aer agus gur féidir le daoine iad a ionanálú nó a ionghabháil go 
héighníomhach;

G. de bhrí, mar gheall ar shaolré foirgneamh a bhfuil aispeist iontu, ar mheath na n-ábhar, 
agus ar an tionscnamh ‘rabharta athchóiriúcháin’ a bhaineann le fuinneamh, go mbeidh 
próisis athchóirithe casta, rud a chruthóidh rioscaí láithreacha nochta do dhaoine ar 
láithreáin tógála nó gar dóibh, chomh maith le rioscaí amach anseo d’úsáideoirí agus 
d’áititheoirí mar gheall ar an ráta mall easraithe ag deannach aispeiste;

H. de bhrí gur aithin an Pharlaimint4 agus na comhpháirtithe sóisialta5 a úsáidí atá cláir 
phoiblí de láithreacht aispeiste agus a úsáidí atá deimhnithe teicniúla mar a tugadh 
isteach i roinnt Ballstát; de bhrí go bhfuil cláir foirgneamh a bhfuil aispeist iontu 
forbartha ag roinnt Ballstát; de bhrí gur túsphointe maith é sin chun an ceanglas sin a 
thabhairt isteach i ngach Ballstát; de bhrí gur deis í an tionscnamh ‘rabharta 
athchóiriúcháin’, lena ndírítear ar ráta athchóirithe foirgneamh a dhúbailt sa deich 

3 https://www.mdpi.com/1660-4601/15/5/1000/htm
4Rún ó Pharlaimint na hEorpa an 14 Márta 2013 maidir le bagairtí sláinte ceirde a bhaineann le haispeist agus 
maidir le hionchais maidir leis an aispeist ar fad atá ann cheana a dhíothú (IO C 36, 29.1.2016, lch. 102).
5 Tuairim ó Choiste Eacnamaíoch agus Sóisialta na hEorpa an 18 Feabhra 2015 maidir leis an Aontas Eorpach a 
shaoradh ó aispeist (IO C 251, 7.2015, lch. 13).

https://www.mdpi.com/1660-4601/15/5/1000/htm

mbliana atá romhainn, chun éifeachtúlacht fuinnimh agus acmhainní a mhéadú in 
earnáil na tógála, cláir náisiúnta aispeiste a chruthú agus a chur chun feidhme; 

I. de bhrí go gcuireann baint aispeiste gan chabhair airgeadais ualach suntasach airgeadais 
ar úinéirí foirgnimh, rud a d’fhéadfadh, i gcásanna sonracha, tionchar indíreach a imirt 
ar thionóntaí; de bhrí nach mór ceanglais a thabhairt isteach chun aispeist a bhaint go 
sábháilte, dá bhrí sin nach mór bearta iomchuí a bheith ag gabháil leo chun tacú le 
húinéirí an t-athchóiriú is gá a mhaoiniú, chomh maith le bearta chun oibreacha a 
dhéanamh ag FBManna; de bhrí gur cheart tomhaltóirí a chosaint trí chleachtais 
calaoise a chomhrac agus tríd an bhfaireachas margaidh a fheabhsú;

J. de bhrí nach gcuireann an reachtaíocht atá i bhfeidhm i roinnt Ballstát ach oibleagáidí 
áirithe ar úinéirí, ar riarthóirí nó ar bhainisteoirí foirgneamh a bhfuil aispeist iontu nuair 
a thosaíonn siad ar an bhfoirgneamh a úsáid nó nuair atá sé beartaithe acu tús a chur 
lena scartáil, agus nach mbaineann sé le foirgneamh a dhíol ina bhfuil táirgí 
aispeistbhunaithe ann;

K. de bhrí gur díol sásaimh iad tiomantas an Choimisiúin togra reachtach a thíolacadh chun 
laghdú breise a dhéanamh ar nochtadh oibrithe d’aispeist in 2022 agus a phlean chun 
cosc a chur le méadú ar fhadhbanna a bhaineann le haispeist atá ag íospartaigh, agus de 
bhrí nach mór go ndéanfar an tionscnamh ‘rabharta athchóiriúcháin’ a chur i gcrích, 
agus deis uathúil chun bonneagar tithíochta a nuachóiriú ar mhaithe le tomhaltóirí uile 
an Aontais á tabhairt, ar an mbealach is sábháilte do chách;

1. á iarraidh ar an gCoimisiún, ar bhonn Airteagal 169(3) agus Airteagal 114(1) den 
Chonradh ar Fheidhmiú an Aontais Eorpaigh, agus na rialacháin náisiúnta atá ann 
cheana á gcur san áireamh mar aon le measúnú tionchair ar na samhlacha is éifeachtúla, 
togra reachtach a thabhairt isteach lena dtabharfar isteach scagthástáil éigeantach maidir 
le haispeist a bheith i bhfoirgnimh a tógadh roimh 2005, nó an bhliain inar tugadh 
isteach an toirmeasc náisiúnta ar aispeist, roimh iad a dhíol nó a fháil ar cíos, agus a 
bheith cóir ó thaobh na sochaí de agus úinéirí na bhfoirgneamh á gcur san áireamh; á 
éileamh go leagfaí síos leis an togra seo ceanglais íosta maidir le haispeist a aimsiú, a 
shainaithint agus a thuairisciú i bhfoirgnimh a tógadh roimh 2005, nó an bhliain inar 
tugadh isteach an toirmeasc náisiúnta ar aispeist, faoi na coinníollacha seo a leanas:

a. is éard a bheidh i gceist le scagthástáil fáthmheas ar láithreacht aispeiste ag 
eintiteas gairmiúil ag a bhfuil cáilíochtaí agus ceadúnais iomchuí dá bhforáiltear 
sa dlí náisiúnta agus i ndlí an Aontais agus nach mór gníomhaíocht a dhéanamh 
ina dhiaidh chun an riosca a bhaineann leis an aispeist a bhraitear a laghdú; beidh 
sé sin gan dochar do na hoibleagáidí faoi Threoir 2009/148/CE6;

b. déanfar an scagthástáil sin a bhailíochtú trí dheimhniú a eisiúint ar staid an riosca 
aispeiste ina sonrófar na codanna a scagthástáladh, tiúchan na snáithíní aispeiste, 
cainníocht agus suíomh aispeiste ina bhfuil ábhair a mheastar a bheith ann agus, i 
gcás inarb iomchuí, an ghníomhaíocht a rinneadh chun an riosca a bhaineann leis 
an aispeist a laghdú;

c. déanfar toradh na scagthástála a chur in iúl do chomhlacht inniúil náisiúnta trí nós 

6Treoir 2009/148/CE ó Pharlaimint na hEorpa agus ón gComhairle an 30 Samhain 2009 maidir le hoibrithe a 
chosaint ar rioscaí a bhaineann le bheith faoi lé aispeiste ar an láthair oibre (IO L 330, 16.12.2009, lch. 28).

imeachta mear agus trí ionad ilfhreastail; coimeádfaidh an comhlacht sin clár 
náisiúnta de dheimhnithe um laghdú riosca aispeiste, agus cuirfidh an t-ionad 
ilfhreastail úinéirí ar an eolas maidir leis an méid seo a leanas agus cuirfidh sé 
comhairle orthu:

- an reachtaíocht is infheidhme;

- an bealach ceart agus sábháilte chun an aispeist arna brath a aistriú, i gcás ina 
mbeidh sé sin indéanta go teicniúil;

- conas aispeist ina mbeidh codanna nach féidir a bhaint aisti sa ghearrthéarma a 
imchochlú, a chaomhnú, a mharcáil agus a fhaire go sábháilte;

- liosta de na hoibreoirí deimhnithe agus faisnéis faoin tacaíocht airgeadais atá ar 
fáil;

d. cuirfidh an Coimisiún treoir ar fáil do na Ballstáit maidir le cláir náisiúnta 
aispeiste a dhearadh chun feidhmiú rianúil an mhargaidh inmheánaigh a áirithiú; 
beidh rochtain ar an gclár sin saor in aisce d’úinéirí, ceannaitheoirí agus tionóntaí 
foirgneamh, agus d’oibrithe agus do FBManna chomh maith; beidh an deimhniú i 
gceangal leis an gconradh díolacháin agus cuirfear ar fáil do na tionóntaí é;

e. - chun úsáideoirí nó daoine a chosaint ar an mbealach is éifeachtaí is féidir, 
déanfaidh oibreoirí cáilithe agus deimhnithe, i gcomhréir le Treoir 2009/148/CE 
agus leis an dlí agus leis an gcleachtas náisiúnta, agus faoi mhaoirseacht 
comhlachta inniúil náisiúnta, an scagthástáil agus, más gá, an bhaint den chlár, nó, 
i gcás nach bhfuil sé indéanta go teicniúil sa ghearrthéarma, an t-imchochlú;

f. cuirfear an deimhniú ar aghaidh chuig an gceannaitheoir, agus cuirfear ar fáil é 
don léasóir, agus freisin arna iarraidh sin do ghairmithe a dhéanann obair san 
fhoirgneamh nó do na háititheoirí agus do na húsáideoirí;

g. ba cheart an deimhniú a athnuachan cúig bliana ar a dhéanaí tar éis é a eisiúint, 
chun na torthaí atá ann a thabhairt cothrom le dáta;

h. d’fhéadfaí fíneálacha éifeachtacha, comhréireacha agus athchomhairleacha a 
bhunú le haghaidh úinéirí foirgneamh nach bhfuil deimhniú bailí acu roimh dóibh 
foirgneamh a dhíol; beidh díoltóirí nó léasóirí foirgneamh faoi dhliteanas i leith na 
n-oibleagáidí sin, agus an tréimhse dhliteanais á bunú ag na Ballstáit; d’fhéadfadh 
na Ballstáit fíneálacha a leithdháileadh ar chistí ad hoc chun deireadh a chur le 
haispeist agus chun tacú le híospartaigh fadhbanna aispeiste;

2. á iarraidh go mbunódh an Coimisiún a mheasúnú tionchair, a bheidh le hullmhú dá 
thogra reachtach, ar an méid seo a leanas:

- na modhanna is fearr agus is éifeachtúla chun foirgnimh a scagthástáil chun a fháil 
amach an ann d’aispeist;

- modhanna sábháilte agus cost-éifeachtúla chun aispeist a bhaint as foirgnimh (oiliúint 
shainordaitheach d’oibrithe, úsáid na dteicneolaíochtaí is cothroime le dáta, athlonnú 
na n-áitritheoirí sa timpeallacht le linn oibreacha deannaigh) lena gcumhdaítear 

oibleagáidí reachtúla agus dreasachtaí araon, chun an baol a laghdú go dtarlóidh 
nochtadh d’aispeist d’úsáideoirí agus d’áitritheoirí foirgneamh;

- bearta tionlacain do FBManna chun cur chun feidhme rialachán a bhaineann le 
haispeist a éascú, lena n-áirítear dreasachtaí airgeadais agus tacaíocht airgeadais 
leormhaith d’úinéirí foirgneamh, lena n-áirítear foirgnimh thréigthe, agus dul i mbun 
aispeist a shainaithint agus a bhaint;

3. á iarraidh ar an gCoimisiún agus ar na Ballstáit gníomhaíocht a dhéanamh chun feasacht 
a ardú maidir le haispeist i bhfoirgnimh a tógadh roimh 2005, nó an bhliain inar tugadh 
isteach an toirmeasc náisiúnta ar aispeist, agus nós imeachta dlíthiúil a thabhairt isteach 
chun aispeist a bhaint agus peirspictíocht na n-áitritheoirí agus na ndílseánach á cur san 
áireamh; ag spreagadh na mBallstát chun feachtais ardaithe feasachta a sheoladh lana 
ngabhfar bearta do FBManna; á áitiú gur cheart go mbeadh an t-aistriú i dtreo Aontais 
atá saor ó aispeist cothrom go sóisialta agus go mbeidh san áireamh ann tacaíocht 
d’úinéirí príobháideacha agus do FBManna; á chur i bhfios go láidir nach mór aird ar 
leith a thabhairt ar na foirgnimh agus na saoráidí tréigthe a bhféadfadh aispeist a bheith 
iontu chomh maith agus á iarraidh ar an gCoimisiún agus ar na Ballstáit teacht ar 
réiteach inmharthana chun iad a áireamh i gcláir náisiúnta aispeiste;

4. á iarraidh ar an gCoimisiún agus ar na Ballstáit feachtais faisnéise phoiblí a chur chun 
cinn, chun feasacht a mhúscailt maidir leis na rioscaí a bhaineann le gach cineál 
aispeiste agus leis an leibhéal uile neamhchosanta, lena n-áirítear nochtadh tánaisteach;

5. á thabhairt dá aire gurb ann d’oibleagáidí breise riaracháin a bhaineann leis na ceanglais 
nua sin; á chur i bhfáth go bhfuil gá le tacaíocht airgeadais iomchuí ó bhuiséad an 
Aontais maidir leis an gceanglas faireacháin agus maidir le deireadh a chur le haispeist; 
ag spreagadh na mBallstát chun cistí ionchasacha agus tacaíocht airgeadais a dheonú 
d’úinéirí na bhfoirgneamh chun go mbeidh siad in ann na costais shuntasacha a 
eascraíonn as an scagthástáil aispeiste a íoc agus chun go seachnófar an baol go dtréigfí 
foirgnimh;

6. á chur i bhfios gur féidir leis na Ballstáit Cistí Struchtúracha agus Infheistíochta na 
hEorpa a leithdháileadh chun aispeist a láimhseáil agus deireadh a chur leo i gcomhréir 
le cuspóirí na gclár náisiúnta nó réigiúnach faoi seach; á chur i bhfáth sa chomhthéacs 
sin go dtugtar deiseanna uathúla ina leith sin leis an gComhaontú Glas, le 
NextGenerationEU agus leis an gCreat Airgeadais Ilbhliantúil 2021-27; á thabhairt chun 
suntais gur cheart go mbeadh an deis ag úinéirí foirgneamh rochtain dhíreach nó 
indíreach a bheith acu ar na sásraí tacaíochta airgeadais sin, chun oibreacha cothabhála, 
athchóirithe agus scartála a bhaineann le baint aispeiste a mhaoiniú;

7. ag áitiú gur gá próiseas caighdeánaithe a fhorbairt chun snáithíní aispeiste a bhaint chun 
ualach an nós imeachta a laghdú agus chun cúraimí riaracháin a éascú do chuideachtaí, 
go háirithe do FBManna; á iarraidh ar an gCoimisiún bratchlár a tharraingt suas de na 
tacaíochtaí airgeadais uile atá ar fáil d’úinéirí agus do ghníomhaíochtaí na mBallstát atá 
dírithe ar aispeist a bhaint agus a dhiúscairt go sábháilte, lena n-áirítear gníomhaíochtaí 
faisnéise agus oideachais, i bhfianaise an tionchair dhiúltaigh atá ag aispeist ar shláinte 
an duine agus i bhfianaise an chostais shuntasaigh a bhaineann lena brath agus lena 
baint;

8. á iarraidh ar an gCoimisiún treoir a bhunú do phleananna náisiúnta chun aispeist a 

bhaint, faoinar cheart do na Ballstáit cuspóirí baint aispeiste a shainiú agus a chur chun 
feidhme i gcás foirgnimh phoiblí agus phríobháideacha, ionaid ilfhreastail a bhunú chun 
gníomhaíochtaí agus faisnéis a lárú i ndáil le pleananna chun aispeist a bhaint; 
d’fhéadfadh an t-ionad ilfhreastail arna bhunú ag na Ballstáit a bheith ina phointe 
teagmhála náisiúnta freisin chun cabhrú le híospartaigh agus lena dteaghlaigh agus ba 
cheart do na Ballstáit machnamh a dhéanamh ar shásraí cúitimh soiléire agus 
éifeachtúla a bhunú d’íospartaigh na ngalar a bhaineann le haispeist;

9. á thabhairt chun suntais gur cheart go mbunófaí, de réir na treorach Eorpaí maidir le 
pleananna náisiúnta bainte aispeiste, go mbunófaí ardán Eorpach do na húdaráis 
náisiúnta chun láithreacht aispeiste a thuairisciú d’fhonn dea-chleachtais a mhapáil agus 
a mhalartú maidir lena baint agus lena diúscairt go sábháilte; á chur in iúl freisin gur 
cheart go mbeadh rochtain iomlán ag an bpobal i gcoitinne ar an ardán sin agus gur 
cheart sonraí a thuairiscítear sna cláir náisiúnta a áireamh ann;

10. á chur i bhfáth gur cheart, sna pleananna náisiúnta bainte aispeist, tosaíocht a thabhairt 
d’fhoirgnimh áirithe, amhail scoileanna, spórtlanna agus tithíocht shóisialta, agus gur 
cheart go mbeidís faoi réir meastóireachtaí agus athbhreithnithe rialta;

11. á chur i bhfáth gur cheart forálacha dhlí an Aontais maidir le faireachas margaidh agus 
comhlíonadh táirgí a úsáid chun cosc a chur ar tháirgí a bheith á gcur go 
neamhdhleathach ar an margadh inmheánach agus ar úsáid aispeiste ann agus á 
thabhairt chun suntais ina leith sin a thábhachtaí atá sé go gcuirfí feabhas ar 
ghníomhaíochtaí faireachais margaidh; á mheabhrú gur aithníodh sa teachtaireacht ón 
gCoimisiún an 28 Deireadh Fómhair 2015 Upgrading the Single Market: more 
opportunities for people and business [An Margadh Aonair a Uasghrádú: tuilleadh 
deiseanna do dhaoine agus do ghnólachtaí] gur tosaíocht é neartú na n-iarrachtaí chun 
táirgí neamhchomhlíontacha, ina bhfuil aispeist freisin, a choinneáil ó mhargadh an 
Aontais.

